
Алғы сөз
Тіл – адамның қоғамдық қатынас құралы, ол үнемі жетілдіріп отыруды қажет етеді. Бұл ретте оқушының грамматикалық ережелерді жалаң жаттап алып, дайын мысалдарды мүдірмей айтып беруі мүлдем жеткіліксіз болады. Оқушы неғұрлым теориялық білімді практика жүзінде толықтырып, шығармашылық ісімен бекітіп отырса ғана тілді дұрыс игереді. 
       Бұл мәтіндер жинағы  туған жер, хандар, батырлар, ақын, жазушылар тақырыбын қамтыған аса қызықты мәтіндер жинағынан тұрады. Диктанттар жинағының сауаттылықты тексерудің өлшемі ғана емес, алынған материалдардың танымдық сипатыны терең. Бұл негізінен мәтіндерді іріктеуге қатысты айтылып отыр.  Ұсынылып отырған еңбектің мақсаты – стилистика және тіл мәдениеті,  тіл мәдениеті және пунктуация мәселелерін үйретуде сауаттылықты арттырумен, және  бағдарламалық материалды саналы меңгертуге байланысты мәтіндер берілген. Бұл жинақ қазақ тілі мен әдебиеті пәні бойынша әдістемелік нұсқаулыққа сүйеніп жасалды. Бұл құрал оқыту қазақ тілінде жүретін мектептердің қазақ тілі пәні мұғалімдеріне арналған. Отандық жоғары орта оқу орындарына түсуді мақсат еткен талапкерлер мен дайындық курсының тыңдаушыларына арналған мәтіндер  жинағы ретінде құрастырылған. Оқу сауаттылығы бойынша мәтінмен жұмыс жүргізуге арналған.

Жинақтағы мәтіндер тыңдаушылардың жас ерекшелігін ескере отырып, бағдарлама бойынша өтілген лексика-грамматикалық тақырыптарға сай құрастырылған. Білім алушылардың  дүние танымын қалыптастыруда, олардың ойлау, қабылдау, түйсіну әрекеттерін жетілдіруде сауатты жазу мен сауатты сөйлеудің маңызы ерекше. Бұл үшін оқушы  тілдің фонетикалық жүйесін, сөздің орфоэпиялық нормаларын, сөз және оның мағынасы, сөзден сөйлем құралу жолы сияқты күрделі нәрселерді меңгеруі қажет. Жинақ мазмұнында   осы талаптарды  жүзеге асыру үшін қазақ тілі сабақтарында  бақылау жұмыстарының орны ерекше екендігіне көңіл бөлінген.

Ұсынылған оқу құралы Қазақстан Республикасында білім беру дамытудың 2011-2020 жылдарға арналған мемлекеттік  бағдарламасына, Қазақстан Республикасы мемлекеттік жалпыға міндетті білім  беру стандартына, 2013 жылғы білім беру және оқу бағдарламаларына  сай құрастырылған.
Құрастырылып отырған оқу құралы  тыңдаушылардың функционалдық оқу сауаттылығын арттыру мен тіл байлығын, сөздік қорын дамытуды  мақсат етеді.
Мәтін. Мәтінмен жұмыс
Мәтін дегеніміз – бір автордың жазба жұмысы, шығармасы немесе шығарманың үзіндісі. Мәтін өзара мағыналық байланыста болатын кемінде екі сөйлемнен немесе одан көп сөйлемдерден құралады. Мәтіндегі сөйлемдердің мазмұнындағы ақпарат   ортақ бір тақырыптың аясында жазылады, оларға  мағыналық сабақтастық пен тұтастық тән болады. Сөйлемдер тілімізге тән заңдылыққа бағынып, белгілі бір жүйемен, ретпен жазылады. Қажетті бір тұтас оқиғаны қамтиды, ой-пікірді қорытады, аяқтайды. Мәтін әр түрлі мазмұнға құрылады. Мәтінде сан алуан оқиғалар баяндалады, жаңалықтар хабарланады, құбылыстар мен үдерістер суреттеледі.                                                  

  Мәтіннің мазмұнына сәйкес тақырыбы, аты болады. Мәтінге ат қою дегеніміз мәтіндегі айтылған ақпаратқа, оқиғаға байланысты ой-пікірдің түйіні,  автордың айтқысы келетін негізгі ойы, басты пікіріне қатысты қысқаша атау. Мәтіннің тақырыбы мен онда баяндалатын негізгі ақпарат, оқиға, ой бір-бірімен тығыз байланыста болады. 

  Кейде автор мәтінде баяндалып отырған оқиғаны толықтырып, ой-пікірді  айқындай түсу мақсатымен негізгі ойдан ауытқып, шегініс жасайды, жаңа мәліметтерді баяндайды. Қосымша ой-пікір қосады, басқа оқиғаны суреттейді. 

  Әрбір бүтін (жаңа) ой-пікір, оқиға жаңа жолдан жазылады. Мәтіннің бұндай бөлігі абзац деп аталады.  

Жалпы мәтінді мағыналық және грамматикалық байланыста бірізділікпен құрылған тілдік бірліктердің, синтаксистік тұтастығы мен сабақтастығы ретінде қарастыруға болады. 
Мәтіннің негізгі белгілері: 
а) мәтіннің тақырыптық тұтастығы; 
ә)мәтін мазмұнындағы ақпараттың жеткізетін сөйлемдердің тізбегі брізіділігі; 
б) мәтін бөліктерінің/абзацтарының өзара сабақтастығы; 
в) күрделі синтаксистік тұтастық; 
г)сөйлемдердің құрылымдық/структуралық байланыстары, т.б. болып табылады.
 Мәтін сыртқы пішімі мен құрылымы, мазмұны автордың алдына қойған мақсатына тікелей байлынысты болады.
 Мысалы, табиғаттың көрініс туралы мәтінге тіл құралының суреттеуі тән болса, ал басқа мәтінде бір оқиға жайлы айтылып, оның себептері мен салдары талқылануы мүмкін. 
Мәтіндер тілдік жағдаятқа қарай ауызша немесе жазбаша болады.

Ауызша және жазбаша мәтіндердің бір-бірінен ерекшеленетін өзіндік өзгешеліктері және ортақ белгілері де бар. 

1-тапсырма.Мәтінді мәнерлеп оқыңыз. Атамекен, туған жер сөздеріне анықтама беріңіз.
Атамекен.  Туған  жер

Жеті жасқа толғанымда, әкем мені ауылдың төменгі жағындағы ескі үйдің жұртына апарды, жерге аунатты.

– Кіндік қаның тамған жер осы ара. Ұмытпа!- деді әкем

– Атамекен бе? – деп сұрадым.

Әкем басын шайқады.

– Атамекен деп, ата-бабасының ежелгі қонысын айтады. Ол алыста.

- Сонда қалай, атамекен мен туған жер – екі бөлек нәрсе ме?

· Әрине. Сен осы ауылда дүниеге келдің. Демек, бұл - туған жерің. Ал атамекенің – сонау Көкшалғынның бойы. Өйткені, туған-туыстарың сол жақта тұрады.

  Мен сенер-сенбесімді білмей аңырып қалдым.

· Балам-ау, оның түсінбейтін несі бар? – деді әкем. – Мысалы, Болат інің Башқұртстанда туған жоқ па? Егер одан біреу атамекенің қай жерде деп сұраса, Қазақстанды айта ма, әлде Башқұртстанды айта ма?

          Ойлануға тура келді.

        ...Атақты батыр Хангелді баласы Райымбекті 16 жасқа толғанда, “Сәлем беріп, батасын алып қайт”,- деп, Төле биге жұмсапты. Төле биге сәлем беріп, елдің сәлем-сауқатын жеткізіп, қонақ болған Райымбек аттанар сәтте дана қартқа мынандай сауалдар қойыпты:

· Жер дегенім немене?

· Ел дегенім немене?

· Жер сәні деген немене?

· Ел сәні деген немене?

· Жерді не көтереді?

· Елді кім көтереді?

                          “Наурыз: Жаңғырған салт-дәстүрлер”.

1. Райымбек батырдың сұрақтарына сіз қалай жауап берер едіңіз?

2. Берген жауабыңызды кітапқа карап, бидің жауабым ен салыстырыңыз.

3. Кейіпкерге әкесінің сұрағына жауап беруіне көмектесіңіз. 

4. Отан, атамекен, туған жер  сөздеріне анықтама беріңіз.
5. “Менің туған жерім” тақырыбына шығарма жазыңыз.
6. Кеңістік пен мекен ұғымына қатысты атауларды жазыңыз.

7. Нақыл сөздерді жаттап алыңыз.

8. Мына аталы сөздердің мағынасына көңіл аударыңыз, беретін мәніне талдау жасаңыз. 

9. Мына сөздерді қатыстырып сөйлем құраңыздар. 
Кіндік қаны тамған жер, аунату, аңырып қалу, бата , сәлем-сауқат, ұлтан, ұлтарақ, ат төбеліндей.
Дана ойдан шыққан асыл сөз
   Отан үшін отқа түссең күймейсің.
Отан оттан да ыстық.

 Ер елі үшін туады, 
елі үшін өледі. 
Өзге жерде сұлтан болғанша, 
Өз еліңде ұлтан бол. 
Туған жерге туыңды тік. 
Туған елдей ел болмас, 
Туған жердей жер болмас.  

            Ұлтарақтай болса да,

            Ата қоныс жер – қымбат.

            Ат төбеліндей болса да,

            Туып-өскен ел – қымбат.

Оқу сауаттылығы  пәні бойынша  бір нұсқада 4 мәтін және олардың мазмұны мен тілдік бағдар бойынша құрастырылған, бір ғана дұрыс жауабы тест тапсырмалары ұсынылады. Мәтіндерді мұқият оқыңыз, тапсырма шарттары мен талабына қарай дұрыс жауап беру қажет.
1-тапсырма. Мәтінді көшіріп жазыңыз. Заңгер, кішкентай, уақытында сөздеріне дыбыстық талдау жасаңыз.

         Отанына адал қызмет ету – әрбір адамның қасиетті парызы. Мен де өз еліме пайдалы қызмет еткім келеді. Елімнің өркендеуіне өз үлесімді қосқым келеді. Бірақ елімнің болашағы үшін кім болғаным дұрыс? Соңғы кезде елімізде қылмыс өршіп кетті, сондықтан да заңгер болсам ба екен? Әлде адам жанын емдейтін психолог болсам ба екен?
        Кейде тіпті ұшқыш та болғым келеді. Ұшақпен көк аспанда зымырап, құсша қалықтап ұшқым келеді. Асыққан жолаушыларды қажетті жеріне дәл уақытында жеткізгім келеді. Көпшіліктің алғысына бөленгенге не жетсін, шіркін! Мен әлі кім болатынымды шешкен жоқпын. Анам да, ұстазым да:       “Сен әлі кішкентайсың ғой, көзқарасыңды әлі талай өзгертесің. Мамандықтың жаманы жоқ, ең бастысы адал азамат болу керек”, – дейді. Иә, мамандықтың бәрі жақсы. Үлкейгенде бір емес, бірнеше мамандықтың иесі болғым келеді. Себебі, “Ер жігітке жетпіс өнер де аз”,- деген ғой аталарымыз. Ал сенің болашақта кім болғың келеді, замандасым?     
1. Кейіпкердің кім болғысы келеді?

А) заңгер

В) психолог

С) ұшқыш

Д) кім болатынын шешкен

Е) әртүрлі мамандықтың иесі

2. Мәтінге  тақырып таңдаңыз.

А) Менің таңдаған мамандығым

В) Бүгінгі оқушы ертеңгі маман

С) Мамандығың өмірілік серігің

Д) Болашақта кім болғың келеді 

Е) Мамандықтың бәрі жақсы

?! 1-тапсырма. Мамандық таңдаудағы ең керекті де басты факторларды атап көрсетіп, төмендегі диаграмманы толықтырыңыз.

*   *   *  *  *  *  *

     Қазақ халқында бірінші туған баласы –“тұңғыш”, ең соңғы баласы –“кенже”, ал басқа балалары “ортаншы” деп аталады. Қазақ – балалары есейіп өз алдарында отау тігіп, үйленген кезде әрқайсысына өз үлесін (мұрасын) береді.  Қазақы отбасында дәстүр бойынша кенже ұл ата-анасының қолында қалады. Кейін “қара шаңырақтың” иесі болады. Қазақ –  қыздары тұрмыс құрғанда, қыздарына киім-кешек, төсек-орын, жасау береді. Ал тұңғыш ұлы мен ортаншы ұлдарына енші беріп,  бөлек шығарады. Тұңғышы мен ортаншы ұлдарының үйлері отау үй деп аталады.  Ата-анасының үйі үлкен үй немесе қара шаңырақ деп аталады. Бөлек шыққан ұлдары мен ұзатылған қыздары ата-анасын құрметтеп, тиісті сыбағасын әкеліп тұрады.  Атасының батасын алып, анасының алғысына бөлену – бала үшін үлкен мәртебе әрі бақытқа бастар жол. Тіпті ата-анасы көз жұмған соң да, қара шаңырақты қадір тұтып, қасиеттеп сый-сияпат әкеліп тұруды ұмытпайды. 

Дәстүрлі қазақы отбасын ынтымақ пен береке билеп тұрады. Ата-анасы балаларының көзінше керілдесіп жатпайды. Әрқашанда бір-бірін сыйлайды. Әйелі күйеуін отбасының пірі тұтып, балаларының алдында әкесінің мерейін көтеріп отырады. Балаларын әкесіне қолқанат болуға баулиды. Отағасы да де өз кезегінде балаларына үйдің берекесін келтіріп, ажарын енгізіп отырған аналарын әрқашанда сыйлауды, құрметтеуді үйретеді. Ата-ананың мейірімі мен ыстық ықыласына шомылып өскен бала ешқашанда ата-анасынан безбейді. Қайырымды да адал,  отбасы мен достарына сыйлы жан болып өседі. 

1. Мәтінге ат қойыңыз.

А) Біздің отбасымыз 

В) Мерейлі отбасы 

С) Дәстүрлі қазақ отбасы

Д) Қазақ халқының дәстүрі

Е) Туыстық атаулар 

2. Сөйлемді толықтырыңыз.

Тұңғыш ұл – ... иесі 

А) қара шаңырақтың

В) кішкентай үйдің

С) киіз үйдің

Д) отау үйдің

Е)  үлкен үйдің 

3. Дұрыс жауабын таңдаңыз.

Қазақ қызы ұзатылғанда ... береді.

А) көрпе жастық

В) төсек орын

С) киім кешек

Д) жасау

Е) жауаптардың бәрі дұрыс 

4. Сөйлемді толықтырыңыз.

Қазақтарда ұлдары өз алдына отау тіккенде, оларға өз ... береді 

А) тиісті сыбағасын

В) төсек-орнын

С) бар дүние-мүлкін

Д) еншісін

Е) 3,4 жауаптар дұрыс

*   *  *  *  *  *

        Менің мектеп табалдырығын аттауым Қазақстан тәуелсіздігін жариялаған жылмен тұспа-тұс келді. Еркін ел атанған еліммен мен де бірге есейіп, ұстаз болу үшін білім нәрінен сусындау үстіндемін.

    Қазіргі шат тұрмыс, жарқын болашақ іргетасы оңайлықпен қаланбағанын білемін. Алыс ауылдарды былай қойғанда, аудан орталығының өзінде жарық болмай, ауыз су беру доғарылып тұрды. Менің әке-шешем де екі қолдарына жұмыс табылар жерге қоныс аударуды ойлады. Соны естіген Ресейдегі жақындары өз орталарына шақырды. Бірақ жеме-жемге келгенде өздері әбден сіңісіп кеткен, қатты бауыр басып қалған, біздің кіндік қанымыз тамған ортаны қимады.

   Бүгінде жоғары оқу орнында білім алудамын. Егіндібұлағыма оралып, жерлес шәкірттеріме орыс тілі мен әдебиетінен сабақ берсем деймін. Боса болмасын қазақ тіліне бала кезімнен жетіктігім тұрғылықты халқы қалың ортамен біте қайнастырарына шүбәм жоқ.

  Биыл менің өмірімде ұмытылмас оқиға болды. Қарағанды облысының 70 жылдығы мерекесіне арналған салтанатты жиында Президент Нұрсұлтан Назарбаевтың алдында сөз сөйлеу құрметі тиді. Мінберге көтерілер сәтте жүрегімді толқыныс биледі. Мемлекет басшысының біздерге, жастарға, жан-жақты қамқорлығына шексіз алғысымды, еліміз өсіп-өркендеуіне замандастарым қосатын үлесті еселей түсу орайындағы ойымды қазақша жеткізуге талпындым. Қанша айтқанмен, Қаз дауысты Қазыбек бидің ізі қалған топырақ тумасы емеспін бе, залдағылар ду қол шапалақтауынан сөзімнің құлақ түрдіргеніне масаттанып қалдым.

   Мемлекеттік тілді білуім – менің ең үлкен мақтанышым. Соның арқасында болашағыма жол ашықтығына қуанамын. “Екі кісі сыйласса, бір кісіге орын бар”, дейді қазақ. Тілін сыйлаған, құрметтеген адамға халық құрметі алабөтен екенін білемін. Сондай көңіл шуағына бөленушілердің көп болуын тілеймін.

         Елена Федорова, Е.А.Бөкетов ат. Қарағанды мемлекеттік университетінің студенті. “Егемен Қазақстан”, 2006. 

1. Елена алғаш рет мектепке қай жылы барды?

А) 1992

В) 1991

С) 1990

Д) 2001

Е) 2000
2. Дұрыс жауапты таңдаңыз.

Оның әке-шешесі атамекеніне не үшін кеткісі  келді? Басты себеп: 

А) ауылдарда ауыз су тапшы болатын

В) электр қуаты берілмей қалатын

С) сусыз, жарықсыз қалғандықтан

Д) Ресей тарихи отаны болғандықтан 

Е) жұмыссыз қалғандықтан

3. Сөйлемді толықтырыңыз.

Еленаның мақсаты ........

А) жергілікті халықпен достасу

В) ауылдастарына орыс тілін үйрету

С) қазақ тілі мен әдебиетінен сабақ беру

Д) орыс тілі мен әдебиетінің мұғалімі болу

Е) мемлекеттік тілді жетік меңгеру

4. Мәтіннің мазмұны мен мәніне сай тақырып таңдаңыз.

А) Ана тілің – арың бұл

В) Мемлекеттік тіл – менің тірегім

С) Қазақ тілі мемлекеттік тіл

Д) Қазақстан – менің отаным

Е) Қазақ тілі – ана тілім 

5. Дұрыс жауапты белгілеңіз.

Елена Елбасының алдында салтанатты жиында ... сөз сөйледі

А) ана тілінде 

В) орыс тілінде

С) ресми тілде

Д) мемлекеттік тілде

Е) халықаралық тілде 

6. Сөйлемді аяқтаңыз. 

Елена жарқын болашағына жол ашар басты себеп – 

А) халықтар достығы 

В) ана тіліне деген сүйіспеншілік

С) мемлекеттік тілге деген құрмет

Д) халықтың құрметіне  бөленуі 

Е) мемлекеттік тілді жетік білмеуі

*  *  *  *   *

Рухани мұраларымыздың маңызды түрлерінің бірі  – әшекей бұйымдар. Сол әшекей бұйымдардың беттеріндегі өнегелік жазбалар мен өрнектері тәлімдік түйіндер назардан тыс қалып келеді.

Жетісу жерінен  табылған, қазір Британ мұражайында сақтаулы қалайыдан жасалған айна жиегіндегі жазулар (ХІІ-ХХІІ ғ.) өзіндік тәлімдік түйіндерімен құнды. Бұл айнада 
«Айнадай әсем бол» деген нақыл  сөздер бар. Шығыс Қазақстан облысы Күршім ауданына табылған тас мөрде өрнектеліп жазылған «Таңда да, уан!» деген сөздің ертедегі руникалық әріппенен  жазылғандығы белгілі. Демек, өмірден әр нәрсені таңда, содан мейірім тап деген сөз бұл. Павлодар қаласындағы өлкетану мұражайында сақтаулы күміс білезіктегі түркі жазуы қазақша былай оқылады: «Шашылған асыл қазына күлмен тең».

Алтынмен апталған, күміспен күптелген, көмкерілген небір 

белбеулерде әртүрлі жазулар сақталған. Сондай бір белбеуде «Беліңді бекем бу келген жауға» деген өсиет сөз жазылған. Ал қыз балаға, келіншектерге арналған белдіктерде «бір Алла жарылқаушы», «Бойыңды тік ұста» деген өрнекті жазулар бар.

Ерте кездерде (Х-ХІҮ ғ.) адамдардың  белдіктеріне қарап, олардың қандай тектен шыққанын және әскери шендерін білген. Егер алтынмен не күміспен қапталған  белдік бай адамдікі екендігін аңғарсақ, ал теріден жасалған белдіктің жауынгерге арналғанын аңғарамыз. Екінші бір белдіктің шетінде қалтасы бар, олар саудагерлер мен көпестерге арналып жасалған. Орыстың белгілі ғалымы В.Радловтың сөздігінде: «Қалталы әшекей белдіктерде құранның сүрелері сақталынады» делінген. 

Әртүрлі пәле-жаладан сақтау үшін зергерлер мен кестешілер әдемі өрнектермен нақышталған үшбұрышты және түтікше бойтұмарларды жасап, ішіне қуыс қалдырып, оған дұғалар мен құран сүрелерін сақтаған. Осындай тұмарлар адам бойына қуат беріп, көңіліне сенім тудырған. Ол бойтұмарлар көбіне түсті металдардан, маталардан немесе терілерден жасалған. Тұмар рөлін атқарған, көркем жасалған қоңыраулы алқалар да болған. Осындай бір алтын алқаның жиегінде «Тікенек көзден, шайпау сөзден сақта» деген сөз жазылған.

Зергер мен ұсталардың өнерінен туған әшекей бұйымдар арулар бойына көрік, ажар, жігіттерге жігер беретіндіктен ондағы жазулардың тәлімдік рөлі арта түскен. Көптеген әшекей бұйымдар ұзатылатын қыздың сән-салтанатты жасауы ретінде қолданылған.

         Қазақтың арулары мен ерлеріне ортақ болған әсемдік  дүниелердің бірі - ер-тұрман. Әсіресе, әйелдердің ер-тұрмандары көркем болған. Кейбір қадірлі батыр, биге арналған ер-тұрмандардың алдыңғы жағындағы беттерінде күміспен өрнектелген жазулар болған. Ол жазуларда «Сапарың оң болсын», «Алла сақтасын», «Алла күш-қуат берсін» деген сөздер бар.

Қазақ жасаған зергерлік бұйымдары біздің бабаларымыздың он саусағынан өнері тамған, жаны сұлу адамдар екенін дәлелдейді. Шеберлер жазған тәлімдік сөздер адам бойы мен ойының таза болуын және ұлтымыздың салт-дәстүрін сыйлауға үйретеді.

             Тұрсын  Әлсатов.  «Парасат» журналынан.

1. Дұрыс жауапты көрсетіңіз.
Жетісу өңірінен табылған жәдігер ... сақтаулы тұр.

А) мұражайда 

В) өлкетану мұражайында

С) Британ мұрағатында

Д) Британия мұражайында

Е) Павлодар мұражайында

2. Сөйлемді аяқтаңыз.

 Руникалық жазуы бар тас мөр .... 

А) Семей облысынан табылды

В) Өскемен облысында табылды

С) Күршім өлкесінен табылған

Д) Шығыс Қазақстаннан табылған

Е) Павлодар облысынан тапқан

3. Мәтін қандай мәнерде жазылған?

А) ғылыми стильде 

В) ауызекі сөйлеу тілінде

С) сипатттау мәнерінде

Д) баяндау мәнерінде

Е) суреттеу мәнерінде

4. Қалталы белдіктер ... арналған.

А) жауынгерге 

В) әскери шенділерге

С) саудагерлерге

Д) бай-сұлтандарға

Е) лауазымды кісілерге 

5. Әшекей бұйым жасайтын адамдар ... дейміз.

А) шебер

В) ісмер

С) зергер

Д) ұста

Е) кәсіпкер

6. Сөйлемді толықтырыңыз.

 Тәлімдік сөздері бар ер-тұрман ... арналған.

А) лауазымын білуге

В) қыз-келіншектерге

С) жас балаларға

Д) би-болыстарға

Е) құрметті ер кісілерге

7. Дұрыс жауапты белгілеңіз. 

Әшекей бұйымдарға зергерлердің дұғаларды жазу себебі ....

А) тәрбиелік мәні жоғары

В) қасиетті құран сөзі болғандықтан

С) жамандықтан сақтайды деген сеніммен

Д) адамға күш-қуат береді деп сенгендіктен

Е) жоғарыдағы жауаптардың бәрі дұрыс

8. Мәтіннің негізгі идеясын анықтаңыз.

А) әшекейлердің әсемдік қасиетін көрсету

В) зергерлік бұйымдарды қолдануға шақыру

С) ата-бабамыздың рухани байлығын көрсету

Д) зергерлердің ұсталық өнерін насихаттау

Е) әшекейлерді бойтұмар ретінде тұтынуға баулу

Әлемдегі ең көне қалалар
1- тапсырма. Мәтіндерді оқыңыз. 

2- Тапсырма. Мәтіндерде не туралы айтылған? Мәтіндерді құрылымына қарай: кіріспе, негізгі бөлім, қорытынды деп,  бөліктерге бөліңіз. 

          Адамзат баласы ең алғаш қоныстана бастаған жерлер бар, бірақ олардың көпшілігі бүгінде жер бетінен жойылып кетті десек те болады. Археологиялық қазба жұмыстарының нәтижесінде табылып жатқан аймақтардың тек өз дәуірінің тарихынан сыр шертіп, қазіргі заманнан қол үзгендері көп. Бірақ әлі күнге дейін адамдар тұрып жатқан қалалардың көбі өздерінің мыңжылдық тарихымен мақтана алмайды. Алайда, күн өткен сайын азайып келе жатқанына қарамастан, әлі күнге дейін сан ғасырлық тарихын сақтап, адамдарға  тұрақты мекен болып келе жатқан қалалар да бар. Назарларыңызға жер бетіндегі мыңжылдықтарға созылған хронологиясына қарамастан, осы күнге дейін адамдар тұрып жатқан ең көне қалалардың  үштігін  ұсынамыз. 
1. Иерихон, Палестина. Адамдар алғаш б.з.д.  9000 жыл бұрын қоныстана бастаған.  Иерихон – әлемдегі ең көне қала. Бірнеше империялар мен патшалықтардың құрылып, жойылуына қарамастан бұл қалада әлі күнге дейін адамдар өмір сүріп келеді. Көне замандарда Иерихон – сауда мен жер өңдеудің орталығы болған ең көркем қаланың бірі. Оны "Пальмалар қаласы" деп те атайды. Тіпті бұл қаланың атауы Інжілде де бірнеше мәрте аталады. Қазіргі таңда  қалада небәрі  20000 тұрғын ғана қоныстанған. 
2. Дамаск, Сирия. Дамаскіде б.з.д.  6300 жылдан бері адамдар өмір сүріп келеді Қаланың негізін қалаған арaмейлер болатын. Олар сол кездің өзінде-ақ каналдар жүйесін құрастырған, сол каналдар әлі күнге дейін пайдаланылып келеді. Осыдан 6300 жыл бұрын адамдар алғаш қоныстана бастаған, ал б.з.д. 2000 жылдарда үлкен қалаға айналды. Өзінің тарихында Дамаск бірнеше империяның құрамында болды. Оны бірнеше рет қиратып, қайта салған болатын. Бүгінде қала Сириядағы екінші үлкен қала болып табылады және 1,75 миллион тұрғыны бар. 
3. Библос немесе Библ, Ливан. Б.з.д. 5000 жыл бұрын адамдар қоныстана бастаған. Көне замандардағы ең ірі сауда орталықтардың бірі болған. Осы қала арқылы шарап, зәйтүн майы, көбіне папирустар тасымалданған. Осы қаланың атынан еуропалық тілдерге "библио" сөзі енген. Библдің бүгінгі күнде 30000 тұрғыны бар. 
"The Qazaq Times" 
1. Көне қала сөзіне мәндес сөз:

А) ескі қоныс

В) ежелгі шаһар

С) заманауи қала
D) ескі қалашық

Е) көне елді мекен

2.  Омоним болмайтын сөз:

А) қазба

В) қала

С) зәйтүн

D) тұрғын

Е) сайын

Кемеңгер немесе Елбасы туралы тебіреніс

         Н.Назарбаев – ұлттық дәстүрде тәр​биеленген,
 халқының бар қадір-қасиетін бойына жиған, тілін, тарихын, мәдение​тін, әдет-ғұрпын, салт-дәстүрін жетік білетін, ұлтын жан-тәнімен сүйетін, оның мәртебесін өсіріп келе жатқан, халқының үмітін, сенімін ақтап келе жатқан ұлт​жанды Азаматы; қалың елдің жанашыры; мұңдасы, тағдырласы; қорыққанға – қорған, тарыққанға – пана, зарыққанға сана бола білген өз елінің шын перзенті; алдағыны болжай білетін, ертеңгісін де оза ойлай білетін көсемі; елінің жүгін көтеріп келе жатқан қара нары; халық​аралық қауымдастыққа кеңінен танылған, өркениетті елдердің басшыларымен тере​зесі тең, сөйлескенде сөзі асатын, егес​кен​де еңсесін басатын, елдескенде мейі​рі​мін шашатын аузы уәлі, сөзі дуалы саясаткері.

Шынтуайтына келгенде, Нұрсұлтан Назарбаев – тарих толғатып туған ғасыр​дың тұлғасы, елінің жанын ұғатын, хал​қын замана көпірінен аман өткізіп келе жатқан қамқоршы; еліміздің дарынды ұйымдастырушысы, көреген басшысы, нарықтық экономиканың терең білгірі, аңқылдаған ақ көңіл; кекшіл емес, тек​шіл; жікшіл емес, көпшіл; жұртты сендіре де, иландыра да алатын, өз елім –  менің өзегім дейтін                Азамат...

Қазақтың құлан жортса – тұяғы тоза​тын, қыран ұшса – қанаты талатын ұлан-ғайыр даласы бар. Ата-бабаларымыз ақ найзаның ұшымен, ақ білектің күшімен қорғап қалған соншама алып далада, мұн​дай алып кеңістікте мемлекет құру қиынның қиыны еді. Бір кезде жығылған Орданы қайта тігу, құлаған туды қайта тіктеу, елдің елінің ғана, ердің ерінің ғана қолынан келетін іс еді. Бізде ондай елдің де барын, бізде ондай ердің де барын мақтаныш етеміз. Елдің аты – Қа​зақ​стан, ердің аты – Нұрсұл​тан. Қазақстан, Астана, Назарбаев дейтін сөздер бір-бірінен бөлінбейтін ұғымға айналды. 



(Мырзатай Жолдасбеков) 
3. Кемеңгер сөзіне мәндес сөзді көрсетіңіз.
А) кемел

В) кәміл

С) данышпан

D) ер азамат

Е) қаһарман

4. Мәтін қандай үлгіде жазылған?

А) суреттеу

В) сипаттау
С) хабарлама
D) ақпараттық

Е) дерекнама

5. Кейінді ықпалды табыңыз.

А) тұяғы

В) даласы

С) ұлан-ғайыр

D) аңқылдаған

Е) мақтанышы

6. Мәтіннің мазмұнына сай келетін мақал-мәтелді белгілеңіз.

А) Отаның үшін отқа түссең – күймейсің

В) Ер елі үшін туады

С) Туған жердей жер болмас
D) Болатын бала он бесінде баспын дер

Е) Хан – халқының ұлы, би – әділдік құлы

                                           Ерейментау

        Ереймен таулары ту сыртында есіліп аққан Есіл мен Нұра, батысында – Көкше, оңтүстігінде Аюлы-Нияздың сілемдерімен жалғасып, шығысындағы Ақкөл, Жайылма аумағына қарай созыла түсіп, адырлы далаға айналады. Төсінен топыр да өткен, топан да өткен осы шежірелі өңір кезінде кімдерге қоныс болмады десеңізші!

Арғы замандарда желмаясын желдіртіп, жер шолып жүрген Асан Қайғы бабамыз Ерейменнің тауларын көріп: «Шіркіннің ерейіп-ерейіп бітісін-ай!» – деген екен. Содан кейін бұл таулар Ерейген тау атанып, кейін патшалық Ресейге қараған уақытта санақ алушылар «ерейгенді» «ереймен» деп қате жазып, осыдан кейін Ереймен аталып кетіпті-міс. Шындық па, аңыз ба, ол жағы бір Тәңірге аян. Бірақ ел ішінде ертеден бар әңгіме. 
Ерейментау атауы туралы екінші бір дерек былай дейді. Ерттеулі ат тау ішіне қашып, оны тауып алғандар қуанып: «Табылды, ерімен, ерімен жүр екен», – деп хабарлап, бұл таулар осыдан соң Ерімен, Ереймен атаныпты-мыс.
1969 жылы Ерейментау жеріне шығармашылық сапармен жазушы Сәбит Мұқанов келіпті. Тау-тасты аралап, табиғатымен танысқан жазушы: «Сендер жер​леріңнің атын Ереймен деп қателесіп айтып жүрсіңдер, дұрысында Ерментау болуы керек. Тау баурайында ермен деген шөп өседі, яғни ерменді тау деген ұғымды береді», – депті.
Ерейментаудың табиғаты да ерекше, жазы аптапты кел​се, қысы алай-түлей боранды келеді. Асан Қайғы ба​​бамыз: «Жел соғатын жеті есігі бар екен», – деп тегін айт​паса керек. Ерейментаудың жай күнінен желді күні көп.
Табиғатының ерекшелігі сол: Ерейменнің терістігіндегі Күншалған өңірінде ат құлағы көрінбейтін боран соғып тұрғанда, шығыс бетіндегі, Өлеңті бойындағы Бозтал мен Ажыда «үп» еткен жел білінбейтін кез жиі болады. Күншалғанда тізеден қар жатқанда, Өлеңті бойында қасық қар қалмай, төрт түлік мал біткен далада жайылымда жүреді. Жалпы, үлкендер Өлеңті бойының қысы сыртқы бетке қарағанда бір ай кеш түсіп, бір ай ерте кетеді деп отырады. Ерейментаудың терістік беткейінде жаздың шыжыған шілдесінің өзінде түнге қарай ауа салқындап, кәдімгідей бойыңды мұздатады.
Ерейменнің шығыс бетінде Үштаған, Көбей, Жамантұз деп аталатын үш тұзды көл бар. Көбей мен Жамантұздың тұзды батпағын халық ерте заманнан-ақ ем үшін қолданатын көрінеді. Яғни жаз айында барып «тұзға түседі». Бұл –  буын аурулары үшін таптырмай​тын ем. Ал Үштағанның тұзын ана бір жылдары, заман қияндаған тұста ел өңдеп, асқа да қолданған. Жал​пы, Үштағанның тұзы ерте заман​​дарда да асқа пайдаланыл​ғаны туралы деректер бар.
«Бүркіт ұстап басына шығар едім,
Көзіме бір көрінші, Ерейментау!» – деп даланың серісі Иманжүсіп жырлаған Ерей​мен өңірінде сонау замандардан-ақ аңшы​лық, саятшылық, құсбегілік қатты дамы​ған.
«Көзіме бір көрінші, Ерейментау!»

(Жанаргүл Қадырова)
7. Ерейментау тауының атын қате айтып жүрсіңдер деп, түсінік берген адам кім?
А) Асан Қайғы баба

В) Сәбит Мұқанов

С) жоғалтқан атын тапқандар

D) Ресей санақшылары

Е) Иманжүсіп сері 

8. Өлеңті өңірінің ерекшелігі – ....

А) мұнда алты ай – қыс, алты ай – жаз

В) терістікте қар ерімей ұзақ жатады

С) бұл шығыс өңірінің қары тез еріп кетеді

D) терістікке  қарағанда қысы бір ай кеш түседі

Е) шілдеде түнде ауа салқындап, бойыңды мұздатады 
9. «Топыр», «топан» сөздерінің мағынасын анықтаңыз.

А) көп адам, терең су

В) қаптаған қалың адам, су тасқыны
С) қаптаған қалың топ, жойқын су апаты 

D) нөпір адам, қыран-топан күлкі

Е) қалың жиын, нөсер жаңбырдың суы

10. Сөйлемді толықтырыңыз. Ереймен тау баурайында ....

А) ермен деген шөп өседі

В) үш тұзды көл бар 

С) жай күнінен желді күні көп 

D) мал біткен далада жайылымда жүреді

Е) саятшылық, аңшылық , құсбегілік дамыған

11. Мәтін қандай стильде жазылған?

А) көркем әдебиет

В) ғылыми көпшілік

С) ауызекі сөйлеу тілі

D) ресми іс қағаздар

Е) публицистикалық

12. Мәтіннің мазмұнына сай келмейтін ақпаратты көрсетіңіз.

А) Табиғаты да ерекше, жазы аптапты кел​се, қысы алай-түлей боранды
В) «Шіркіннің ерейіп-ерейіп бітісін-ай!» – деген екен Сәбит Мұқанов 

С) Тұзды батпақ– бұл буын аурулары үшін таптырмай​тын ем

D) ... тұзын ерте заман​​дарда асқа пайдаланыл​ғаны туралы деректер бар
Е) Ереймен таулары оңтүстігінде Аюлы-Нияздың сілемдерімен жалғасады

Тарихи тағылымды Тараз қаласы

1. 2002 жылы Тараз өзінің 2000 жылдығын атап өтті. Орта ғасырларда Тараз Ұлы Жібек Жолының бойында орналасқан қалаларының бірі болған. Ескерткіштердің түгелдей жойылғанына қарамастан көп жылғы археологиялық жұмыстардың нәтижесінде көне және орта ғасырдағы Тараз өмірінің әртүрлі кезеңдерін сипаттайтын елеулі материалдар жинақталған. Қалаға ең бірінші келгендер –  Ферғана алқабының соғдылары болған. 1997 жылынан бастап тарихи атауы қалаға қайтарылды. 2002 жылы Тараз өзінің 2000 - жылғы мерейтойын атап өтті. Орта ғасырларда Тараз Ұлы Жібек Жолының бойында орналасқан қалаларының бірі еді. Әсіресе Қарахан дәулеті кезінде гүлденген. ХІХ ғасырда Әулие-Ата Қоқан қамалы еді. ХІХ ғасырының 60-шы жылдарында Ресей империясының құрамына кірген. Кеңес Одағы кезінде Жамбыл облысының орталығы болды. 
 Тараз қаласында Айша Бибі, Бабаджа хатун,  Қарахан, Тектұрмас кесенелері, Нәметбай мешіті және орта ғасырлық монша орналасқан. Қалаға көп деген өзіміздің және шетел туристері осы кесенелерді көруге асығады.

2. Тараз шаһары тарихи оқиғаларға бай. Бұл қала, Таластан бастап, Наманган, Йени-Тараз, Әулие-ата, Мирзоян,  Жамбыл, болып аталды. Киелі топырақта б.э. І ғасырында көшпенді халықтар өмір сүрген. Әйгілі ғалым В. Бартольдтің зерттеуіне сүйенсек, Тараздың іргесі б.э.д. қаланған. Сырдария мен Талас өзендерінің маңында б.э.д. 1 ғасырда 600 000-нан астам қаңлы тайпасы қоныстанған. Олар Жетісулық үйсіндермен жауласып, нәтижесінде ғұндармен бірігіп одақ құрған. Бұл оқиғаға Л.Н. Гумилевтің «Б.э.д. 36 жылдағы Таластағы соғыс» дерегі дәлел.  Чжи-Чжи Талас бойында қалып, ұлы кент құрады. Екі жыл бойы соғылған қала мықты бекініс болып шықты. Дуалы екі қабаттан тұрды – сыртқы қабаты ағаш, ішкі қабаты лайдан соғылған. Кейбір деректерде, Талас деп атанған шаһардың соғылуына Марк Крассаның бүлінген армиясынан қалған Римнің легионерлері де жұмыс істеген деп көрсетілген.

Тараз еліміздің тарихында зор маңызға ие болуы ХV ғасырдың орта тұсына Қазақ хандығының іргесі қалану кезеңіне тұспа-тұс келеді. Хижраның 870 жылы, 1465-1466 жылдар Қазақ хандығының құрылған кезі болып қабылданған. Мұхаммед Хайдар Дулати өңір – Моғолстан хандығының батыс шеті болғандығын айтып, оны Иса Бұға ханның Жәнібек пен Керей сұлтандарға үлеске берілгендігін айтады. Жаңадан қаланған Қазақ хандығына бұл аймақ  өте қолайлы мекен болды. Өзбек ұлысын билеуші Әбілқайыр хан қаза болып, оның құрамындағы қазақ тайпалары Жәнібек пен Керей басқарған хандыққа біржола өте бастайды. Алғашында жаңа хандық өзбек-қазақ елі деп аталады.

Орта ғасырда қала Тараз деген атауымен әйгілі болды. Өткен ғасырдың отызыншы жылдарының ортасында Әулие-ата қаласы Мирзоян болып аталды, содан соң ХХ ғасырдың Гомері атанған жыр алыбы Жамбыл ақынның атымен аталды. Тарихи атауы 1997 жылынан бастап қалаға қайтарылды.  Қазақстан тәуелсіздігін алған соң Жамбыл облысының әкімшілік орталығы, тарихы бай көне шаһар туристік орталық болып өркендеді.

Бүгінгі Тараз
Тарихы мол қала бүгінде Жамбыл облысының орталығы болып табылады. Халық саны – 350 000 адамға жуық. Тараз қаласының халық санының 70% қазақтар. Қалада орыс, корей, өзбек, түрік, татар, неміс, күрд, қырғыз, дүнген, қырғыз, грек, ұйғыр ұлт өкілдері тұрады. Облыстың айтарлықтай аумағын Бетпақ-Дала және Мойынқұм алады. Оңтүстік-батыс пен оңтүстік-шығыс шеті таулармен шектелген. Сондай-ақ, мұнда Қарахан, Айша бибі, Бабаджа Хатун, Дәуітбек, Тектұрмас т.б. кесенелері, Мыңбұлақ сквері, Достық үйі, «Көне Тараз» тарихи-мәдени орталығы, Қазақ хандығының 550 жылдығына арналған монумент, Бақылау мұнарасы, т.б. әлем және республикамызға танымал жәдігерлер мен орындар бар.

13. Тараздың Кеңес Одағы жаңадан орнаған кездегі атауы:

А) Талас

В) Наманган 

С) Иени-Тараз

D) Жамбыл

E) Әулие-Ата
14. Үйсіндермен жауласып, ғұндармен одақ құрған тайпа:

А) соғды

В) қазақ

С) өзбек

D) қаңлы

Е) ұйғыр
15. ХІХ ғасырда қала  ... еді.

А) Қазақ бекінісі

В) Қоқан бекінісі

С) Қазақ қамалы

D) Қоқан қамалы

Е) Наманган қаласы
16. Дуал сөзінің мағынасы:

А) қабырға

В) ағаш қамал

С) бекініс

D) қоршау

Е) кереге 
17. Ырықсыз етісті табыңыз.

А) істеген

В) атанды

С) өркендеді

D) қайтарылған

Е) орналасқан
18. Түбір есім сөзден жасалған етістікті көрсетіңіз.

А) соғылған

В) жойылған

С) қаланған 

D) өркендеген

Е) жинақталған 
19. Кірме сөзді көрсетіңіз.

А) тайпа

В) қала

С) қамал

D) дуал

Е) жәдігер
20. Тараз қаласының алғашқы тұрғындары:

А) Рим легионерлері

В) Ферғаналық өзбектер

С) Ферғана соғдылары

D) Қаңлылар

Е) Жетісу үйсіндері

*  *  *  *  *  *

1998 жыл. 9 май еді. Жеңіс күні. Алматы. Панфилов паркіндеміз. Мереке  күнімен бір-бірімізді құттықтап жатырмыз. Өзі бір «кампанбыз». Қалың қарағай түбіне шағын дастархан жайылды.

Әсіресе жазушы Бек (Совхозбек) Тоғысбаев көңілділеу. Мен сөз кезегінде Бекке қарата:

        Әкең сенің осындай азамат, жақсы жазушы болғаныңды көрмей, майданда қаза тапты, әттең... – деп едім, Бек кенет еңкілдеп жылады.

Алпыстан асты ғой. Әлі бала. Әке үшін. Ес білмей, жастай қалған жетім, соғыс жетімі жылады. Міне, бұл ұлы сезім, жүрегі жібіп, елжіреді. Жүрегі елжіремейтіндерден қорқу керек. Ондайлар жазушы бола алмайды.

       Алпыс жылдан кейін әкесі есіне түсіп жылаған жетім.

Соғыстан қалған жетім.

Бұл да бір кем дүние...
(Ш.Мұртаза)
1. Мәтінге тақырып қойыңыз. 

А) Жеңіс күні

В) Ұлы сезім

С) Соғыс жетімі

D)Жетімдер жылаған күн
E) Соғыстан кейінгі жылдар

2. Қалың қарағай түбіне дастархан не үшін жайылды?

А) Бектің әкесін еске алу үшін

В) Ұлы жеңіс мерекесіне орай

С) Қызыл әскерлер күніне

D) Соғыс жетімдеріне арналған 

Е) Соғыс ардагерлерімен кездесу үшін
Күлтегін жазуы – ежелгі түркі жазба ескерткіші
1-тапсырма. Мәтінді мәнерлеп оқыңыз. Мазмұнына жоспар жасаңыз.

        Моңғолиядағы Қарабаласаған қаласының қираған орнынан солтүстікке қарай 40 км жерге, Орхон өзені бойындағы Эрдени Цзу монастырының (ҮІІІ ғасыр) жанына орнатылған. Ескерткіштің биіктігі 3,15 м., ені 1,34, қалыңдығы 0,41 м. Тас бағана бес бұрышты қалқан тәрізді, қырларында айдаһардың суреттері мен қаған таңбалары бейнеленген. Күлтегін ескерткіші туралы алғашқы мәліметтер ХІХ ғасырдағы батыс зерттеушілерінің еңбектерінде жариялана бастады. Екі құлпытастағы құпия жазуларды түркітанушылар көпке дейін оқи алмай келді. Ғалымдар арасында тастағы белгісіз жазуларды көне кельт, гот, грек, славян, Скандинавия, финн, тіпті моңғол немесе қалмақ жазулары деген тұжырымдар болды. 1893 жылы 25 қарашада Дания ғылым академиясының мәжілісінде В.Томсен Орхон жазба жәдігерлерін оқудың кілтін тапқандығын әрі оның көне түркі тілінде жазылғандығын, алдымен оқыған сөздері «тәңірі» және «түрік» деген сөздер екенін жариялады. Содан кейін академигі В.В.Радлов мәтінді тәржімалады. Осы зерттеулерден кейін құлпытастарға қашалған жазулар Күлтегін батырдың ерлік істері туралы қаhармандық дастан екендігі белгілі болды. В.Радлов, С.Е.Малов, қазақ ғалымдары С.Аманжолов, Ғ.Айдаров, Қ.Өмірәлиев, т.б. түркітанушылар Орхон жазба жәдігерлерінің түркі тіліндегі мәтінін оқып, оны тілдік, әдеби, тарихи тұрғыдан зерттеді. И.В.Стеблева Орхон жазбаларын тұңғыш рет көркем туынды, поэзиялық шығарма ретінде қарастырса, оның қазақ әдебиетіне ықпалын алғаш рет М.Жолдасбеков ғылыми тұрғыдан негіздеді. Күлтегін қабіріне қойылған екі ескерткіштің бірі ғылымда «кіші жазу», ал екіншісі «үлкен жазу» деп аталып кеткен. Бұлардың әрқайсысын түркі елінің даңқты әскери қолбасшысы Күлтегіннің жауынгерлік жорықтарын мадақтап, жырлауға арналған қаhармандық дастандар деуге болады. Күлтегін батыр жайындағы бұл екі дастанның да авторы – өз дәуірінің аса дарынды ақыны, көрнекті қоғам қайраткері Иоллығ тегін (ҮІІІ ғасыр). «Күлтегін» (кіші жазу) жыры әрқайсысы өз алдына дербес әрі сюжеттік жағынан бір-бірімен тығыз байланысты сегіз топтамадан тұрады. Әрбір топтама – мазмұны жағынан бір-бір хикая. Оның бірінші топтамасы – қағанның өз халқына айтқан үндеуі; екіншісі Түрік қағандығы жерінің кеңдігін суреттейді; үшіншісі түркілердің әскери жорықтарын жыр етеді; төртіншісі көршілес табғаш халқының қастандық әрекеттері туралы әңгіме; бесіншісі табғаштармен қарым-қатынас түркілерге ажал қатерін төндіретіні жайында; алтыншысы түркі халқының көреген емес екені туралы; жетіншісі түркі халқының даңқын көкке көтерген Білге қаған жөнінде; сегізінші топтама осы ескерткіш-жырды жазуға себеп болған жайттарды баяндауға арналған.

         Ежелгі түркі поэзиясына тән дәстүр бойынша, осындай әрбір топтаманың өзі міндетті түрде мынадай үш бөліктен тұратын болған:

1) оқиғаның басталуы;
2) оқиға желісінің біртіндеп ұлғая түсуі;

3) осы топтамада айтылуға тиісті ой-пікірдің түйіні.

«Күлтегін» жырының кіші жазуындағы екінші топтаманың алғашқы үш жолы Білге қағанның түркі халқына айтқан үндеу сөзі, одан кейінгі төрт жол өлеңде Түрік қағандығы жерінің ұланғайыр кең екендігі, одан кейінгі екі жол осы топтаманың түйіні – түркі елінің жері мол, ал халқы көп екендігін баяндауға арналған. «Күлтегін» жырының үлкен жазуы көлемі жағынан 428 өлең жолынан тұрады (құлпытастағы руналық жазу бойынша есептегенде 53 қатар). Бұл жыр дербес алты хикаядан, яғни алты оқиғадан құралған. Бірінші хикая – түркі халқының ұлы ата-бабалары туралы; екінші хикая – түркілерді табғаштардың бағындырып алғаны жөнінде; үшінші хикая – Елтеріс қағанды сипаттауға арналған; төртінші хикая – Қапаған қаған туралы; бесінші хикая – Білге қаған жайлы; алтыншы хикая – Күлтегін туралы.
1. Күлтегін батыр туралы каһармандық жырлардың саны

А) сегіз

В) үшеу

С) екеу

D) бесеу

E) біреу 

2. «Күлтегін» жырын алғаш аударған түркітанушы ғалым

А) В.Томсен

В) В.Радлов

С) А.Аманжолов

D) Ғ.Хайдаров

E) И.Стеблева 

3. «Күлтегін» жырын алғаш рет көркем туынды деп таныған ғалым

А) В.Томсен

В) С.Малов

С) Қ.Өмірәлиев
D) И.Стеблева 

E) М.Жолдасбеков 

4. «Күлтегін» туралы дастандардың қайсысы алты хикаядан құрылған?

А) кіші жазу

В) үлкен жазу

С) бірінщі топтама

D) екінші топтама

E) соңғы топтама 
5. Білге қаған туралы сипаттама ... да кездеседі.

А) кіші жазуда

В) үлкен жазуда

С) бесінші хикаяда

D) екі дастанда 

E) жетінші топтамада 

6. «Қаған» сөзі ... сөзге жатады.

А) неологизм

В) ескі
С) тарихи

D) жаргон

E) синоним
7. Құлпытастың жазуы ... жазу болып табылады.

А) тарихи

В) шағатай

С) белгісіз

D) руналық

E) көне жыр

8. Жыр-ескерткіштің мазмұны ... туралы.

А) қазақ тарихы 

В) түрік тарихы

С) түрік халқы

D) түркі халқы

E) қазақ халқы

Аңыз анасы – ақиқат
1- тапсырма. Мәтіндерді оқыңыз.
2- тапсырма. Мәтіннің әрбір нұсқасына мазмұнына қарай тақырып қойыңыз. 
Біздің Қазақстанда өзен-көл көп. Ғалымдардың мәліметі бойынша 48 мыңнан астам көл бар. Осы көлдердің  арасында бойына тылсым сырын бүккен су айдындары да бар. бұл құпия көлдердің біразы табиғат ананың туындысы болса, ал кейбірі адам қолымен жасалған жасанды көлдер. Мысалы, еліміздің солтүстік аймағындағы «Былқылдақ» көл мен Шығыс Қазақстан облысындағы жанармай көлін алсақ.  Павлодардың іргесінде жатқан «былқылдақ» көл де адамдар қолымен жасаған экологиялық  көл. Кеңес өкіметі кезінде қалада химиялық зауыт қарқынды түрде отыз жылдай жұмыс істеген. Зауыт өзінің сарқынды суын, химиялық қалдығын ойпаңдау осы жерге төгіп отырған. Соның салдарынан су айдыны сыныптан тұратын «Былқылдақ» көл пайда болған. Судың беті сынып болғандықтан, қйомалжың болып, үнемі былқылдап жатады. Сенесіз бе, су айдыны тұтас сынаптан тұрады, судың беті қоймалжың, былқылдап жатыр. Абай еліне саяхатқа барған кезімде  жергілікті жұрт өздерінің «жанармай» көлі туралы айтқанында алғаш сенер-сенбесімді білмедім. Семейліктер «солярка-көл» атап кеткен бұл су айдынының да тағдыры да «Былқылдақ» көлге ұқсас, адам қолымен жасаған экологиялық ластаудың әсерінен пайда болған. Кеңестік дәуірдің күні бітіп, КСРО тарқаған кезде, осында орналасқан  ресейлік әскерилер танк полкінің жанармай қоймасындағы 2 мың тонна солярканы ешкімге  ойпаң жерге төгіп тастаған, Ресейге кеткен. Сол жерге төгілген жанармайға жауын-шашынның көктемгі қарған су араласып, шағын көл пайда болған. Ауыл адамдары тракторына жанармай қажет болса, шлангамен солярканы сорғызып алады екен. Тіпті су бетінде балық жүзіп жүр деп те айтады.  Мен бұл «солярка» көлді алыстан ғана көрдім. 
1.  Көлдің «былқылдақ» аталу себебі ....

A) химиялық зауыт отыз жыл бойы солярка төккен

B) көлшік сайға төгілген жанармайдан пайда болған

C) жаңбыр мен қар суымен соляркамен араласуынан 

D) елімізде су айдынының өзіндік ерекшелігі бар көлдер бар

E) химиялық зауыттың сарқындысынан су айдыны сынапқа айналған

2. Экология сөзі  – ... сөз.

A) арго

B) жаңа 

C) термин 

D) кәсіби 

E)  тыйым

Өлікөл
Әлемде ХХ мен ХХІ ғасырда ғылым  өте қарқынды дамып келе жатыр. Адамзат баласы ғарышқа ұшты, алыстағы ғарыш кеңістігі мен жұлдыздардың құпиясын зерттеуде. Алайда  жер жаһанда ғылым саласы  құпиясын аша алмаған тылсымға толық  жерлер аз емес. Тылсым қасиетімен қатар қауіпті жерлер де. Бар. Мысалы, әлемдегі ең қауіпті 10 өзен-көлдің тізімі жасалған. Мысалы, 1. Италия. Өлі көл немесе Өлім көлі; 2. Испания. Өлім көлі; 3. Ресей. Қара жыра; 4. Қытай. Янцзы өзені; 5. Ресей. Қарашай көлі; 6.  Оңтүстік Америка. Амазонка өзені; 7. Доминикан. Қайнақ көл/ кипящее көлі; 8, Үндістан. Ганг өзені; 9. АҚШ. Онондага көлі. 10. Индонезия. Цитарум өзені. 
 Осы тізімге мен біздің Қазақстандағы Өлікөлді қосар едім. Талдықорған маңайында орналасқан бұл кішігірім көлдің суы қысы-жазы мұздай суық болып тұрады. Қазақстандағы басқа су қоймаларынан сонысымен ерекшеленеді. Көлде балық жоқ, ешқандай су жәндіктері мекендемейді. Тіпті балдырлар да өспейді. Ғалымдардың болжауынша, көл түбінен бөлінген улы газ барлық тірі ағзаны жойып жіберетін көрінеді. Ең басты тылсым сыры – көлге түсіп шомылу: суда жүзу, су астына сүңгу мүмкін емес. Тіпті,  арнайы газ балонымен суға түскен адам да су астында бес минуттан артық тұра алмай, белгісіз себеппен тұншығады. Көлге түсіп батып бара жатқан жандарды судан шығу үшін де бірнеше адамның көмегі қажет болады. Көлдің қауіпті екеніне қарамастан, оның суына түсуге бел буатын тәуекелшіл жандар да табылады.  Жыл сайын саяхаттап келіп адамдар көлге батып кетіп жатады. Суға түскіш тәуекелшілдердің дені – саяхатшылар, жергілікті тұрғындар бұл көлге жолай бермейді. Суға батып кеткендердің денесі су бетіне қалқып шықпай, көл түбінде тікесінен-тік тұрып қалады екен. Біздің Қазақстандағы Өлікөл – бұл табиғаттың тылсым сырының     айғағы. Жер бетінде экологиялық апат салдарынан пайда болған қауіпті су қоймаларымен қатар табиғаттың тылсым өз бойына бүккен біздің Өлікөл секілді көлдер де бар. Мысалы, тірі су ағзалары жоқ әрі қауіпті су қоймасына Камерундағы Ниос көлі де жатады. Ниос көлін «ажал құштырушы» деп те атайды. Камерун елінің солтүстік-бастысында орналасқан бұл Ниос көлі жер жаһанға «ажал құштырушы» деген атауымен кеңінен танымал болды. Ниос көлінің бұндай қорқынышты атқа ие болуының өзіндік тарихы бар. 1986 жылы көлдің айналасын мекендеген тұрғындар да, олардың мал-жаны да, жабайы жан-жануарлар да, тіпті ұсақ жәндіктерге дейін қырылып қалған. Ғалымдардың зерттеуі бойынша теңіз деңгейінен 1090 метр биіктікте орналасқан Ниос көлі бұрынғы жанартаудың орнына пайда болған. Көл түбіне жиналған улы көмірқышқыл газы маңайындағы тіршілікті тұтас жойып жіберген. Уақыт өте келе көл түбіне көмірқышқыл газы жинала береді. Сондықтан да бұл көл әлі де қауіпті көл саналады. Осындай қауіпті су қоймаларына Сицилиядағы «Өлім көлі» де жатады. Жер бетінде бұлардан басқа қауіпті көл-өзендер жеткілікті. 

1. Тылсым сөзіне мәндес сөзді көрсетіңіз.

А) терең

В) тұңғиық

С) қауіпті

D) құпия

Е) қатер

2.  Мәтін мазмұнына сәйкес келмейтін ақпарат

А) Жыл сайын саяхаттап келіп адамдар көлге батып кетіп жатады.
В) Ең басты тылсым сыры – көлге түсіп шомылу: су астына сүңгу мүмкін емес.
С) Уақыт өте келе көл түбіне көмірқышқыл газы жинала береді.
D) Жер бетінде бұлардан басқа қауіпті көл-өзендер жеткілікті.

Е) Ниос көлі жер жаһанға «ажал құштырушы» деген атауымен кеңінен танымал болмады.
3. Ажал құштыру сөзінің мағынасын анықтаңыз

А) тура мағыналы сөз

В) көп мағыналы сөз

С) ауыспалы мағыналы сөз

D) негізгі мағыналы сөз
Е) номинативтік мағынадағы сөз

4. Кейінді  ықпалды табыңыз.
А) өлікөл

В) өлім көлі

С) тірі ағза

D) су қоймасы
  Е) қауіпті көл
ШАЙТАНКӨЛ (І нұсқа)

Баяғыда бір байдың Сұлушаш деген қызы болыпты. Байдың есігінде жүрген Тезек деген құлы Шұнақ деген күңімен қосылып, одан Алтай туады. Ол ер жетіп, Сұлушаш екеуі бір- бірін сүйеді. Бірақ бай қарсы болады. Алтайдың Қайсар деген досы, Сұлушаш үшеуі елден қашады. Олар Қарқаралының маңайындағы Жиренсақал деген жерді мекендейді. Сол жерде аң аулап, құс ұстап, күндерін көреді. Бір күні Алтай құс аулап жүріп, құзға кездеседі. Сол құзға бүркіт ұя салған екен. Алтай одан бүркіттің балапанын алмақшы болады. Бірақ жолы бол​май шыңырауға құлайды. Сұлушаш Тескен таста сырнай тар​тып отырады. Біраздан соң артынан ырылдаған дауыс естіледі, қараса артында арыстан тұр екен. Содан қорыққаннан көлге құлап өледі. Қайсар Сұлушашты іздеп осы жерге келсе, көлдің бетінде қыздың көйлегі, тақиясы жүзіп жүреді. Ол да сол көлге құлап өледі. Содан кейін бұл көл «Шайтанкөл» атаныпты.  

ШАЙТАНКӨЛ (ІІ нұсқа)
Ерте уақытта екі жолаушы Қарқаралының ну орманын ара​лап жүріп, бір маралға кез болыпты. Сол маралы өздерінің та​зыларын қосады. Содан әлгі маралды тазылар қуа жөнеледі. Екі жолаушы олай да ойлайды, бұлай да ойлайды. «Бұл не сұмдық? Сағым ба, шайтан ба?» деп таңырқап тұрғанда, иттердің дауы​стары естіледі. Ол дауысты қуып, екі жолаушы жобалап келсе, әлгіндегі марал бір көлшікке түсіп тұрған екен. Жаңағы марал​ды алып, ауылға аттанғалы жатып, «Бұл не зат, сағым ба, шай​тан ба?» деп ойлайды. Содан бері бұл Қарқаралы маңындағы «Шайтанкөл» атауы осыдан қалған екен.   

ШАЙТАНКӨЛ (ІІІ нұсқа)
 Бір күні кешке қарай тау басындағы көлге барса, дыбыс шығады, ағаш арасынан бақылап тұрса, адам бейнелі біреулер суға шомылып жүр екен. Егделеу еркек бейнелісінің барлығы: «Әплит, әплит» деп бәйек болып жүрген сияқты. Әлгілерге білгізбей, шегініп кетіп қалады. Ертесіне елсіз алаңға тағы келеді, сөйтсе әлгі ібілістер тағы шомылып жүр екен. Әйел бейнелі егделеу біреуіне: «Жәплит, жәплит» деп бәйек болып жүр екен. Сонда Жиренсақал әулие: «Бұл өсіп өнетін ібіліс екен ғой. Әплиті-әкесі, Жәплиті-шешесі ғой» деп шыдай алмай дұға оқып, айқайлап жіберіпті: «Малғұндар! Енді кездессеңдер, маймылға айналдырып жіберемін!» деп ақырған. Әулие одан кейін де көлге бірнеше рет барған және түнеген де екен, бірақ шайтандарды қайтып кездестірмеген. Содан кейін ол шағын көл «Шайтанкөл» атанып кеткен екен.  

ШАЙТАНКӨЛ (ІV нұсқа)
Баяғыда бұл көлді әулие мекендеген, суына беті-қолын жуған деп жұрт киелі су санапты. Жұма сайын қожа-молдалар бастаған байлар келген екен. Жағасында Құдайға арнап мал сойып, Құран оқытады. Шаншар ішінде Торсықбай дейтін қу болған. Бірде сол әлгіндей топтың үстінен шығады, құрбанға шалынған малдың мол етінен қарбыта асап, сары қымыздан сылқыта жұтармын деп жұтынады. Бірақ жуандар жыртық ша​панды кедейді табаққа жолатпайды. Бұған қорланған қу ішінен «тұра тұрыңдар, бәлем!» деп кете барады. Бір күні әлгілер көлдің басына тағы жиналады. Шартық қарын шүй желкелер мол табақты алдарына енді ала бергенде жақын жерден үрейлі үн шығады. Артынша тастардың бірінен сақалы сала құлаш, шашы жалбыраған бір мақұлық селтиіп шыға келеді. Үрейі ұшқан қожа-молдалар күбірлеп дұға оқиды, бірақ әлгі пәле тайсалмайды, дауысын құбылтып, құтырынып жақындай береді. Сол кезде қатты үрейі ұшқан бір бай орнынан ұшып тұрып, көзі алақтап: – Ойбай, шайтан! – деп төмен қарай зыта жөнеледі. Қорқып отырған жұрт орындарынан қопарыла тұрып, тым-тырақай қашады. Оларды шайтан боп үркітіп жүрген Торсықбай ешкі терісінен жасаған кепті шешіп тастап, «пісмілда» деп, жайрап қалған асты қолға алады. Содан бері әулиекөл осылай Шайтанкөл болып аталып кетіпті. Ал бұл туралы орыстар басқаша айтады. Бірде аңшылар атып алған бұғыны кейін бір айналып кеп алмақ боп осы Шайтанкөл жағасына қалдырады. Қайта келгенде көлді таба алмай: «Шайтан алғыр-ай, қайда кетті?» - деп іздесе керек. Бертінде шіркеудегі поп көлді бұрынғысынша атайық деп тақтайға жаздырып қойса, жұрт оны аулаққа лақтырып тастап, «Шайтанкөл» деп атапты.  
Шайтанкөл Қарқаралының ең құпия көлдерінің қатарында. Көлдің түбін осы күнге дейін ешкім көре алмаған деген пікірде жоқ емес. Көлді айнала жартасты жыралар мен ну орман қоршап тұр. Ал суы ашық көгілдір түсті. Бұл судың қашан, қалай пайда болғандығы жайлы нақты дерек жоқ. Бірақ, біршама ғалымдар жанартау атқылауы салдарынан осындай көл құрылған деуде. 
inform.kz белсенді сілтемесі.
1. Мәтінге тақырып таңдаңыз.

А) Шайтанкөл – ғажайып көл

В) Шайтандар мекен еткен көл

С) Шайтанкөл туралы аңыз-әңгімелер

Д) Шайтан көл атауы туралы аңыз

Е) Шайтанкөлдің құпиясы туралы аңыз
2. Мәтіндердің қай нұсқасындағы аңыз көл атауына сай?

А) 1,2-нұсқа

В)1,3-нұсқа

С) з-нұсқа

Д) 1,4-нұсқа

Е) 3,4-нұсқа 
3. Есім сөзден жасалған етістік

А) жүзеді

В) болады

С) құлайды

Д) құрылған
Е) атаныпты
4. Көмекші есім қатыспаған қатар:

А) Қарқаралы маңайында

В) Көлдің жағасында 

С) Төмен қарай

Д)  Біраздан соң артынан
Е) ... деп атапты
5. Егделеу сөзіне мәндес сөз: ....
А) Мосқалдау

В) Кәрілеу

С) Жасөспірім

Д) Балауса

Е) Бүлдіршін кез

6. Қатыстық сын есімді табыңыз. 

А) жыртық шапан

В) мол табақ

С) ну орман

Д) сары қымыз

Е) шашы жалбыраған 

 **

Менің Отаным – Қазақстан
  Менің Отаным  Азияның төріне орналасқан. Жері кең байтақ. Халқымның мінезі де жері секілді кеңпейіл, қонақжай. Қазақстан – табиғи ресурстарға да бай мемлекет. Елімнің болашағы зор. 

        Отан! Бұл сөз маған өте ыстық. Отан! Мағынасы терең, асыл сөз. Адамның Отаны біреу-ақ. Отансыз адам – тұлдыр жетім. Отан десем, көз алдыма кең жазық дала, тәкаппар таулар, көгілдір көлдер, мөлдір бұлақтар елестейді. Көліктері ағылған, адамдары ары-бері сабылған қалалар, адамдары таң атысымен еңбекке араласатын ауылдар еске түседі. Осы елді мекендерде 130-дай ұлт өкілдері тату-тәтті өмір сүріп жатыр. Әр ұлттың өз салты, дәстүрі, мәдениеті бар. 

 Егіні жайқалған кең алқапты  әсем ән кезіп барады. Әртүрлі тілде айтылған, айтыла беретін сұлу жыр кең даламды  шарлап жүр. Отанымды татулық пен ынтымақтын, ырыс пен берекенің ән мен жыры шарлап жүр. Кең даламның төсін шарлай бер, заңғар аспан астында шарықтай бер, әсем ән мен бейбітшілік жыры!
  Қазақстанда 14  облыс бар. Қазақстанның климаты  қоңыржай. Біздің Алматы облысы  Жетісу  өңірінде орналасқан. Облыс орталығы -  Талдықорған қаласы. Алматы қаласы Іле  Алатауының   бөктеріне орналасқан. Алматы – әсем  қала. Алматыда әлемдегі ең биік  Медеу мұзайдыны бар. Алматыда  биік  ғимараттар көп.  Біздің университет қалашығы әл-Фараби даңғылы мен  Тимирязев көшесінің  аралығына орналасқан. Әл-Фараби шығыс халқының  ұлы  перзенті. Тимирязев – жаратылыстану ғылымы   саласына көп еңбек сіңірген көрнекті  ғалым.

  Астана қаласы Есіл өзенінің бойына орналасқан. Елордамыз Есіл бойына  ХХ ғасырдың аяғында ауыстырылды. «Астананың» қала күніне арналған мерекелік нөмірінде «Астана мен Алматының ара қашықтығы 1260 км» және «Бартал-12» деген екі негізгі тақырыппен жоба жарияланды. Бартал көне түркі тілінде «салтанатты, әдемі көш» деген ұғымды білдірген. 

 Биылғы жылы «Атамұра» баспасында қазақтың ұлттық дүниетанымын, салт-санасын, этностық дәстүрін, халқымыздың әдеп-ғұрпын, мәдениетін  өскелең ұрпаққа таныстырып, насихаттайтын энциклопедиялық  жинақ жарық көрді. Жинақтың авторы – белгілі қазақ қаламгері, мәдениеттанушы, этнограф               Сейіт Кенжеахметұлы.
1. Ақпаратты толықтырыңыз.
Қазақстан Республикасы ... орналасқан.

А) Оңтүстік Азияда

В)  Орталықта

С) Азияның ортасында

D) Азияның төрінде

Е)  Еуразияның ортасында

2. Сөйлемді толықтырыңыз.

Қазақ даласын әсем ән мен ... шарлап жүр.

А) әнұран

В) бақыт жыры

С) қазақтың халық әні

D) тамаша ән мен жыр

     Е) бейбітшілік жыры
3. Дұрыс мәліметті табыңыз.

Елордамыз Астана қаласы болып жарияланды:

А) 1993

В) 1998

С) 1997

D) 1996

 Е)  1995 

4. Дұрыс жауапты таңдаңыз.

Астана күні –      ....

А) 6 маусым

В) 1  мамыр

С) 6 шілде

D) 16 шілде

     Е) 10 қазан

5. «Бартал» сөзінің көне түркі тіліндегі мән-мағынасын анықтаңыз.

А) әсем көше

В) керемет көше

С) сәнді көш

D) тамаша той

Е)  салтанатты көрініс

Сөйлесу

Адамдар өмір қажеттілігіне байланысты басқа кісілермен ой бөліседі, пікір алмасады, сөйлеседі. Сөйлесу үшін сол ұлттың тілдік грамматикалық ережелеріне сәйкес сөздерді, сөз тіркестерін, сөйлемдерді пайдаланады.


Адамзаттың сана-сезімінің дамуына дыбысты тілдің пайда болуының маңызы зор болды. Сөйлеу – адам сана иесі екендігінің негізгі белгісі. Сана  бізді жануарлар дүниесінен ерекшелендіріп тұратын қасиет. Сөйлеу мен сананың пайда болып, біртіндеп қалыптасуы биологиялық жағдайлар мен қоғамдық-әлеуметтік, тарихи факторларға да байланысты.

Сана мен тіл – адамзат қоғамының тарихи дамуының, олардың іс-әрекетпен айналысуының, еңбек құралдарын жасап, пайдалана білуінің нәтижесі.


 Тілдің негізгі қызметі  - адамдар арасында қарым-қатынас құралы ретінде қызмет атқаруы,. Сөйлеу  пікір алысу кезінде жеке адамның белгілі тілді пайдалануы болып табылады. Сөйлеу екі түрлі болады: ауызша және жазбаша. Сөйлеу арқылы біз ақапарат алмасамыз.  Ақпаратты   қабылдау және оны ұғыну бір-бірімен тығыз байланысты. Сөзді дұрыс қабылдамай тұрып, оны ұғынуға болмайды. Қабылдау мен түсіну (ұғыну) бір мезгілде жүріп отырады, бір-бірінсіз іске аспайды.

Бірнеше дұрыс жауабы тест тапсырмалары
1. Ғылыми стильге тән ерекшеліктерді көрсет     

A) зеңгір аспан астында жыл құстары қалықтап барады

B)  ой, аспанға қарашы, құстар жылы жаққа қайтып барады

C)  көктен қыран сорғалай түсті                                                                                                     

D)  алыстан аспанмен астасқан заңғар тау мұнартады

E)  аспаннан түскендей боп, не ғып тұрсың бұ жерде?

F)  бала кезімде көктегі жұлдыздарды санаушы едім

G)  бала көңіл қиялдың көгінде шарықтаушы еді 

N)  әуе кеңістігінде әскери ұшақтар жаттығу жасауда 
Дұрыс жауабы: В, Е, F
2. Мақалды толықтыр.

Әке – асқар тау,
.............
A) ана – алып тұлға

B) ана – қорған 
C) ата – қамқоршы

D) ана – кәусар бұлақ 

E) бала – жағасында 

F) бала – жайқалған гүл

G)  жанып тұрған шырақ

N)  жайқалып өскен құрақ 

Дұрыс жауабы: D, E, N

3.      Ертеде екі жолаушы - қыз бен жігіт кең далада серуендеп келе жатса, алдарынан бір салт атты кездесе кетеді. Сонда әдемі жігіт пен сұлу қызға сүйсіне қараған салт атты былай депті:

 – Пай-пай, шіркін! Мына жігіттің астындағы  атының жорғасын-ай, қасындағы сұлу жолдасын-ай!

       Сол кезде қыз оған:

· Ей,  жолаушы, бұл жігіттің анасы - менің анамның енесі. Сонда біз бір-бірімізге кім боламыз? - депті де, екі жолаушы жүріп кетіпті. Ал жолаушы қыз жауабына ойланып тұрып қалыпты.
3.Бос орынды толтыр.

Қыз бен жігіт: ..........;

Қыздың анасы: ............;

Жігіттің анасы: ............. 

А) ағасы мен қарындасы

В) әкесі мен қызы 

С) достарынан

D) арманнан

E ) өз ұясынан

F ) қасындағы жігіттің жары

G ) жігіттің анасы қызға әже болады

N) олар туысқандар емес
Дұрыс жауабы: B,F,G 
4. Отбасы – сыйластық, .... ... орта және отбасы – бала   тәрбиесінің ең ....... 






А) жарастық

В) келіспеушілік

С) орнаған

D) рақымшылық 

E ) қызық

F ) еңбек ұжымы

G ) тату ұйым

N) алғашқы ұжымы
Дұрыс жауабы: A, C, E, N  

5.   Мен мұғалімнің баласымын. Әкемнің туған інісі Ахметжан аға да оқытушы еді. Мен де қаршадай кезімде мұғалім болып ойнап, құрдастарыма “дәріс” беретінмін.

    Арманым оқытушы болу еді. Өйткені мұғалім – ізгілік егуші! Барлық оқытушыларды мұғалімдер күнімен құттықтап, әр шәкіртінің ақылман, еңбекдос, елжанды болып өсуін тілеймін.

Мұзафар Әлімбай, халық жазушысы

Сипаттаманың сәйкесін сызып байланыстыр






А) ұстаздың баласы 

В) мұғалімнің інісі

С) арманы: мұғалім болу еді

D) достарына сабақ беретін
E ) оқытушы
F ) жазушы

G ) қалауы: әрбір оқушының еңбекқор, отансүйгіш болуы

N)  тілегі: тек әр шәкірттің озат оқуы, меймандос болуы
Дұрыс жауабы: А,С,D, F ,G 

6.     Біздің отбасымыз үлкен. Бір шаңырақтың астында жеті жан тұрамыз: көкем,  апам, әкпелерім, ағам және мен. Үлкен әкпем мен ағам – студент, ал екі әкпем және мен мектепте оқимыз. Ата-анам жұмыс істейді. Екеуі  де – ұстаз, мектепте оқушыларға сабақ береді. Ата-әжем ауылда, кенже ұлдарымен бірге тұрады. Менің әкем – олардың тұңғыш ұлы. 

Туыстық атауларға берілген сипаттамаларды сәйкестендір.

Ағам, ата-анам, атам, әжем, тұңғыш ұлы

А)  үлкен бауырым
B)  әке-шешем
C)  әкемнің әкесі
D)  әкемнің анасы
E)  ортаншы баласы
F)  бірінші баласы
G) ағайындылар

Дұрыс жауабы: A, B, C, D, F 

7.   Менің атым – Нұрлан.  Біз Нұржан екеуіміз көптен бері доспыз. Екеуіміз көрші тұрамыз. Балабақшаға да бірге бардық. Қазір мектепте де бір сыныпта оқып жүрміз. Екеуміз бір жылда туылғанбыз. Екеуміздің аттарымыз да бірдей: Нұржан – Нұрлан.

Нұржан кім? Нұрланның ....
А)  досы
B)  көршісі
C)  сыныптасы 
D)  құрдасы
F) бауыры
G)  туысқаны
N)  ағайыны
Дұрыс жауабы:  A,B,C,D
8. Мақалды жалғастыр:   Ұлың өнегелі болсын десең …, ..... 
A)  ұлы ұлықтымен 

B)  ұлы сүйкімдімен

C)  көршіңнің ұлы жақсы болсын

D)  қызың жақсы болсын десең

E)  қызы қылықтымен 

F)  қызы сұлумен 

G)  жақсы қыздармен

N)  көрші бол 

Дұрыс жауабы: А, D, E, N

9. Сәйкестендір.
Әйелің                     балаң                 жаман болса         

бағың                        кетер                   жаман  болса

 қонағың                кетер        

А) Әйелің  
B)  балаң

C)  жаман болса 
D)  бағың 

E)  кетер

F) жаман болса

G)  қонағың

N)  кетер

Дұрыс жауабы: А, С, G, Е, В, F, D, N 

Әйелің жаман болса, қонағың кетер,

Балаң жаман болса, бағың кетер.

10. Алтын ... — Отан қымбат, 

Құт-................ — атаң қымбат, 

......................  — анаң қымбат, 

........... тауың  — әкең қымбат. 
                     Қазыбек би.
Бос орынды толтыр
А)  сандық

B)  байлық

C)  қазына

D)  ұяң

E)  берекең 

F)  аймалайтын 

G)  сараң

N)   асқар
Дұрыс жауабы: D,E, F,N

11. Ауызекі сөйлеу стилінің ерекшелігі: 

А)   күнделікті тұрмыстық қатынаста қолданылады

В)   нақты тұжырымдар мысалға келтіріледі

С)   көркем әдеби еңбектерде қолданылады

D)   іскери құжаттарға тән мәнерде сөйлейді

E)    жергілікті сөйлеу ерекшелігі тән болады

F)    сөйлеуші көңіл күйіне байланысты одағай сөздерді айтады 

G)   сөйлемдерді, сөздерді ықшамдап айтады

N)   сөйлеу тілінде дәлелдеу басым болады
   Дұрыс жауабы: А,E, F,G    
12. Диалогты  реттеңіз. 
А)  менің атым Рақыш
В)  сәлеметсің бе?
С)  сәлем
D)  танысайық, менің атым Сәкен. сенің атың кім?
E)  мен де
F)  танысқаныма қуаныштымын
G)  Сау бол.
N)  Сау бол. Кездескенше.
Дұрыс жауабы:  (В,С,Д,А,F,Е,G,N)

– Сәлеметсің бе?

– Сәлем.

– Танысайық, менің атым Сәкен. Сенің атың кім?

– Менің атым Рақыш.

– Танысқаныма қуаныштымын.

– Мен де.

– Сау бол.

– Сау бол. Кездескенше.

13. Сыйластық туралы мақалды құрастыр:
А)   адамнан 
В)   үлкеннен
С)   сыйлағаннан 
D)   ұлағат
E)    кішіден
F)    сыйлану
G)   ілтипат

 N)  шарапат
Дұрыс жауабы: В, D, E, G 
Үлкеннен - ұлағат,
 кішіден - ілтипат

14.   Қаржы, экономика тақырыбына қатысты мақал-мәтелдерді топтастыр:
А)   кітап - рухани қазына
В)   тіл - халық қазынасы
С)   саудада достық жоқ
D)  қарыз күліп келіп, жылап қайтады 
E)   арзан болса, алушыдан нысап кетеді
F)   ақыл азбас, білім тозбас
G)    көп жасағаннан емес, көпті көргеннен сұра
N)    қасықтап жинағаныңды, шөміштеп төкпе 

Дұрыс жауабы: C, D, E, N 
15. «Баланс» сөзінің баламасы:
А)   тендік
В)   қаржы
С)   бағам
D)   ақша
E)    теңгерім
F)    табыс

G)  пайда
N)  шығын
Дұрыс жауабы: E

Күрделілігі:  А

  16 . Ғылыми стильдің ерекшеліктері
A)  термин сөздер
B)  көркем айшықты сөздер
C)  қолдану аясы шектеулі
D)  тұрақты сөз тіркестері
E)  кәсіби сөздер
F)  синонимдер
G)  ауыспалы мағыналы сөз
N)  нақты зерттеулік тұжырымдар
Дұрыс жауабы: A,С, N 
17 .    Әйгерімге анасы базардан азық түлік сатып ал деп бес мың теңге берді. Егер ақша артылып қалса, қалғанын жаратпай үйге әкел, деді. 

Ол үш мың теңгеге қажетті азық түлік сатып алды. Қалған екі мың теңгенің біразына өте қажет болмаса да, өзіне ұнаған майда-шүйде заттарды сатып алды. Жолақыға жүз алпыс теңге жұмсады. Үйге тек үш жүз елу теңгені ғана әкелді.

 Әйгерім өз қажетіне жұмсаған ақша қанша және оның бұл әрекетін қалай деуге болады? 

A)  бір мың төрт жүз тоқсан теңге 
B)  бір мың төрт жүз теңге
C)  ысырап 
D)  қажетті шығын
E)  пайдалы шығын
F)  төлемақы
G)  бір мың бес жүз он теңге
N)  орынсыз шығын
Дұрыс жауабы: A,С, N 
   18 . Бір пәтерде бес адам тұрады. ҚТҚ шығару/вывоз ТБО төлемінің түбіртектегі төлеймін бөліміне сәйкесін тауып жаз:
	
	Мерзімі
	соңғы 
	тариф
	арт.төл. /қарыз
	төлемге
	төлеймін

	1
	тамыз
	
	341,39 тг/ад
	
	1956,95
	

	2
	қыркүйек
	
	341,39 тг/ад
	
	1706,95
	

	3
	қазан
	
	341,39 тг/ад
	250т.
	1456,95
	


A)  тамыз: 1956,95 теңге 
B)  қыркүйек: 1456,95
C)  қазан: 1706,95
D)  тамыз: 1456,95
E)  тамыз: 1706,95
F)  қыркүйек: 1956,95
G)  қыркүйек: 1456,95 
N)  қазан: 1956,95
Дұрыс жауабы: В, Е, N

19 . Мәдина жоғарғы сыныптың оқушысы. Мектепке қоғамдық көлікпен қатынайды. Оқушылардың жолақысы 40 теңге. Сабақтың арасында, үлкен үзіліс кезінде, асханаға барып тамақтанады. Негізінен жеңіл желпі тамақтанады:  70 теңгеге кофе, 150 теңгеге самса және 200 теңгеге салат  сатып алады. Мәдина ... ... 500 теңге жұмсайды.
A)  дүкенге

B)  күнделікті
C)  қалта
D)  асханаға
E)  шығынына
F)  жолақысына
G)  қосымша шығынға
N)  самса, кофе сатып алуға 
Дұрыс жауабы: В,С,Е
20. Ол спорттық мәнерде киінгенді ұнатады. Бірақ мектепке әрдайым форма киіп келеді. Ал  маған спорттық мәнерде киінгеннен гөрі ... үлгіде киінген ұнайды. Нұржандар үш ағайынды. Нұржан – отбасының кенже ұлы. Сонда да шалдуар емес, мейірімді бала. Мен досымның әділдігі мен еңбекқорлығын ұнатамын.  
Сәйкесін тауып, сызбамен қосып көрсет

     Нұржан киінеді                                                           Мен киінемін



Дұрыс жауабы:   Нұржан киінеді: спорттық мәнерде – спорттық костюм, трико, кроссовка,  

ен киінемін: классикалық үлгіде, ақ жейде, қырлы шалбар, қара туфли                                     

 21. «Бір киер» сөз тіркесінің мағынасын анықта

A)  ескі киім
B)  жаңа киім
C)  сәнді киім
D)  спорттық киім
E)  әртүрлі костюмдер
F)  қонаққа киетін кіим
G)  қолайлы киім
N)  салтанатты жиынға киетін киім;  

Дұрыс жауабы: С, F,N

22. Кедей отбасылары үшін көмек сұрап жүрген қайырымды екі жан бір күні бір байдың үйіне келді. Әлгі бай ескі деп күректі тастай салғаны үшін жұмыскер малайына кейіп тұр екен. Мұны көрген соң біреуі қайтайық, деді. Ал екіншісі келген соң сұрай салайық деді де, байға шаруасын айтты. Сонда бай олар сұраған қаржыдан бес есе артық берді және  мұқтаж жандардың үйіне азық түлік жеткізіп беретінін айтты. Сараң деп ойлаған байдың жомарттығына олар таң қалды. Бетіне таңдана қарап тұрған бұларға қарап, бай үнемшілдік сараңдық емес, деді. 

Мәтіннің мазмұнына сай қанатты сөздерді көрсет 

A)  аларманға алтау аз, берерменге бесеу көп
B)  өзі жемей мал жиып сараң болар, содан күні қараң болар 
C)  сараңның өзі тойса да, көзі тоймайды
D)  қайырсыз адам жеміссіз ағаш, ал  жомарт жан мәуелі ағаш
E)  теңге тиыннан құралады
F)  дүниеқорлық дауасыз дертпен тең
G)  алтын көрсе періште жолдан таяды

N)  қанағат қарын тойғызар, қанағатсыздық жалғыз атын сойдырар
Дұрыс жауабы: D,Е. N 
23.   Айнұрдың отбасы Людмиланы жылы шыраймен қарсы алды.  Қонақ бөлмеге кіргізді. Қонақ бөлмелері кең әрі әсем жиналған екен. Және дастарқан да жайнап тұр.  Қонаққа арнап қазақша ет асып қойыпты. Дастарқанға етпен бірге әртүрлі салаттар мен тұздықтар қойылды. Үй иелері Людмилаға жілік ұсынды. Тағам өте дәмді екен. Айнұрдың анасы қазақша ет асу  мен табақ тарту дәстүрімен таныстырды. Тамақтан соң Людмила альбом көрді. Үй иелерімен әңгімелесті. Содан кейін дастарқан қайта жасалды. Шай ішілді. Қазақы шай дастарқаны орыстың шайынан басқаша дайындалады екен. Дастарқанға шығыс халқының тәтті тағамдары қойылды. Людмилаға Айнұрлардың отбасы өте ұнады. Қазақы дастарқан да өте ұнады. 

Табақ тарту дәстүрі дегеніміз ....

А) сыйлы қонақтарға

В) қазақша ет асу

С) жасына қарай

D) сыйлық беру

E ) табаққа тағам салып беру

F ) тәтті тағамдарды ұсыну

G ) кәделі мүшелерді ұсыну

N)  қонақ күту дәстүрі

Дұрыс жауап: А,С, G
24. Психолог мамандар, адамның сырт келбеті ішкі дүниесінен де хабар беріп тұрады, дейді. Киіміңе .., ......... деген халықтың дана сөзін ұмытпаған дұрыс. 

Халықтың дана сөзін толықтыр.
А) орай

В) қарай

С) қарсы алып
D) бағалайды 

E ) ақылыңа қарай
F ) жеткізіп салады

G) сыртына қарай

N) шығарып салады
Дұрыс жауап: В,С, Е, N 
25. Визит карточкасын өз еліңіздің мемлекеттік тілімен қатар, халықаралық қатынаста әмбебап тілдік құрал болып табылатын ағылшын тілінде ресімдегеніңіз жөн. Қос тілде ресімделген визит карточкасы іскери қатынаста сіздің мүмкіндігіңізді  кеңейте түседі. Азия елдерінде оны сізге әдепке сай иесі қос қолдап ұсынады, ал Батыста бұл жайтқа қатысты қалыптасқан тәртіп жоқ. Келіссөз жүргізу барысында, іскери кездесулерде визит карточкаларын олардың иелерінің аты-жөнін, лауазымын шатастырмас үшін алдыңызға қойып отырсаңыз да болады. Әдетте қалыптасқан қарым қатынасқа сәйкес визит карточкасымен алмасу барысында лауазымы төмен тұлға бірінші болып ұсынады, ал  шені бірдей адамдар арасында жасы кішісі алдымен ұсынады.

1.Мәтінге мазмұнына орай тақырып таңда.

А) Ресми стиль

В) Ресми кездесудің атрибуты 

С) Іскери этикеттің  ережелері
D) Ресми құжат талаптары

E ) Визит карточкасы әмбебап - тілдік құрал

F ) Ресми-іскери келіссөздің басты талабы
G) Ресми кездесулерге  қажетсіз мәнер

N) Функциональдық стильдің атрибуты
Дұрыс жауап: В, С, Е 
Тілдік бағдар 

Құр алақан

1-тапсырма.Сызықшаның, дефистің қойылу себебін түсіндіріңіздер.

2-тапсырма.  Көп нүктенің,  қойылу себебін түсіндіріңіздер.  

          Жарты әлемді жаулаған тағы бір жаһангер – Александр Македонский – Ескендір Зұлқарнайын өлген соң табыттан қолы шошаңдап шыға беріпті.

          Бір данышпан алақанына бір шөкім топырақ салған соң ғана қолы сылқ етіп табытқа түсіпті.

Сөйтсе, Ескендір тірілерге:

       Ей, жарандар, мен дүниенің жартысын жаулап, алтыннан тау

тұрғызсам да, о дүниеге ештеңе алып бара жатқан жоқпын. Міне, қараңдар, - деп алақанын ашып көрсеткені екен.

       Қайран дүние, тіршілікте кім тойған...

Адамның ашқарақ көзі топыраққа ғана тояды.

Бір кем дүние...
(Ш.Мұртаза)
1. Жарты әлемді жаулаған жаһангердің қолы неге шошаңдап шыға берген? 

A) Зұлқарнайын өлген соң табыттан қолы шошаңдап шыға беріпті
B) Данышпанның алақанына топырақ салғанға дейін қолы шыға берді.
C) Тірілерге о дүниеге ештеңені де алып кете алмайтынын ескерту үшін
D) Адамның ашқарақ көзі топыраққа ғана тоятын болғандықтан
E) Е. Зұлқарнайын алтын тау тұрғызса да, тойымсыз адам болғандықтан

2. Кейінді ықпалды көрсетіңіз.
A) ештеңе
B) тірілер
C) ашқарақ
D) жаһангер
E) жарандар
*  *  *  *  *
1-тапсырма. Дефистің қойылу себебін түсіндіріңіздер.

2-тапсырма. Үтірдің  қойылу себебін түсіндіріңіздер.

Қасиетті қарт Қаратаудың қойнында Қарағай деген байдың тоқсан тоғыз (99) жирен қасқа тұлпарлары болыпты. Қанша дәулет бітсе де, бай қуанар егізге дегендей, байекем сол сәйгүлік жирен қасқалар жүзге жетсе екен деп армандапты. Арманның орындалуы қиындайды.

Бірақ, Құдайдың құдыреті, биелері қайтып жирен қасқа құлын тумай қойыпты. Қанша армандаса да, жүзге жеткізе алмайды.

Сондай күндердің бірінде бай ауылына ел кезген бір дуана келе қалады. Үстінде дұрыс киім жоқ, бірақ мінгені тұлпар, тұлпар болғанда жирен қасқа. Қараса, астындағы аты Жирен қасқа! Бай жігіттерін жұмсап, дуананың атын тартып алады. Бұдан асқан қорлық, бұдан асқан сорақылық бола ма?!

         Сөйтсе, дуана жай дуана емес, қызыр шалған әулие кісі екен, таудан арқырап аққан асау өзенді бөгеп тастап, Жирен қасқасымен өрге шапшып, бай ауылын қарғап кетіпті. Бай дәулеттен айрылып, қайтып мал-мүлік құтаймай қойыпты. Бар тұлпарлары жоқ болады.

         Тоқсан тоғыз Жирен хикаясын айтқан Өмірбек Байгелді.

Біреуі-ақ жетпеген. Дуананың қарғысынан Қарағай елі, адал, тынымсыз еңбектің арқасында Еңбек Ері Байгелдінің тұсында ғана арылған.
(Ш.Мұртаза) 
1. Мәтінге лайық тақырыпты таңдаңыз. 
A) Қарағай елінің жирен қасқасы
B) Дуананың жирен қасқасы
C) Дуана – қызыр шалған әулие кісі
D) Бірі кем жүз жиреннің хикаясы 
E) Дуананың қарғысына ұшыраған Қарағай елі
2. Байдың арманы – ....
A) Тоқсан тоғыз жирен қасқасы
B) Дуананың жирен қасқа тұлпары
C) Жирен қасқаларын жүзге жеткізу
D) Бай мал-мүлкін қайта құтайту
E) Дуананың қарғысынан құтылу

3. Байдың дәулетінен айрылуының басты себебі – ....

A) Жирен қасқаларды жүзге жеткізем деп армандауынан
B) Бай ауылына ел кезген дуананың келуінен
C) Бай жігіттерін жұмсап, елге қорлық көрсетуінен
D) Дуананың бай ауылын қарғап кетуінен
E) Жирен қасқа түлпарлардың жүзге біреуі-ақ жетпеуінен
4. Мәтін мазмұнына сай емес ақпаратты анықтаңыз.
A) Байдың мал-мүлкі қайтып құтаймай қойды
B) Байдың ауылы дуананың қарғысына ұшырамады
C) Жирен қасқа хикаясын Өмірбек Байгелді айтты
D) Қарағай елі адал еңбектің арқасында қарғыстан құтылды
E) Дуана таудан арқырап аққан өзенді бөгеп тастады
Ұлытау өңірі

Қазақ мемлекетінің қалыптасуы Ұлытау өңірімен тығыз байланысты. XV-XVI ғғ. Ұлытау өңірі Жетісу және Оңтүстік Қазақстанмен қатар қазақ хандығының орталықтарының бірі болды. Өңірдің саяси маңыздылығы қазақтардың Сырдария бойындағы қалаларды жаулап алып, Қазақ хандығының астанасын Түркістан қаласына ауыстырғанға дейін сақталып тұрды. Өңір аумағындағы тарихи-мәдени ескерткіштерді қазақ халқы ерекше қастерлейді.
  Қазақ хандығы дәуірінде Орта Азиядан Ресей жеріне баратын жолдар Ұлытау өңірі арқылы өткен. Бетпақ даланы тіке бағытта кесіп өткен керуен жолдарының ішінде танымал болған – Орта Азия мен Қазақстанның солтүстік өңірлері арасындағы сауда байланыстарын дамытуда маңызды роль атқарған Жетіқоңыр немесе Кендірлік  жолы. Екінші бір маңызды керуен жолы – Сарысу жолы болды. 
Қарастырылып отырған кезеңде Ұлытау өңірінде сауданың үш түрі: аралап жүріп айырбастау, мерзімдік жәрмеңкелер және тұрақты сауда түрлері орын алды. Ұлытау өңірінің тарихи географиясындағы шаруашылықтың бір аспектісі – жәрмеңкелердің қызметімен байланысты. Жәрмеңке саудасы таза көшпелі мал шаруашылығы дамыған Ұлытау өңірі үшін маңызды болды. Мәселен, Петропавловск қаласына жыл сайын тек қана қазақ даласынан, оның ішінде Ұлытау өңірінен 550 000 ірі қара және қой малы әкелінеді. Петропавловскіден дала өңіріне 200-1000 шақырым кеңістіктен – Семей облысынан, Балқаш көлі маңынан, Шу өзенінің бойынан, Ташкенттен жыл сайын қазақтар, ташкендіктер мен бұқарлықтар, орыс приказчиктері шілде айында ұлан-ғайыр мал табындарын айдайды. ХІХ ғ. екінші жартысында дала өңірінде мал айдайтын жолдармен, жаз айларында Ақмола облысының ғана емес, Еуропалық Ресейдің де өндіріс орталықтарына мал табындары жеткізілетін болған. Ұлытау өңірінің сауда қарым-қатынастары үшін Есіл қаласының маңызы да үлкен болып табылады. 1858 жылы онда орналасқан Никольск жәрмеңкесінде (екі апталық, 6 желтоқсаннан басталады) 2 661 065 сом тауардың 2 417 780 сомына сату жүргізіледі, яғни барлық тауар қалдықсыз сатылады. Бұл жәрмеңкеге тек қана Ресейдің ішкі губерниялардан ғана емес, тіпті Таганрог пен Одесса қалаларынан сауда жасауға келеді.

Ақмола облысының Атбасар станицасында «Петровская» деп аталатын жәрмеңке 10 маусымнан 5 шілдеге дейінгі аралықта жұмыс істеп, Ұлытау өңірінің халқы өз малдарын осы жәрмеңкеде саудалады. Бұл жәрмеңкенің ашылуы Ұлытау өңірінің сауда қатынастары үшін тиімді болды. Өңір халқы бұрын өз малдарын Орынбор, Троицк қалаларына апаратын болса, енді осы жәрмеңкеге әкелетін болады. Ұлытау өңірінің «бағаналы» аталатын ең жақсы қойлары жәрмеңкеде негізгі сауда көзі болған [4, 183]. 1897 жылы жәрмеңкеге 94 499 қой әкелініп, жәрмеңкенің сауда айналымы 1 миллион рубльге жетеді.

(Жұмабеков Ж.Ә. Ұлытау өңірінің тарихи 

географиясы (XV ғ. – XIX ғ. соңы) 

1. Ұлытау өңірінің сауда-саттығы үшін маңызды қала:

А) Ақмола

В) Семей

С) Одесса

D) Есіл

Е) Орынбор 

2. Ілгерінді ықпалды табыңыз.

А) Жәрмеңке 

В) Ақмола

С) Атбасар

D) Кеңістік
Е) Таганрог

3. Николск жәрмеңкесі орналасқан орын - ....

А) Ұлытау

В) Атбасар

С) Есіл

D) Сарысу

Е) Орынбор
4. «Петровская» жәрмеңкесіндегі негізгі сауда тауары – ....

А) Ұлытаудың ірі қара малдары

В) Қазақтардың сәйгүлік жылқысы

С) Ұлытаудың«бағаналы» қойлары

    D) Ресейден келген тауарлар
    Е) Ташкеннен келетін тауарлар

5. Мәтін қандай стильде жазылған?

А) көркем әдеби

В) ғылыми 

С) публицистикалық 

D) ресми-іскери

Е) ауызекі сөйлеу

6. Ұлытау өңірінде сауданың қай түрлері басым орын алды?

А) көтерме 

В) бөлшектік 

С) алмастыру 

D) тұрақсыз 

Е) айнымалы 

Зайсан өңірінің тарихынан

         Биыл Шығыс Қазақстан облысының Зайсан ауданының 80 жылдығы, аудан орталығы Зайсан қаласының 140 жылдығы аталып өтілді. Осыған байланысты сол кезеңдерде ел іргесін бекемдеу үшін ата-бабаларымыз қандай күй кешкенін де еске алу орынды. Қазақи дыбыстануы «Жайсаң» атауы географиялық кеңістік тұрғысынан жанға жайлы, тұрмысқа қолайлы, шұрайлы да нулы кең алқап дегенге саяды. Бұл сөз адамның жеке тұлғасына қатысты оның тектілік, біліктілік дәрежесінің жоғары екенін көрсетеді (қасқа мен жайсаң). Адамның мінезінің жайдарылығы мен ақылының кемелділігін «жаны жайсаң» деп сипаттайды. Ақиқатты өзімізден емес, басқадан іздеп үйренген ғалымдарымыздың пайымдауынша «зайсан» моңғол тілінде әскери-әкімшілік лауазым. Бұл өлке сондай әскери-әкімшілік аймағы болғандықтан, осындай атау қалыптасқан деп есептейді. Орыс тіліне бейімділігіне байланысты «жайсаң» емес, «зайсан» сөзі ресми қолданыс тапқан.
Зайсан аталатын кең өлкенің бір бөлігі ғана қазіргі осы аттас әкімшілік ауданға қарайды. Алтай жоталары, Тарбағатай-Сауыр таулары, Шар-Көкпекті шоқыларымен шектесетін кең атыраб «Зайсан қазан шұңқыры» аталады, оның нақ ортасында Зайсан көлі орналасқан. 

Физикалық география тұрғысынан бұл алқап Ертіс өзенінің бассеинін қалыптастыратын Нарым, Бұқтырма, Күршім, Қалжыр, Көкпекті, Бөкен, Кендірлік, Үлкен Ұласты өзендерінің арна-сағаларымен қоса қарастырылады.

Елімізге құтты мекен бұл өлкенің асты да, үсті де байлыққа толы, қойнауындағы қазына қорлары қатарында 19 ғасыр ортасында өндіріле бастаған Кендірлік (Қара үңгір) көмір кені, жанғыш сланец, мұнай, алтыннан бастап әртүрлі минеральді шикізаттардың мол қоры бар. Оның жануарлары мен өсімдіктер дүниесі халқымыздың ырыс-берекесі, тұрмыс-тіршілігінің өзегі. Бұл өлкеде Сауыр тауының орны ерекше. Алтай, Тарбағатай, Ертіс атаулары туралы зерттеулер біршама болса, Сауыр туралы көп сөз қозғалмайды. Біздегі географиялық атаулардың төркінін моңғол тілінен іздейтін әдет бойынша Сауыр мен Тарбағатай атаулары тақілеттес, бұл өлкеде кең тараған аң суырдың қазақ және моңғол тіліндегі баламалары деп пайымдайды. Тарихи деректерді тереңірек талдаған зерттеушілердің пікірі бойынша Сауыр атауы моңғолдар бұл жаққа келген 13 ғасырдан көп бұрын қалыптасқан. Сауырды 6 ғасырдың өзінде түркі тектес Телі тайпасы мекен еткен, содан телі атауы Ителі руының атында сақталған деген пікір бар. Сондықтан ерте заманнан Сауыр Керейлердің мекені болғанына оның атының кісі есімдері ретінде сақталғаны дәлел болады. Керейдің атақты Тұғырыл Уаң ханы Шыңғысханмен сыйластығы жарасқан кезінде өзінің немересі Сауыр бикені Тимучиннің үлкен ұлына, оның қызы Хочун бикені баласы Сенкунның ұлына атастырмақ болғаны туралы жазба-деректер бар (Рашид-ад дин «Жамиғат ат тауарих»). Бұл тау қара Сауыр деп те аталады. Себебі қыста қардың аз болуынан емес, оны қасиет тұтқандықтан болса керек. «Қара» сөзінің ауыспалы мағынасы – ұлы, қасиетті (мысалы, қара шаңырақ). Түрколог ғалымдардың пікірінше «қара» сөзінің көне түркіше баламасы «кере» екен. Керей ру аты осы кере сөзінен деген пікір бар. Оны адамдарының түрінің қаралығымен түсіндіреді. Бірақ та, керейлердің түсі қара емес, аққұба-сары, оның ең көп санды Жәнтекей руының Сүйінбайынан тарайтын Самырат, Сәмембет, Құтты, Бөкес, Төлеке өңдері сары, көздері көк болғандықтан «бес орыс» атанған. Рудың «керей» аты адам түсіне байланысты емес, атақ-дәрежесіне негізделсе керек.

Сауырды аса бір ерекшелендіріп тұрған Мұзтау. Оның ең биік нүктесі қытай жағында теңіз деңгейінен 3835м, біздегі Маңырақ шыңы 3816м биіктікте. Мұзтау жоталары бөктерін есептемегенде 55-60км созылады. Оның оңтүстік-шығысқа бұрыла біткен бөлігі қытайға қарайды да, батыс бөлігінің солтүстік жотасы Қазақстан жерінде. Бізге қарасты Мұзтауда он мұздақ орналасқан. Мұздақтардың ұшар басы нығыздалған аппақ қар (фирна), төменгі жағы мұз. Ең үлкен мұздақ Қосайрық үш сайды, негізгі және екі қосалқы, алып жатыр. Екіншісі, Дара, жадағайлау орналасқан. Бұл мұздақтардан еріген су Қосайрық бұлақ пен Дара өзені қосылып, Ертіске құятын Үлкен Ұласты аталады. 

Зайсан өңірінің тарихы мен географиялық ерекшеліктеріне қатысты осы деректерді көпшілік назарына ұсынуды жөн көрдім. Бұлардың көбі ел жадында сақталып, ескі көз қариялардың айтуы бойынша баяндалып отыр. Уақытында жазылмай, кей жағдайлар ұмытыла бастапты. Бұларға қосымша қазіргі жазба деректер пайдаланылды.
(Тілеуберді Сайдулдин )
1. Туынды зат есімді көрсетіңіз. 

А) тайпа

В) үңгір

С) ғалым

D) адамдар

Е) минерал

2. Атырап  сөзінің мағынасын анықтаңыз.

А) өлке

В) ойпат

С) мекенжай

D) жазық дала

Е) қазан шұңқыры

3. Үстеуді табыңыз.

А) бөлік

В) биіктік

С) біршама

D) шикізат

Е) қойнау

4. Жадағай сөзінің әдеби тілдегі мағынасы:

А) арық жүдеу жан 

В) жалаңаш жер

С) жеңіл шапан 

D) шалғай мекен

Е) қымбат шекпен 

5.  «Қара» сөзінің ауыспалы мағынасы:

А) кере

В) қара керей

С) ұлы, киелі

D) қасиетсіз

Е) ерекше түс

6. Оқшау сөзді көрсетіңіз.

А) пікірінше

В) баламалары

С) тақілеттес

D) ғалымдардың

Е) атақ-дәрежесі

7. Мәтіннің стиліне тән тілдік құралдар:

А) ауыспалы мағыналы бейнелі сөздер

В) эмоционалды сөздер кездеседі

С) дәлелдер, деректер, пайымдау тән 

D) айшықтау, суреттеу тән

Е) синонимдер, антонимдер көп

8. Зайсан атауы, автордың болжамы бойынша, ...

1. моңғол сөзі

2. әскери атақ

3. қазақи жайсаң сөзі

4.  жаны жайсаң жан

5.  орыс тіліне бейімделуі бойынша

А) 1, 3

В) 2, 5

С) 3, 5

D) 3, 4

Е) 4, 5

Жүзді азырқанған жазушы
        Ертеректе,    Жазушылар одағының үйінде бір жазушының мерейтойы өтіп жатты. 90 жасқа толған той иесі көпшілікке алғыс айтып, мінберде сөз сөйлеп тұрғанда, арт жақтан біреу:

     Әлеке, Әлеке! Жүзге жет! Жүзге жет! – деп айқайлады.

Той иесі қаһарланып:

Ей, найсап! Жүзден артық сан білмейсің бе?! – деп ренжиді.

       Сөйтсе Әлекең   жүзді азырқанып жүргенде, тоқсан алтыға келіп, дүниеден өтті.

Бұл да бір кем дүние.
(Ш.Мұртаза)
1. Мына сөйлем қандай мәнерде айтылған?Той иесі қаһарланып:

Ей, найсап! Жүзден артық сан білмейсің бе?! – деп ренжиді.
А) сыпайы сөйлеу

В) шешендік арнау

С) ресми қатынас

D) ауызекі сөйлеу

Е) көркем мәнерде

2. Кірме сөзді табыңыз.

А) одақ

В) жазушы

С) қаһарлану

D) мерейтой

Е) азырқану
Абылай  хан
Екі жыл бір ай Қалдан Сереннің қолында, күзет астында, бірақ бас еркі өзінде, жақсы күтіммен өткен тұтқындық кезеңінде  Абылай жоңғар хандығының әскери жүйеге негізделіп, бір орталықтан, қатаң тәртіппен басқарылған мемлекеттік құрылымын, қорғаныс және ішкі экономикалық жүйесін мұқият зерттеген, ойрат тілін үйренген. Қалдан Серенге өзінің жеке басының озық азаматтық қасиеттерін мойындатып, тұтқыннан құрметпен босап,  мол сый және қалыңдық алып оралған.  

         Абылай Ресей тарапынан өзін хандыққа тағайындау туралы бірнеше ұсыныстан үзілді-кесілді бас тартып, өзінің ұстазы, әкесі ретінде сыйлайтын жанның көзі тірісінде мұндай арандатуға бармайтынын мәлімдеген. Әр жағдайда ханмен ақылдасып, келісіп отыратынын айтқанда, жатжұрттықтар еріксіз таң қалған. Мансапқор емес, дүниеге қызықпайтын, ұстанған прин​ципіне берік Абылайдың мінез-құлқын айғақтайтын басқа да жазба деректер жеткілікті.

 Қазақ халқын аман алып қалу үшін, көрші Ресей, Қытай мемлекеттерімен мәмлеге келіп отырған. Бұл жолда жеке басының мүддесі мен намысын құрбан етуге дейін барған, бірақ Қазақ хандығының тәуелсіздігіне сызат түсірмеген. Ұлты қазақ азаматтардың әрбіреуінің тағдырына Абылайдың бей-жай қарамағаны, әрбір қандасының өмірі мен бостандығы үшін табанды  күресінің нақты мысалдары көп.

(Зарқын Тайшыбай)

1. Абылай хан тұтқында болған кезде нені терең зерттеген?
А) жоңғарлардың ойрат тілін
В) жоңғар халқының салт-дәстүрін

С) жоңғар хандығының әскери тәртібін

D) жоңғар мемлекетінің орталықтарын 

Е) Қалдан Сереннің басқару жүйесін

2. Жатжұрттықтар оған не үшін қайран қалды?

А) Ресей ұсынысынан бас тартуына

В) мұндай арандатуға бармайтынына

С) Абылайдың дүниеге қызықпайтындығына

D) әр жағдайда ханмен ақылдасатынына

Е) ұлт тағдырына оның бей-жай қарамағанына

3. Қалдан Серен Абылайды не үшін құрметтеп, сыйлаған?
А) мол сыйлық бергені 

В) ержүрек, ақылдылығы
С) жеке азаматтық қасиеті 

D) қазақтың сұлтаны болғаны
Е) туған халқын қатты сүйгені 

4. Мәтіннің қандай үлгіде жазылғанын анықтаңыз?

А) суреттеу

В) пайымдау

С) сипаттау

D) хабарлама

Е) ақпараттық

Әкелеріміз айтатын әңгіме

... «Жайлауда отырғанымызда қар суымен кеткен біреудің қыл құйрығы біздің үйірге қосылып, көздің құртын оятты. Бір күні екі кештің арасында жануарды ақыры алып соқтым. Басын кесіп, жәркемдеп жатқаным сол еді, тасырлаған ат тұяғының дүбірі естілді де, суыт жүрісті ақсақал қасыма келді. Сәлем беріп, атын ұстап үйге түсірдім. Ұрлығымның үстінен түскен қарияны не деп алдаусыратарымды білмей аңтарылып тұрып қалдым. Шал да жеңіл қимылдап, қонышынан кездігін суырып, көмектесуге ниет танытты. Ақыры бірге жәукемдедік жануарды. Бәйбішем де өрістен қайтқан малды жайғап болып, қазан көтерді. Тамақ піскенше шалдың жөн-жайымен таныстым. Жылқы жоғалтыпты. Бөгенайынан жаңағы өзі сойған қыл құйрық екендігін сезіп, қылпылдап отырмын. Шалым үндемейді, ештеме сезбегендей сыңай танытады. Сезбеді десем, жылқының басына, ен-таңбасына сұқтана қараған қырағы көзді қалай ұмытам. Төре табақ жал мен жая алдымызға келіп, ықылас білдіргенде де жүзінен титтей өзгешелік байқалмады. Қиялай турап, құмайдай соғады. Тас шайнағандай боп мен отырмын. Түні бойы асқазанымды түйреген мазасыздықтан арыла алмай, тұрып кеттім. Шал да оянып намазын оқып, аттануға қам жасады. Кетерінде аты-жөнін, тұратын ауылын тағы бір қайталап айтып, кете барды. Аңырып мен қалдым. Жанымды иектеген беймазалықтан арыла алмаған соң, бір жорғаны жетекке алып, шалдың ауылына тарттым. Жетекті белдеуге байлап, сәлем беріп үйге кірдім. Ақсақал ширақ қимылдап, бәйек боп жатыр. Шай ішілді, әңгіме айтылды. Бірақ сойылған жылқы туралы мен де, шал да жақкірісін ашпадық. Аттанып кеттім. 

... Несін жасырайын. Нәпсіні бағындыруға, кешірімге үйренбегенбіз. Шырылдаған қазақ жанының сұлулығы өмірге келіп-кеткенін ешкім сезбейтін қарапайым жандардың кеудесінде бұлқынып жүреді екен ғой. Мен оны атағы шыққан жазушы немесе ақын, басқа да тұлғаларда ғана болатын асыл қасиет шығар деп ойлайтынмын. Оңбай қателескенімді кейде сезем. Қазақтың тоң жүрмеген даласында бір-біріне қаламдарынан қарғыс жаудырып, кісілік танытуға жүректері дауаламайтын соларды қойшы дегің келеді. Олардікі де көркем шығармада ғана өмір сүретін, ойдан жасап алған әдемі кейіпкерлермен жұртты алдайтын сауатты қулық секілді.

Шалдан тізерлеп тұрып кешірім сұрағым келеді. Кешіре алса...

(Ырысбек Дәбей).
1. Мәтіндегі қыл құйрық сөзінің мағынасын анықтаңыз.
А) сиыр

В) жылқы

С) жабайы жануар

D) ұсақ жандық
    Е) мүйізді ірі қара

2. Бәйек болу сөзіне мәндес қатарды көрсетіңіз.
А) құрметтемеу

В) жақтырмау

С) құрақ ұшу

D) жүгіріп жүру

Е) қонақты қарсы алу

3. Мәтін қандай стильде жазылған?

А) ауызекі

В) көркем әдеби

С) ғылыми

D) ресми-іскери

Е) публицистикалық

4. Жақкірісін ашпадық сөзінің мағынасын анықтаңыз.
А) әңгімелесу

В) ақылдасу

С) жағы қарысып қалу

D) үндемеу,сөйлеспеу
Е) малдың жағын мүжімеу

5. Шырылдаған қазақ жанының сұлулығы өмірге келіп-кеткенін ешкім сезбейтін қарапайым жандардың кеудесінде бұлқынып жүреді екен ғой. Бұл сөйлем жолдары кімге қатысты айтылып тұр?

А) автордың өзіне 

В) зиялы жандарға
С) оқымыстыларға

D) ақын-жазушыларға

Е) қыл құйрықтың иесіне

6. Мәтін қай үлгіде жазылған?
А) хабарлау
В) баяндау
С) пайымдау
D) суреттеу
Е) ақпараттық 
?! 1-тапсырма. Мәтінді оқыңыз, мазмұнына талдау жасаңыз. Тәлім-тәрбиелік, өнегелік маңызы зор адами қасиеттерді сипаттай отыра, төмендегі кластерді толықтырыңыз.







Апамның астауы
Ол кезде мен бала едім, Апам жастау еді. Әке-шешеміз қиыр жайлап, шет қонып мал соңында жүретін де, айында-жылында ғана болмаса, бет-жүзін үнемі көре бермейтінбіз. Соғыстан кейінгі жылдарда есін жиып, езілген еңсесі көтеріле бастаған елдің берекелі де бейбіт тірлігі жар жағасында отырған жалғыз үй – әрине, бізге де ортақ. Қос бөлмелі шатырланбаған тоқал ағаш тамның маңайы қысы-жазы жыбырлаған, айғайлап-шулаған балалардың базарына айналатын. Біздің үйден тас лақтырым жерден арқырап ағып жатар ағыны қатты Бұқтырма – жаз шыға суға шомылған, қыста сырғанақ тепкен баланың жер-көкті шарқ ұрып шарласа таба алмас қызыққа толы мекені еді. Тоң боп қатқан  пимасын, сүңгілесе су болған көйлек-дамбалын біздің үйге келіп кептіретін.  Сонда  Апам  менің ғана емес, мұқым ауыл балаларының абзал   анасы сықылданатын.  

         Он бес жасыма дейін Апамның қойнына жаттым; он бес жасыма дейін әкенің, шешенің кім екенін білмей, сол айналайын Апамның тәрбиесінде өстім; он бес жасыма дейін Апамның етегіне жабысып, соңынан қалмай бүлкектеп құлындай еріп ер жеттім.  Сол кісімен  жүрсем, мал сойған үйдің құлағы, тәттісі мен дәмдісі менің аузыма тиетін.  Бүгінде көз алдымда: арық ашаң кемпір, тарамысты мықты саусақтар, ерні мен иегін күйік шалып тыртықтанған әдемі ажар, кимешегінен дудырап шығыңқырап жүретін ақ шалмаған қара бұйра шаш қана... менің көз алдымда:  жүн түтіп, арқан ескен, жіп иіріп, алаша тоқып, оюлап сырмақ тігіп отырған Апам; ... ертеректе қазақ әйелі не істеу керек болса, түгел қолынан келетін Апам; қазақ әйелінің ғана емес, ер-азамат атқарар істі қара нардай қасқая  көтерер      Апам.

Жаз шыға, бәріміз (әпкелерімді айтамын) Апам есіп берген жіпті алып, тоғайға отынға аттанатынбыз. Бір-бір  арқа отын көтеріп ең алда Апам, содан кейін құндыздай шулаған біздер, күліп-ойнап келе жатар едік. Ол шақта қыстық шөпті де ала жаздай арқалап тасып, қораны маяға толтырып қоятынбыз. Қысқы соғым мен ұн ғана әке-шешеміздің мойнында. Огород, шұрқыраған қаз-тауық, екі сиыр мен ұсақ малымыз бар, ол кісілерге зиянымызды көп тигізбейтін едік. Шынымды айтсам, бізді, тіпті бізді ғана емес, ертеректе әкемізді, оның іні-қарындастарын асыраған Апамның теректен ойып жасаған келісі мен ескі астауы еді. Осы келі мен астау тіпті әкемнен де үлкен, Апам Алтайдың арғы беті – төркінінен ала келген аса қымбат заттары болатын.  Апамның біздің атамыз Дос марқұмға ұзатылуы да қызық. Кейде, әсіресе, қазіргідей қараша туа, темір пешке отты маздатып жағып тастап, пештің жыртығынан саулаған жарық түсіп, ала көлеңкеленген қоңыр үйде отырып Апамның әңгімесін тындайтынбыз. Тегінде, ол кісі әңгімеге сараң – көп сөйлемейтін, тек өз ісімен ғана жүретін, қақсоғы жоқ, инабатты жуас адам еді. Дүниеде өсек-аяң, қулық-сұмдықты білмейтін, не болмаса тірі пенденің бетіне "әй, сен сондайсың" деп қарамаған, немесе тірі пендеге тілі тимеген, жарықтық ораза-намазы бұзылмаған, таза да тәкаппар әйел еді. Бала кезімізде байыбына барып бағамдадық па, бізді қойып бүкіл ауыл-аймақ, тіпті қазақ елі ең соңғы қасиетті әйел, тұрмыстық-салттық өмірдің этикалық, этнографиялық, тіпті археологиялық байлығынан айрылғанын білді ме? Қазір ойлаймын, егер қазақтың әйелдері атқарар бүкіл ісмерліктің қол өнер институтын немесе фабрикасын ашып, менің апамды бастық сайласа, тұтас бір он саусағы өнер ұрпаққа дайындап шығарар еді. Иә, ол кісі тірі кезінде ешкім елеп-ескермеген, алтын қолды құдіретті әйел еді. Қазақта осыншалық мықты, осыншалық ақылды ұлы әйелдер болғаны қандай жақсы. Бірақ біздер, жиырмасыншы ғасырдың азаматтары, көп ретте осындай асылымызды байқамай айналып өтер едік. Айрылып қалған соң ғана айы өтіп, сан соға өкінер едік. 
Өзгені қойып, мықтымсып жүрген мына менің өзім сол Апамнан тірі кезінде неге ғана бәр-бәрін: киіз басып, үй тігуді, арқан есуді, тері илеп, өңдеп киім тігуді, алаша тоқып, өрнектеп сырмақ тігуді, саба, сүйретпе, торсық істеуді тәптіштеп жазып алмадым. Енді, міне... қолымызды мезгілінен кеш сермеп отырғанымыз. Енді, міне, бұзауы өлген сиырдай тұлыпқа мөңіреп, жыртық астаудан Апамның алақанын, Апамның қауыздаған талқан-тарысын іздеп тамсанып отырғанымыз. Білем, жер-көкті шарлаған Қорқыт та ажалдан қашып құтыла алмаған; білем, мың жасаған Лұқпан Хакім де өлмеудің, өлтірмеудің амалын таба алмаған; адамзат – өлу үшін туарын... бәр-бәрін білем. Құдай-ау, мәңгілік тіршіліктің жоғын сезе тұрып, Апам сынды адамдарды жер басып жүрген кезінде неге ардақтамадық, неге бағаламадық? Хан көтеріп, пір тұтудың орнына, шікірейіп жүріп, өлтіріп алдық, егер олар ортамызда жүрген шағында ардақтап, әр сөз, әр ісін жоқ дегенде үйреніп үлгерсек – өлмегені ғой, өлтірмегеніміз ғой, ал біз тірі кезінде-ақ өлтіріп аламыз... Қазір Апам жоқ! Қара жер қойнына алған. Былтыр мен кигізген атлас көйлекті ала кеткен жоқ, арулаған адамдар киіп жүр. Сексен жыл жолдас болған жыртық астау да қаңсып қалды, әне... қаңсып итаяқ болып қалды, әне... Апам ала кеткен жоқ.

(Оралхан Бөкей)
1. Автордың Апам сөзін бас әріппен жазу себебі – ....

А) жалқы есім

В) жалпы есім

С) адамзат атауы

D) құрмет белгісі
Е) анасының аты

2. Апасының қымбат заттарын көрсетіңіз.

А) кимешек

В) қолөнері

С) жырық астауы 
D) астауы мен келісі 

Е) талқан-тарысы 

3. Қақсоғы жоқ сөзінің мағынасын анықтаңыз.

А) Ибалы да әдепті
В) Соғысқа қатысқан жоқ
С) Сабырлы әрі салмақты 

D) Ұрыс-керіске үйір емес
Е) Қақтығысқа құмар жан
4. Аралас буынды сөзді көрсетіңіз.

А) тұлып
В) құдірет 
С) қара жер
D) атлас көйлек

Е) жарықтық 

5. Мәтіннің қай стильде жазылғанын анықтаңыз?

А) ресми

В) іскери

С) ауызекі

D) көркем 

Е) ғылыми

6. Автор не үшін қатты өкініп отыр?

А) Апасының мезгілісіз қайтыс болғанына

В) Апасы туралы үлкен әңгіме жазбағанына

С) Апасынан қолөнерін жақсылап үйренбегеніне

D) Апасының қадірін көзі тірісінде білмегеніне

Е) Апасының қолөнер институтына басшы болмағанына

7. Мұқым сөзінің мағынасын анықтаңыз.

А) марқұм

В) барлық

С) торсық

D) атлас
Е) құпия
8.  «Енді, міне... қолымызды мезгілінен кеш сермеп отырғанымыз». Автор осы жолдар арқылы нені меңзеп отыр?

А) Адамдардың ажалдан қашып құтыла алмайтынын

В) Апасы өлгеннен кейін жыртық астаудың қаңсып қалғанын

С)  Апасына көз тірісінде фабрика әлде өнер институтына бастық болмағанын

D)  Апасының қолөнер бұйымдарының жасалуын тәпіштеп жазып алмағанын

Е) Апасынан киіз басып, алаша тоқып, сүйретпе, торсық істеуді үйренбегенін


1-жаттығу. Мәтінді оқыңыз. Жалқы есімдерді теріп жазыңыз.
Бауыржан Момышұлы
         Бауыржан Момышұлы Панфилов басшылық еткен дивизия құрамында 1941 жылдың қыркүйегінен бастап қызмет етті. Мәскеу түбіндегі шайқасқа көрсеткен батылдығы мен ерлігі үшін 1942 жылы капитан Бауыржан Момышұлы Кеңес Одағының Батыры атағына ұсынылған болатын, бірақ тек қайтыс болғаннан кейін, 1990 жылдың 11 желтоқсанында ғана марапатталған болатын. Ол әскери ғылым тарихына қазір уақытқа дейін әскери оқу орнында оқытылатын тактикалық бұлтарыстар мен стратегиялардың авторы ретінде енген. Ол соңында «Момышұлы шиыршығы» деп аталып кеткен генерал-майор Панфилов ойлап тапқан аз көлемді жасақтың өзін асып түсетін қарсыласқа төтеп бере алатын ұрыс тактикасын іс жүзінде жүзеге асырған болатын. 

Б. Момышұлы сол тактика туралы былай деген: «Бұны мен шиыршық атау себебім, Мәскеу түбіндегі Панфилов дивизиясының барлық ұрыстарда жау жолын кесіп, қарсыласын шетке қарай 10 шақырымға тартып, қайтадан ілгері жұлқыну арқылы жаудың алдынан шыға келген, одан кейін қайта шетке кеткен. Осындай бұлтарыстардың нәтижесінде жау күштері бұлқан-талқан болып, біздің бөлімшелер қайта алға ұмтылған. Тікелей мағынасы, осындай әурелеп шаршату уақыт жаңынан ұтыс берді»

(Вера Ляховская)

МАЗМҰНДАМА
Білім алушы жазған мазмұндама мәтініне мынадай талап қойылуы тиіс:

1) Білім алушының өз ойы болуы;

2) өз жанынан қосымша оқиға қосуы;

3) өздігінен қорытынды жасауы; 

4) мәтін формасын өзгерте мазмұндау, яғни I жақ, осы шақ формасындағы мєтінді, III жақ, өткен шақ формасында немесе керісінше мазмұндауы;

5) қысқарта мазмұндау, яғни, берілген мәтіннің тек түйінді, негізгі мәселелерін ғана мазмұндау, қажетсіз деп табылған детальдарды қысқартуы;

6) кеңейте мазмұндау, яғни мәтін мазмұнына байланысты дәйексөз (цитата) және эпиграф келтіре отырып мазмұндауы;

7) берілген мәтін мазмұнына лайықты ой қорытындысын жасауы.

Мазмұндама жаздыру арқылы оқушылардың тілдік материалды орынды қолдана білуге, жазбаша сөйлеудің ерекшелігін, мәтіннің синтаксистік құрылысын меңгертуге, ең басты қайта жасау қиялын дамытуға игі ықпал етеді. Осындай білім дағдыларын қалыптастыруда методистер Бегман Ысқақ және Эльмира Оразбаева мазмұндаманың мынандай түрлерін ұсынады:

1. Дайын мәтін бойынша мазмұндама;

2. Сурет бойынша мазмұндама;

3. Аяқталмаған мәтін бойынша мазмұндама. 

Дайын мәтін бойынша мазмұндаманың өзін бірнеше түрге бөлуге болады:

1. Мәтінге жуық немесе толық мазмұндау;

2. Мәтіннің мазмұнын сақтап, бірақ баяндалу формасын өзгерту;

3. Қысқарта баяндау;

4. Толықтырып мазмұндау.

ЖАҒДАЯТТЫҚ МӘТІНДЕР ЖИНАҒЫ
Оралу
Соқылдақ пәуескеге парлап жегілген қос күреңді сар желдіріп кең далада екі жолаушы келе жатты. Жолдың екі жағы көкорай шалғын көк майса. Теңіз толқындай бүктетілген қыраттар мен шошақ төбе, шолақ етек құмға дейін гүлденіп тұр. Көз жауын ала құлпырған жазғы дала аспанда шалқая жүзген күншуағына сауырын сүйгізе маужырап жатыр.  Тарихтың өзі «Ұлы дала» деп атаған осы бір ұланғайыр өлкенің перзенті болу қандай бақыт. Күнгейі мен теріскейіне, шығысы мен батысына сұңқар мен тұлпардың өзі қанаты күйіп, тұяғы талып, әзер жететін ұлы даланың табиғаты неткен бай. Кең байтақ қазақ даласының қай түкпіріне қай мезгілде барсаң да қаймағы бұзылмаған табиғаттың сұлу суретін көріп сүйсінер ең. Желісті қос күрең жеңіл тартып келе жатқан соқылдақ пәуескенің артқы жұмсақ орындығында шалқайып отырған Нұрдәулет жайнап тұрған жазғы дала көркіне тоймай, қоймай қарап келеді. Осы даланың аты белгісіз арғы заманнан бері қазақ халқының ата мекені болып келе жатқанын ойлағанда қазақы қалың бетіне қуаныштың қызғылт нұры ойнап шыға келді.
Алтын кіндік ауыл еске түскенде Оразайдың көңіліне әлдебір желік бітіп, аттарды айдай түсті. Бұлар әр ауыл сайын ат ауыстырып келе жатыр еді.  Пәуескеге кеше ғана жегілген қос күрең көсіліп сала берді. Асу-асу белдермен, аса бір соққан желдермен жарысып, жол апшысын қуырған қос күрең ауылға тақап қалғанын сезді ме, сарыторғай мен қараторғай аралығындағы айдау жолға түскен соң қарқынына қарқын қосып тіптен аруақтанып кетті. Қанатты қос тұлпардың қуатты шабысымен оттай ыстық туған жердің көзден кетпес, көкіректен өшпес көркем табиғаты Нұрдәулеттің көз алдына өзінің осыдан ширек ғасыр бұрынғы қайратты да шабытты бір шағын алып келді. 
– Міне өзің көріп келесің. Жүйрік атпен қанша күн жүрсең бір таусылмайтын алып даланың бар аймағы бірімен-бірі жарысқан сұлулық, бірінен-бірі асқан байлық. Жағасында сәмбі тал мен арасына жылқы кірсе жығылмайтын нар  қамыс өскен арынды асау өзендердің балығы тайдай тулап, бақасы қойдай шулайды. Мың сан жылқы түскенде бір лайланбайтын айналасы ат шаптырым көлдерінде аққу мен қара қудан бастап қаз бен қасқалдаққа дейінгі құс атаулы жыртылып айырылады. Ойпаңында биіктігі атты кісінің тобығын қағатын қалың шалғын өссе, қырларында қызғалдақ, сарғалдақ  бастаған сан түрлі гүлдер жайқалады. Жалпиған жазық даланың сирек кездесетін таулары мен ойдым-ойдым ормандарының жөні тіптен бөлек. Тау қойнауында таутеке бастаған алуан түрлі аң өріп жүр. Жер беті мен орман қойнауы – жеміс-жидек. Даланың төскейі толған киік. Өркеш-өркеш тау-тау болып үйілген, көрген адам сұлулығына сүйінген құм арасында үлкендігі марқадай семіз дуадақтар өріп жүр.  

Алдан соққан кешкі самал екі жолаушыны елжірей аймалады. Бозторғайлар бірінен-соң бірі пәуескені жанай ұшып, бұларға жолсерік болып келеді. Туған жердің құсы менен желіне дейін бұлар алыс сапардан аман-сау оралғанына шаттанғандай. Бұлар да қуанып ата жұртын аңсап келеді.
Бір ауық әңгіме айтып, ұзақ жолды біраз қысқартып алған Нұрдәулет енді бір сәт айналаға көз тастай отырып, ой толқынын ағытты.
Нұрдәулеттің әкесі Бабихан марқұм: «Біз – ер түріктің ұрпағы, ен даланың еркесіміз» – деп отырушы еді. – Мынандай байтақ өлке, бай мекенде туу, өмір сүру бақыт» деп сосын көзін жұмып, ойланып отырып, «Өлгенде де туған жердің топырағы бұйырсын» дейтін. Әкесінің «осынау байтақ өлке, бай мекенде туу, өмір сүру бақыт» дейтін сөзінің мәнін бұл кейін ұқты. Сонау он төртінші ғасырда өмір сүрген Асан Қайғы: «...қырында киік жайлаған, суында балық ойнаған...» деп тегін айтты дейсің бе? Бұл ұлы даланың үсті толы ырыс қой. Төрт түлік мал түгел өргенде азаймайтын, азбайтын құнарлы топырағының өзі құт емес пе? Мұның жиырма мың жылқысы сол шұрайлы жайылым, құнарлы тебіннің арқасында аз еңбекпен көп өсім беріп жатқан жоқ па? Қара суының өзі қаймақ, топырағының өзі май мұндай құнарлы өлке, құт мекен қайда бар? Осынау ұлы даланың қазақтың маңдайына біткені қандай бақыт.

(Сәбит Досанов).
Ұлт бойындағы ұлы өнер – құсбегілік

Қазақтың кең даласы жайында айтылған теңеулердің ең кереметі бабаларымыздың «о шетінен бұ шетіне дейін құс қанаты талатын мекен» деген сөзі болар. Иә, осы кең далада кербестіні ерттеп мініп, қолыңызға қаршығаны қондырып жүруден асқан рахат бар ма? Бұл – бекзадалықтың, кербездіктің белгісі. Бұл – кез келгенге беріле бермейтін ұлы өнер. Өзіңіз ойлап қараңызшы, сол қаршығаны қайырып, қолға қондырудың өзі қаншалықты күш-жігер, еңбекті талап етеді.

Көшпелі халықтардың табиғатпен етене байланыста болуы шарт. Ал, біздің халық – табиғаттың төл баласы. Жасында оның әрбір ой-шұңқырын кезіп, есейгенде шыңына ұмтылатыны да содан. Сол биік құз-шыңдарда құс біткеннің төрелері жайғасады. Ал көшпелі елдің ержүрек ұландары сол құстарды балапан шағынан ұстап, асырап, қолға үйретеді. Оларды құсбегі деп атайды.

Қазақ халқы бүркіт, ителгі, қаршыға, қырғи, тұйғын, тұрымтай, сұңқар, лашын, жағалтай деген құс түрлерін ұстаған. Құсты ұстаудан бөлек оны баптап қолға үйретудің өзі үлкен өнер есептеледі. Оны баптаудың әртүрлері тәсілдері бар:

1. Томаға кигізу. Түз құсы өзінің тағылығына салып бірден үйренісіп кетпейді. Сондықтан оны ырғаққа, яғни арнайы жасалған әткеншекке отырғызып, екі немесе үш күн ұйықтатпайды. Одан кейін өздігінен көндіге бастайды.

2. Сылап-сипау. Құс иесіне бауыр басуы үшін оған зейін салып қарау керек. Түн ортасында болсын тұрып, сылап-сипап тұру керек.

3. Жемге үйрету. Алдымен бір кесек етке қант бүркіп, аузына салып жіберу керек. Осылай үйренгеннен кейін ат үстінде тұрып етке шақыру қажет. Бұл оның адамға және атқа үйренуіне септігін тигізеді.

4. Шырғаға тарту. Шырға құстың қанат, құйрығының берік болуына септігін тигізеді. Оны құстың аяғына байлап қояды.

5. Далабайға түсіру. Аң терісінің бас жағына қант бүркілген ет тығындап, екі көзінен қызартып көрсетіп қою қажет. Құс оған бірден ұмтылса, бір-екі шоқуына мүмкіндік беріп, қолға қайта қондырып, далабайды сүйретіп жүріп осыны қайтадан жасай беру қажет.

6. Қайыру.
Құсбегілік – қазақ салт-дәстүрінің ажырамас бір бөлігі. Ол – тек біздің ұлтқа тән барлық асыл қасиеттердің көрінісі. Жер бетінде қазақ деген ұлт бар кезде бұл өнердің жойылып кетуі мүмкін емес, керісінше қарыштап дамып келе жатқандығына күн сайын куә болып отырмыз. Ұрпақтарымыздың да бұл дәстүрден ажырамасына сенеміз. Себебі қыран құстың асқақтығы мен тектілігі – біздің халықтың бойына сіңген қасиет. Қыран – қазақ елі үшін еркіндіктің, тәуелсіздік пен бостандықтың символы. Осы тұғырынан түспегей. 

(massaget.kz)
Әлемдегі ең сұлу – қазақ әйелі

Әлемдегі ең сұлу – қазақ әйелі: менің жарым, менің анам, менің қызым. Қазақты қазақ қылған осы әйел болатын, сұлу ғана емес, сымбатты, мінезді, ақылды, адал жар, абзал ана, ағайынға қамқор, ауыл-аймаққа құт, ердің мақтаны, елдің көркі.

Ежелгі эпостағы Гүлбәршін мен Құртқа, Ақжұныс пен Назым. Шежірелі тарихтағы Домалақ-ене мен Қыз-ене, Айша-бибі мен Абақ-ана. Таңбалы тарихтағы Қасым ханның аналары Жақсы-бике, Абайдың анасы Ұлжан, арыдағы, Алаштың тұлғасы болған тағы қаншама алыпты туғызған, есімдері сақталмаған әулие аналар, берідегі ел билеген Айғаным мен қол бастаған Бопай – қазақ әйелінің асқақ әрі нақты көрінісі, сондай болдық күні кешеге дейін. 
Өзім көзбен көрген қазақ әйелінің ең үздік үлгісі, ең жарқын бейнесі –Үлкен әжем еді (менде екі әже болды). Бесіктен алып қаз тұрғызды, әлпештеп өсірді, мейір-шапағатын аямады, бір маған деген ықыласы жарым дүниені жылытуға жетер еді. Шынында да, маған ғана ана емес, қаншама жетімге пана болыпты, ізгілігі алыс-жақынға бірдей аңыз екен. Менің әжем, сол кездегі басқа әжелер, басқа аналар… Әркім есіне түсірсін. Бәрі де ғажайып еді ғой. Өз әжем, өз анам болғандықтан деп ойланамыз, ақиқат шыны солай. Сіздің әжеңіз, сіздің анаңыз ең алдымен қазақ еді, қазақ әйелі бар жақсылық осы жалғыз сөздің аясына сияды.

Қазақ әйелі – бар мұратын отбасының игілігіне байлаған, әлемдегі ең ізгі әйел.

Қазақ әйелі – бар тілегін перзентінің жолына арнаған, әлемдегі ең мейірбан әйел.

Қазақ әйелі – бар бақытын некелі ерінің талайынан күткен, әлемдегі ең адал әйел.

Ұлттың ұйтқысы.

Ұрпақтың анасы.

Солай болған, солай бола беруге тиіс. Болмас қисыны жоқ, неге десеңіз, бұл әйелдің бойында сиқырлы, құтты, өзгеше қасиет бар, оның аты –сұлулық: жан сұлулығы, тән сұлулығы…

Ол рас, әлемдегі ең сұлу – қазақ әйелі!
(Мұхтар Мағауин)
"Атқырылған" көлі туралы аңыз
Белгісіз бір заманда Қорғалжын ауданы, Майшұқыр ауы​лында Сержан атты бай тұрыпты. Кезінде ауылдағы билік өз қолында болған бай өзі тойса да, көзі тоймайтын дүниеқоңыз, сараң адам болған екен. Бар билік қолында болғандықтан халықты қанап, қыстап, ойына келгенін істеген. Өзінің қара басын ғана ойлаған. Ауылдағы ең шұрайлы жер де, өзен-көлдер де соның қарамағында болған. Иелігіндегі суды, жерді халық пайдала​на алмайтын. Себебі бай: «Менің дүниеме қол сұқсаң, ақысын төле», – деп пәле салады екен.

Күндердің күнінде ауылдың басына қара бұлт төнеді. Ау​ылда құрғақшылық болады. Ауыл шаруашылығының егістігі тұтас шықпай, құрғақшылықпен қатар, ашаршылық азабы қатар төнеді. Дәл сол тұста қарапайым халық көмекті байдан сұрап, өзен арнасын егістікке бұруын өтініш етіп келеді. Онда бай егістікке жіберілген судың есесіне халықтан өздерінің қорадағы күн көріс малдарын алатынын айтады. Әрине, ама​лы жоқ халық ауылбасы Сержанның ұсынысына көнеді. Осы​лай малдарынан айырылып қалған халық егістігін аман алып қалады.

Дегенмен қарапайым халықтың мұң-зарына құлақ түрмей өз құлқынын ғана ойлаған байға да зауал келеді. Отар-отар малдары бірінен соң бірі індетке шалдығып, қырыла бастайды. Арамдықпен жиған малдан түгі қалмаған бай кедейлер қатарына амалсыз қосылады.
Кезінде менің көлім деп әмірлік жүргізген байды мұқатқысы келгендер көлді «Атқырылған» деп ауыл арасында атап жүреді екен. Кейін де сол атау көлдің аты болып қала береді.

(kazinform)
Ұлт бойындағы ұлы өнер – құсбегілік
Қазақтың кең даласы жайында айтылған теңеулердің ең кереметі бабаларымыздың «о шетінен бұ шетіне дейін құс қанаты талатын мекен» деген сөзі болар. Иә, осы кең далада кербестіні ерттеп мініп, қолыңызға қаршығаны қондырып жүруден асқан рахат бар ма? Бұл бекзадалықтың, кербездіктің белгісі. Бұл кез келгенге беріле бермейтін ұлы өнер. Өзіңіз ойлап қараңызшы,сол қаршығаны қайырып, қолға қондырудың өзі қаншалықты күш-жігер еңбекті талап етеді.

Көшпелі халықтардың табиғатпен етене байланыста болуы шарт. Ал біздің халық - табиғаттың төл баласы. Жасында оның әрбір ой-шұңқырын кезіп, есейгенде шыңына ұмтылатыны да содан. Сол биік құз-шыңдарда құс біткеннің төрелері жайғасады. Ал көшпелі елдің ержүрек ұландары сол құстарды балапан шағынан ұстап, асырап, қолға үйретеді. Оларды құсбегі деп атайды.

Құсбегілік – қазақ салт-дәстүрінің ажырамас бір бөлігі. Ол тек біздің ұлтқа тән барлық асыл қасиеттердің көрінісі. Жер бетінде қазақ деген ұлт бар кезде бұл өнердің жойылып кетуі мүмкін емес, керісінше қарыштап дамып келе жатқандығына күн сайын куә болып отырмыз. Ұрпақтарымыздың да бұл дәстүрден ажырамасына сенеміз. Себебі қыран құстың асқақтығы мен тектілігі біздің халықтың бойына сіңген қасиет. Қыран - қазақ елі үшін еркіндіктің, тәуелсіздік пен бостандықтың символы. Осы тұғырынан түспегей.
Мен емес...
(новелла)

Қазақтар өз басын ғана ойламайтын. «У ішсе, руымен». Туғанын тұмсықтыға тастамайтын, туысшыл болатын. Туысы бардың туы жығылып көрген емес. Жығылса өзгенің емес, өз ағасының аяғын жалайтын. Ұлты басқаның емес.

           Қазір өзімізден биттің қабығындай артық біреуді көрсек; үйренеміз деп ожауымызды анаған да, мынаған да ұстатамыз. Қазандағы қаймағың қалыңдағаннан гөрі, құнары жоқ көбікке айналып барады-ау! Кезінде орысқа ожауымызды  ұстатып қойдық. Аш өзегіңе түсіп кетіп еді, азайдық. Бірақ құрып кетпедің. Тіпті өз арамыздан ожаушылар шықса да.  
         Себебі, сен, асыл едің! Еркегіміз еркек болатын! Қозы баққан баланың саны – қозыдан да көп болатын. Бір өлгенің мың болып, мың өлгенің миллиондап қайта тірілетін. Сондықтан оны жау алмайтын. Қазіргі қойымызда қозыламайды, қойнымыздағы қатынымыз да жиі қысыр қалатын болды. Әлде, еркек атаулымыз алысқа шаба алмастай қола болып қалған ба? Мүмкін, кім көрінген ұстаған ожаудың кірі тай қазанның ішін де күйеледі ме?! Ол – ол болсын...

Қазақтар бай болатын. Төрт түлігі де сай болатын. Бес қаруы қанжығасында жүретін – «еркін адамдар» деген атқа ие болатын. Сақарадай пейілі кең жомарттар қайда?! Қазақ қазаққа жау емес еді. Дініміз қазіргіден тәуір еді. Атаны ата, ананы ана, қарындасты қарлығаш, ініні інім, баламды ізім деп қадірін арттыратын заман қайда?! Жан-жақтан жауымызға іргемізді ашып бердік. Ашып бергеніміз сол – төрт құбыласын тең етіп тайраңдатып қойдық. Еркін жүру естен кетті. Жарықта жүріп адасып, бұғаусыз бұғауланып, қайғысыз қамалып торыққаннан өз-өзімізді өлтіріп жатырмыз.  

Асылып жатыр. Өнегесіз қария,  балықсыз дария көбейді. Әйел билік айтатын болды. Балаң басыңа шықты. Қазақ деген бес әріптің бір қарібінің кейбіріміздің бойымызда иісі де қалмады. Тарихтың жасап кеткен алып кемесін суға батырып, қолдан жасалған қайығымыз қалтырауық болып қалды емес пе?!
(Салтанат Минайхан) 
Ұшардың ұлуы 
(әңгіме)
...Жан-тәнімді ақтарып, өткенімді қопарып тастаған бірақ нәрсе. Күй. Яғни, Қорқыттың күйі «Ұшардың ұлуы». Бала кездегі  Қара Шалдың «Ұшар» атты итін жоқтап, тау басында оқшырайып тұратын эпизодына сәйкес келіп, өткеннің кілтіне айналуы. Күйдің шығу төркініне ұқсауы.

            «Бір жесір кемпірдің жалғыз баласы болса керек. Ол құс салып, ит жүгірткен саятшы екен. Қашқан аңды құтқармайтын “Ұшар” деген тазысы, желмен жарысқан жүйрік аты бар екен. Күндердің күнінде жігіт тосын ажалдан қайтыс болады. Сол кездегі елдің әдет – ғұрпы, салт-санасы бойынша, өлікті жерлегеннен кейін жұрт қоныс жаңартып, басқа жерге қоныс тепкен. 
           Жаңа жұртқа көшіп келген кемпір өзі болмаса да баласынан қалған көз – тазыны іздесе, ол ұшты – күйлі жоқ боп шығады. «Көшкен жұртта қалған болар!» – деп, ана бұрынғы қоныстарына іздеп келсе, айтқандай-ақ, Ұшар иесін қиып кете алмай, мола басында сай – сүйекті сарқырата аспанға қарап ұлып отырса керек. Мұны көрген ана:

- Жалғызымнан айрылдым,

Қанатымнан қайрылдым,

Ұшар, Ұшар, кә, кә... -  деп, ана дауысы иттің зарынан асып аңырайды. Иен жұртта жалғызының артында қалған ана мен иесінен айрылған тазы – қос мұңлық қосылып күңіренеді. Қорқыттың осы оқиғаға байланысты шығарған күйі «Ұшардың ұлуы» деп аталады.
                                                                                (Салтанат Минайхан)
Этнографпен әңгіме

(Абыз-ақсақал Жағда Бабалықұлы қазақтың салт-дәсүрінен, әдет-ғұрпынан сыр шертеді)

·  «Үш отау» дегеніңіз не?

· «Үш отау» деп тұрғаным, Қытайдағы, Моңғолиядағы және Қазақстандағы қазақтар ғой.  

            Бұлардың бәрінің басын бір жерге тоғыстыру керек дегенді айтып тұрмын. Мұны ашық айтудағы себебім, біз үш облыс Қытайға қарсы соғысып жатқан кезіміз. Ашық айтылған соң, бұл сөздердің бәрі халықтың арасына кеңінен тарады. Жаңағы көштің бәрі осыдан тұтанып отыр. «Үш отаудың» басын бір жерден шығару идеясы Қытай коммунистеріне мүлде ұнаған жоқ. Мен қазақ автономиялық облысының басшысы болып тұрғанымда, үстімнен саяси күрес жүргізді.
          «Мұның ойы түзу емес, біз үшін кереғар, Моңғолиядағы, Қытайдағы қазақтарды Қазақстанға апарып, солардың басын құрап, өзі Хан болмақшы» деп жала жапты. Сөйтіп осы жағылған күйенің кесірінен мені «еңбекпен түзеу колонниясына» қайта айдап жіберді.
          Сонау 1958 жылдан 1961 жылға дейін мен сол колоннияда жаттым. Сол жерден шыққан заматта сәті түсіп, Қазақстанға өтіп кеттім. Біздің жыл санаумыздан бері қарай ол жер қазақтың атамекені ғой. 1952 жылғы есеп бойынша Шығыс Түркістанда үш жүз мыңдай қытай ұлты болса, қазір отыз бес миллионға жетті. Бұрын ол жерлердің бәрінде тек қана қазақ ауылдары отыратын. Қытайлықтар ішкі аймақтардан келді де жұтып жіберді ғой.
– Қытайда қанша қазақ қалды?
– Көп қой. Екі миллионның үстінде. Қызай дейтін ру бар, соның өзі бір миллионға жуық ел боп отыр. Бұл сонау ғасырлардан бері қазақтың жері ғой. 1856 жылдары Жоңғар мемлекеті құлағанда албан-суан, қызайлар бар бәрі өз атамекеніне қарай беттеді. Көп бөлігі осылар. Үшінші бөлігі Кеңес одағы құрылғанда, кәмпескенің кезінде, ашаршылықтан қашып барғандар, саны екі жүз мыңдай ғана. Олардың көбінің сүйегі сонда қалды. Бірен-саран қайтып келгендері де болды. Оның ішінде албандар бар, қаракерейлер көбірек. «Кәмпескенің» кезінде барғандар көбіне Тарбағатай аймағына қоныстанды.
                                                                          (Жағда Бабалықұлы)

Балқаш көлі туралы аңыз
Көлдің қазіргі атауына байланысты халық ішінде бұрыннан айтылып келе жатқан аңыз бар. Бұдан көп ғасырлар бұрын көлдің батыс жағалауын бір бай мекендеген екен. Оның Балқия атты аса көрікті қызы болыпты. Ол тек көркімен ғана емес, ақылымен де, адамгершілігімен де ел ауызына ілігіпті. Сүйікті қызды әкесі ғана емес, бүкіл жұрт еркелетіп Балқаш деп атайтын болыпты.

Жасы он жетіге толғанда Балқия алыс елден келген Ерден атты бір жас жігітке ғашық болады. Алайда қазақтың көне әдет-ғұрпы бойынша ата-анасы қызды бала күнінде атастырып, қалың мал алып қойған екен. Мұны естіп-білген қыз бен жігіт жасырын қашпақ болып келіседі де, бір ыңғайлы келген түнде екеуі екі атқа мініп тайып отырады. Ертесіне екі ғашық бір қалың қамыстың ішіне келіп дем алуға тоқтайды. Мұнда олар ойламаған жерден қырсыққа тап болады. Тал түсте аттарына қамыс ішіндегі қабандар тап береді. Ерден аттарды құтқарам деп жүргенде, қабанның азу тісі денесіне оңдырмай ауыр жарақат салады. Балқияның сүйікті жігітін өлімнен арашалап қалуға шамасы келмейді де асыл жарын жерлеп, өзі де сол жерде өлмек болады. Ал бұл кезде қабаннан үркіп қашқан екі ат қыз бен жігіттің туған ауылына келіп бір-ақ тоқтайды. Ыза болған қыздың әкесі жігіттерге қашқындарды ұстап әкелуге әмір береді және оларды халық алдында қарабет қылып жазаламақ болады. Қашқындарды іздеп шыққан жігіттер ат тұяғының ізімен жүріп отырып, қыздың тығылған жерін табады. Қуғыншыларды көрген соң, әкесінің қатал мінезін жақсы білетін Балқия, қолға түскеннен өлімді артық көріп, биік жардан көлге бір-ақ секіреді де су түбіне кетеді.
Бұл ауыр оқиға, трагедия сол маңдағы елге түгел жайылып, бұдан былайға жерде көлді өздері еркелетіп айтатын, сүйікті жас арудың атымен халық Балқаш деп атап кеткен екен.
Саржан Қашқан
Саржан батыр Кенесарының жүз адамының басы болған. Кенесары қашып қырғыздың қолына түсіп, Наурызбай бастаған қазақтар қашып, оны орыстар қуып, олар осы жолдың түбіне келіп ұйықтап жатады.     

Кенесарының Саржан батыры келе жатыр деп Бодық естиді. (Ол кезде Саржан алпыс жаста, кәрі деп есептеледі екен.) Ол Саржанды мен көрейін деп қасына нөкер ертіп келе жатады. Саржан нөкерлері ұйықтап жатып, ат дүбірін естіп орыстар екен деп тұра қашады. Саржан: «Тоқтаңдар!» - деп нөкерлерін тоқтатыпты. 

- Бұлар орыстар емес, қазақтар, - дейді.
- Оны қайдан білдіңіз? - дегенде, Саржан бір төбеден асқаннан кейін: 
          - Мен барып біліп келейін. Олар орыстар болмаса керек еді, - деп кері қайтып бара жатса, төбенің басында таудай болып Бодық батыр тұр екен. 
          - Сені батыр деп естіп сынамаққа келдім, жолымды бер, - деген екен. 
Сонда Саржан қасқайып тұра қалыпты. Бодық оның қамытын күл-парша етіп, уатып тастапты. Намыстанған Саржан жалғыз жебенің оғымен Бодықты атайын деп көздеп жатқанда, Бодық: 
          - Сен мені өзіңе тигізе алмайды деп ойладың ба? Мен сені сынамаққа істедім. Өзің таудай болғанмен, ақылың жоқ екен. Батыр болсаң тұра қал, тағы бір атайын, - деген екен.
Сонда Саржан: «Менен қателік кетті» деп кешірім сұрапты. Содан осы жер «Саржан қашқан» деп аталады.
 «Қырық қыз» туралы аңыз...
Ел аузында сақталып, ұрпақтан-ұрпаққа аманат болып келе жатқан көне аңыз ол туралы былай деп сыр шертедi: «Ерте, ерте, ертеде, бәлкiм, Ер Төстiктiң заманында болар, осы өңiрде бiр байдың қызы бойжетiп, бесiкте жатқанда атастырылып қойған жiгiтiне ұзатылатын күн де келiп жетедi. Құда-құдағилар той жабдығын дайындап, мәре-сәре боп қуанып жатады. Сұлу қыз, серi жiгiттер қосылып ән шырқап, балуандар белдесiп, шабандоздар көкпар тартып, ұлан-асыр жиынның көрiгiн қыздырады. Әне, күйеу жiгiт те келiп қалды деген қуанышты хабар жетедi бiр кезде. Мұны естiген ауыл қыздары топ-топ болып, бөркiне таққан үкiлерi желбiреп, етегi жер сызған бүрме көйлектерiн жел толқытып, болашақ жездесiнiң алдынан шықпай ма, керiлiп…
Кенет бiр қиырдан шаң көтерiлiп, жантүршiгерлiк айқай естiледi. «Жау... Жау шапты...». Қалың ел аяқ астынан дүрлiгiп, қолына қару ұстауға жарайтын ер-азаматтың барлығы атқа қонып жатады. Бiрақ, тұтқиылдан тап берген жау олардың басын бiрiктiрмей, тоз-тоз етiп, қанға бөктiрiп, қынадай қырып салады…
Әне, сол кезде күйеу жiгiттi күтiп аламыз деп топ-топ болып шыққан сұлу қыздар шың басында жылап, еңiреп тұрып: «О, Жаратқан ием, жерiмiз отқа оранды, елiмiз күлге айналды. Ендi бiздi жау қорлығынан құтқарып, тасқа айналдырып жiбере гөр...» деп зарлап, құдайға жалбарынған екен…
Ежелгi аңыз осылай деп егiледi. Осылай деп күңiренедi. Қалай болғанда да, «Қырық қыз» аңызында сонау бiр зұлмат заманның өкiнiшi, мұңы, қайғысы күзгi жауыннан кейiнгi қақ суындай мөлтiлдеп, тұнып жатқан секiлдi.
Қос қолымен қылыштасқан Ораз Мұхаммед сұлтан

Қазақ ханы Тәуекелдің немере інісі Ораз Мұхаммед сұлтан 16 жасынан бастап Ресей патшасының қоластында аманатта болып, қалған бар ғұмырын сонда өткізді. Мықты қолбасшы болғандықтан орыс патшасы оны еліне жібергісі келмеген.

Сейтек, Ораз Мұхаммед және Қадырғали – үшеуі қаршыға салып жүргенде орыс әскербасы Данила Чулковтан елшілер келіп, сұлтандарды қамалға шақыртады. Салтанатты ас үстінде патша адамдары барлық ережені бұзып, қонақтарды тұтқындайды. Қолға түскен Ораз Мұхаммед Мәскеуге жөнелтіледі.

Ораз Мұхаммед 1590 жылы ол орыс-швед соғысында, Ям, Ивангород, Нарва қалалардың түбіндегі ұрыстарда жанқиярлық ерлік көрсетті.

 
Ораз Мұхаммед ештеңеден қаймақпайтын ержүрек, ұрыс тәсілдерін мейілінше терең меңгерген, Ресейдің ішкі және сыртқы саясатын жақсы білетін қолбасшы болды. Деректерде оның екі қолымен бірдей шапшаң қылыштасатын өнері туралы айтылады. Ораз Мұхаммедтің шебер қылыштасатынын білетін патша сарайындағылар онымен жекпе-жекке шығуға дәттері бармаған.  Ол 1598 жылғы орыстардың Қырым хандығына қарсы жорығына да қатысып  жанқиярлық ерлік көрсетеді.

1594 жылы Тәуекел хан патшадан інісі Ораз Мұхаммедті босатуын сұрап, оның қайтарымы ретінде Бұқар ханы ІІ Абдоллаға қарсы күресте көмек беретінін жеткізеді.

Қазақ жағы талаптарды орындаса да, патшалық Ресей жағы Ораз Мұхаммедті еліне қайтармады. Оның бүкіл өмірі жат елде өтті. Ханзада туған еліне деген сағынышын өз хаттарында жеткізеді. Ағасы Тәуекелге жазған бір хатында:«Мен биік ағаштан алысқа барып құлаған жалғыз жапырақ секілдімін» деп жазады ол.

(Ж.Дәдебаев)
Тапсырма: Сызықшаның, дефистің қойылу себебін түсіндіріңіздер.

Тапсырма:Үтірдің  қойылу себебін түсіндіріңіздер
Оразмұ​хамед сұлтан 
Қазақ  сұлтаны  Оразмұ​хамедті (Ораз Мұхаммед) келіссөз  жүргізген болып, алдап тұтқынға алуы Ресейдің Қазақ хандығын өзіне бағындырудың  бір  амалы  ретінде  қарас​тыруы​ның мысалы болып табылады. 1594 жылы Тәуе​​кел  ханның  Ораз​мұ​хамедті  тұтқыннан  босату, әскери одақ құру, сол кезде Сібір хандығымен соғысып жатқаннан кейін қару-жарақпен көмек беру жөніндегі өтінішімен барған Құлмұхамед баста​ған елшілік сапарынан еш​теңе шықпайды. Себебі, Оразмұхамедті босатудың  басты шарты ретінде орыс патшасы Борис Годунов Қазақ хандығының  Ресей  бодандығын  қабылдауын  алға  тартады. Орыс  тарих​на​масында  бодандық мә​се​лесінің Тәуекел хан тара​​пынан көтерілуін екі ел арасындағы  «ұлы достықтың» бастауында тұрған оқиға ретінде сипат​таудың ешбір қисыны жоқ.  

  Бұл қазақ ханының өз туысы Оразмұхамедті босатып алуға ұмтылған жай айласы ғана болатын. Ресей  қазақтарды  Сібір  хандығы мен Бұхара  хан​дығына  қар​сы  бағыт​тауға, осы арқ​ылы  олардың  үшеуін де әлсіретіп, өзіне тәуелділікке  түсіруді  мақсат тұтады. Қазақтарға қару-жа​рақ та бермейді. Қайта орыс  патшасы қазақ ханы Тәуекелден өз ұлын ама​натқа жіберуді сұрайды. Бұл жағдай хандықтың орыс сюзеренитетін қабылдауы дегенді  білдіретін еді. Онымен қоймай, Тәуекел хан Бұхара  хандығы мен Сібір хандығына шабуыл жасап, оларды орыс  патшасының құзырына қаратса  ғана, қару-жарақпен көмектесетінін айтады.

(Ж.Дәдебаев)
Тапсырма:Үтірдің  қойылу себебін түсіндіріңіздер
Терме диктант. Оқушылар мәтінді түгел жазбай, мұғалім оқып тұрған мәтіннен әркім өзіне берілген тапсырмаға лайық cөйлемдерді теріп жазады.

Жәнібек пен Керей сұлтандардың Әбілқайыр ханнан бөлініп көшуі     

Мұхаммед Хайдар Дулати: «…Жә​нібек және Кереймен бірге  кеткендерді «қазақтар» деп  атады  және  оларға осы атау  бекігені» туралы  жазады. 

      Қазақ  ауыз  әдебиетіндегі аңыз-әңгімелер бойынша, Шәкәрім  Құдайбердіұлының хабарламасында, «сұлтандардың көшіп кетуіне тікелей себеп болған Қара Қыпшақ Қобыланды мен арғын руынан шыққан танымал Ақжол бидің өлтірілуі». Бұл жағдай, шындығында орын  алған болу керек. Еңіреген әке – Қодан тайшының ұлын жоқтауы бүгінгі күнге дейін келіп жетті. Баласының өлімін көрген әкесі – Қодан тайшының ұлының сүйегін айналып  жүріп  жылағанда айтқан жыры:

Қара  Қыпшақ  Қобыландыда  нең бар еді, құлыным!

Сексен  асып, таянғанда  тоқсанға,

Тұра  алмастай  үзілді  ме  жұлыным!

Адасқанын  жолға  салдық  бұл  ноғайлы  ұлының!

Аққан  бұлақ, жанған  шырақ  жалғыз  күнде  құрыдың,

Қара  Қыпшақ  Қобыландыда  нең бар еді, құлыным!

       Аңызда айтылғандай, жапа шеккендер жағының көсемдері Қобыландының зұлымдығы үшін оны жазалауды  талап етеді. Әбілқайыр хан болса, беделді қыпшақ бектерімен қарым қатынасын бұзғысы  келмеді.  Бұл Жәнібек пен Керейдің сұлтанның ызасын  келтірді. Әбілқайыр Ақжол  бидің өлімі  үшін үш жауынгердің төлемі көлемінде  құн  төлеуді  ұсынғанын, яғни  бидің құны үш адамның өмірімен теңестірілген.            

  
Жәнібек пен Керейдің сұлтандар бұл  шешімге наразы болған. Сол кезеңнің деректері (аңыз, өлең-толғау, ауызша әңгімелер) Керей  және  Жәнібек  сұлтандардың  Жайық (Орал), Арал және  Еділ (Волга) жағалауынан, яғни  Ноғай  Ордасы  жағынан  Жетісуға  көш  түзегені туралы  айтады. Бұл  көш 1450-1460 жылдары  болғанын  біршама ғалымдар (Мұхаммед Хайдар Дулати) айтып  кеткен.

(Бүркітбай Аяған)
Тапсырма: Тырнақшаның қойылу себебін түсіндіріңіздер.

Тапсырма: Леп  белгісінің қойылу себебін түсіндіріңіздер
Тапсырма: Жақшалардың қойылу себебін түсіндіріңіздер
Жидебай Қожаназарұлы 

Ғалым  М. Жолдасбеков: «Жидебай Қожаназарұлы – қазақ халқының даңқты, әрі аруақты батыры, әбжіл шешен, аса ірі шежіреші, қазақ жерін жоңғар шапқыншыларынан азат етуде теңдесі жоқ ерлік көрсеткен қолбасшы, аса көрнекті мемлекет қайраткері, асқақ Абылайдың сенімді серігі, жауқарақ басы, пікірлес досы әрі биі. Абылайды ақ киізге отырғызып, хан көтеруге қатысқан кісі», – деп жазады.

Жидебай батырдың шешендігін, көсемдігін танытатын оның артында қалған даналық сөздері де баршылық. Бірде үлкен жиынның үстінде Абылай ханға Жидебай батыр: «Жасқаншақ болсақ – жаушыл болып неміз бар, қорғаншақ болсақ – қолшыл болып неміз бар, келіспесе екі жақ – ұзын-сонар дау болар, біле-білген адамға екі түрлі жау болар: көрініп келетін қауіпсіз жау бар – жекпе-жекке шығасың, күшің асса жығасың, ол да өзіңдей адам, несіне қорқып бұғасың; көрінбей келетін қауіпті жау бар – сенен де сақ, ұтып алар амалын тап, ақылдан түспе, ойланып істе, сақтанбасаң кетеріне мен кепіл басыңда тұрған бақ», – деп толғайды.

Міне, бұл шешендік сөз – Жидебай Қожаназарұлының батырлығымен қоса, тек шешендігін ғана көрсетпей, Абылай ханның білгір кеңесшісі болғанынан да хабар беріп тұрғандай.

(Нұрперзент Домбай)
Тапсырма: Сызықшаның, дефистің қойылу себебін түсіндіріңіздер.

Тапсырма: Тырнақшаның  қойылу себебін түсіндіріңіздер
Жәнібек батыр 
(177 сөз)
Жәнібек батыр бала кезінде нағашы атасының тәрбиесінде ер жетіп, жылқы жайып, қоспен бірге дүзде жүрген екен. Бір күні Қазыбек би жылқысын шолып басты-басты айғыр үйірлерін түгендеп келе жатса, қаңтарулы тұрған атты көреді. Жанында жас бала жиені Жәнібек ұйықтап жатыр, екі бөрі баланың үстінен айқыш-ұйқыш секіріп, ойнап жүр. Еріксіз атының басын тартқан Қазыбек би бұған таң қалып қарап тұрса, екі бөрі ғайып болыпты. Сонда Қазыбек бидің кәрі жүрегі лүпілдеп, сақалы селкілдеп тұрып былай депті:

 

Аруақты батыр боларсың,

Алысқан жауды аларсың.

Еліңді ел етерсің,

Ежелгі жерге жетерсің.

Екі бөрің тұрғанда,

Екіленбей не етерсің, – депті.

 

           Бұл қазақтың қасиет қонған билерінің айтқаны келмей кеткен бе? Жоғарыдағы бір ауыз сөзбен бір рудың тарихи күрделі келешегі бастау алып жатыр. Шыңғыс ханнан кейін тоз-тозы шығып қаңғырып кеткен Абақ керейлер құрып кетудің аз-ақ алдында тұрған. Аталас Уақ руларын пана тұтып, Бармақ батырдың отының басында, қосының арасында жүрген еді. «Еліңді ел етерсің» дегендей Абақ керейді ел етіп, жеке шаңырағын көтерген осы Жәнібек батыр. «Ежелгі жерге жетерсің» дегені ежелгі қонысы Алтай тауын айтқаны. Бұл жерге 550 жылдан кейін Абақ керейлер осы Жәкеңнің салмақты саясатының арқасында қайта қоныстанды. 

                                                          (Сейітжанов З.)

Тапсырма: Сызықшаның, дефистің қойылу себебін түсіндіріңіздер.

Тапсырма: Тырнақшаның, қос нүктенің  қойылу себебін түсіндіріңіздер
Таңбалы тас 
Қазақ хандығының құрылуы оңай болмағаны тарихи деректерден белгілі. Әбілқайырдан бөлініп шыққан қазақ рулары ең алдымен Бетпақдалаға қарай жылжып, сонда Таңбалы Нұра деген жерде бас қосады. Сондай-ақ, Бетпақ далада орналасқан, қазақтың мемлекет, ел болу тарихына алтын әріппен жазылған, ертеде ел басшылары мен көсемдері келіп тәу ететін Таңбалы тасқа назар аударуымыз қажет. Оның бетінде қазақ руларының  таңбалары, қазаққа дейін Орталық Азияны мекен еткен көне түркі тайпаларыны ізі, жазулары сайрап жатыр. Бетпақ даладағы Таңбалы  тастың қадыры Сарыарқадағы – Ұлытау, Жетісудағы – Қозыбасы-Шу,  Атыраудағы Сарайшық сияқты қасиетті мекендерден бір де кем емес.

Таңбалы тас ескерткішінің көне заман мұрағаты екені айрықша сезілетін аңыз М.Көпейұлы шежіресінде бар: «Бетпақдалада «Таңбалы шұбар» деген жер бар. Сонда тасқа басылған таңбалар бар. Қазақтың таңбалары талас болса, сол тастан барып қарасады. Алаша ханның тұсында басылған таңба деседі». Ә.Марғұлан жазуына қарағанда, Таңбалы таста «Қазақтардың қария сөздері бойынша ислам дәуірі басталатын кезде көп тайпалар осы арада бас қосып, ұлы мереке жасаған. Барлық тайпалардың ұлыс басқаратын адамдары, атақты билері, асқан ерлері жиналып, кеңес құрып, қай тайпа қай жерді қоныс ету мәселесін шешкен. Әрбір тайпаның өзіне арнап таңба беріп, ол таңбаның суретін осы тасқа жазып түсірген. Таңбалы тастың ұлы атаққа ие болуының себебі  бұл  жерде  қазақтар  ұлы  мереке  жасап, ұран шақырып, бір ел болып қосылған екен».

Тапсырма: Сызықшаның, дефистің қойылу себебін түсіндіріңіздер.

Тапсырма: Тырнақшаның, қос нүктенің  қойылу себебін түсіндіріңіздер
Ер Жәнібек 
Бір жорықта  тұтқиылдан  қалмақтардың  қалың қолына жолыққан  қазақ  жасағы  қатты  сасып, шеті сөгіліп  қаша бастайды. Мұны  көрген  Абылай  бастаған  қазақ  батырлары  тұс-тұстан қолдың  алдына  шығып  тоқтатуға  тырысады. Алайда, астарындағы  болдырған  аттар  қашқан  қолға жете алмайды. Артынан жау  басыпкеле  жатады. Сондай  қысылтаяң  кезде, аты  болдырып  келе  жатқан  Абылайды Жәнібек  көріп қалады да, астындағы  атын  ханға  көлденең  тартады. Жігіттің  дөненіне  мінуге  Абылай   арланып: 
          – Батырым, мынау  кісі  сыйласатын  кез  емес, сені  жауға тастап, атыңды  міне  қашқаным  жөн  болмас, одан да тезірек  барып  қолдың  алдын  тоқтат! – деген  екен.  Сонда Жәнібек: 
            – Тақсыр, мен қолдың  алдына  барғаныммен, маған  ешкім  тоқтамас, ал Сіз  барсаңыз, жігіттер  намысы  оянып, қайта  қайратына  мінер. Қазақта батыр көп, хан Абылай  біреу-ақ. Оның  үстіне  арттан  жау  қапта  пкеле  жатқанда, Сізді тірідей  жауға  тастап кете алмаймын. Егер  мына атқа  мініп, қашып құтылмайтын  болсаңыз, ханның  басын  қалмаққа  қалдырып, қорлатқанша  өзім алып  кетемін! – деп  қылышын  суырған  екен. Сонда Абылай хан Жәнібектің  көкдөненіне  қарғып  мініп, қашқан  қолдың  алдын  қуып  жетіп, тоқтатып, өкшелеп  келе  жатқан  жауға  қарсы  шайқасқа  қайта  кірген  екен.

(Сейітжанов З.)
Тапсырма: Сызықшаның, дефистің қойылу себебін түсіндіріңіздер.

Тапсырма: Тырнақшаның, қос нүктенің  қойылу себебін түсіндіріңіздер
Абылай туралы орыс генералдарының жазбасынан 
«Орта жүзді түгел қозғап, қарауындағыларды  Абылайға қарсы қою керек. Елінде және өз аулында көптеген орыс адамдарын тұтқынға ұстап отыр, оларды қайтару туралы біздің талабымызды орындаған жоқ... орыстарға неше түрлі жамандық жасаудан тайынбайды. Орта жүз ішінде Абылайдың беделін түсіретіндей іс ойластырып, оған «бақталас» болатын мансапқор біреуді іздеп тауып, ондай адамды үкімет тарапынан қолпаштап отырған жөн.

...Әзірше, Орта жүзде жағдай осындай болып тұрған кезде, бұл жаққа орыстардың қатынауына тыйым салу қажет. Өйткені, бұл «жыртқыштан» қауіп күшті. Сондай-ақ, бүкіл шекара бойында қазақтардың шапқынынан сақтанып отыру қажет, ондай жағдай бола қалса, мейлінше бетін қайтарып, қуып, барымталап жіберу керек.

Осынау бұзық ниетті Абылайға бәсекелес,  одан қысым көріп наразы болып жүргендердің арасынан: Ресейге адал қызмет ететін  Әбілпейіз сұлтан, ағайынды Бекболат пен Кенжебай сияқтыларды  Абылайға қарсы  қою керек.  Мұнымыздың орайы келсе, Абылайға қарсы шығушыларды патша ағзам тарапынан қолпаштап, шенін өсіреміз деп дәмелендірген жөн болар еді. Бұл ойымыз сәтімен жүзеге асуы үшін ондай адамдарға пара беріп, аузын алу керек. Генерал-майор Огарев өз тарапынан ханға біз ойлағандай әлуетті бәсекелес таба алар ма екен, ол жөнінде мен біліп отыруым керек қой. Осы жұмыс бойынша оған өз қасымдағы тілмаш Бекчуринді жіберіп алғанмын» деген орыс генералдарының жазбалары архивтерде сақталған.
(Зарқын Тайшыбай)

Тапсырма: Сызықшаның, дефистің қойылу себебін түсіндіріңіздер.

Тапсырма: Қос нүктенің  қойылу себебін түсіндіріңіздер
Баталы ер арымас
Ұлы жүздің арасында Қайдар деген жігітті ел билемекке белгілейді. Сонда көпшіліктің ішінде бұрын жол көргендері айтыпты:
- Сен Арғын Алшағыр биден бата ал, «Баталы ер арымас» деген. Онсыз билікке айтқан сөзіңде пәтуа болмайды, -  дейді. Содан кейін Қайдар Алшағырға келіп сәлемдеседі. Алшағыр: «Шырағым жолың болсын, қандай бұйымтайың бар еді?» - депті. Қайдар:  «Бір-екі ауыз сұрайтын сұрағым бар еді»,- дейді.

-  Бірінші  - тумай жатып әкем өлді, туған соң үш айдан соң шешем өлді. Ер жетіп мал таптым, тапқаным құралмайды, ұраға жығылады, ұры алады, өле береді. Жасымда жетім қылып зарлатты, өскен соң кедей қылып қақсатты.  Мен құдайдың несін алдым? Осыған айтар ақылыңыз бар ма? -  депті.

Алшағыр айтыпты:

- Балам, сен жетім емессің ғой, дүниеде үш жетім бар. Басшысы келіспесе ел жетім, ұқпасқа айтқан сөз жетім, жаңбырсыз жер жетім. Ол жетімдіктерге сен жатпайсың.

                                   Кедейлікке қарсы тұр,

                                   Келетұғын көрінбей.

                                   Бір мінсе иығыңнан түспейді,

                                   Қайнатқан қара желімдей.

                                   Қарау болма ашық бол

                                   Сараңдыққа берілмей.

                                   Мал тап, алысқа кет,

                                   Жалқаулыққа жеңілмей.

                                   Мал арыстанның аузында,

                                   Түрікменнің төрінде,

                                   Табарсың оны қайраттансаң ерінбей.

                                   Бақ-дәулет келуіне мен кепіл,

                                   Ар-ұятыңды төкпей жүрсең, елірмей.

                                   Атың Қайдар екен, айдарсың,

                                   Топтап малды байларсың.

                                   Тасымай жүр, тасыған төгілер. —  

                                   Ақылмен жүрсең, рулы елді жайларсың,—

деп ақылын айтып, батасын беріпті.
(Қазақтың шешендік сөздері)
Тапсырма: Сызықшаның, дефистің қойылу себебін түсіндіріңіздер.

Тапсырма: Қос нүктенің  қойылу себебін түсіндіріңіздер
 
Байдалы мен ханым
   Абылай өлерінде Байдалы биді шақырып алып: «Жылым толған соң, маған ас береді, сол асты сен басқар»,- деп тапсырыпты. Байдалы кедей болыпты. Абылайдың асына мініп баруға 17 мың жылқы біткен Алда менен Жұманнан ат сұратып жіберсе, олар бермепті. Бұдан кейін өзінің бай інісіне жіберген екен. Ол «тоқсан сегізге келгенде қаңғырмасын, айдалада өліп қалса, берген атымды жат біреу босқа пайдаланып кетеді»,- деп ол да ат бермепті. Он бес мың жылқы біткен Игілік байға жіберсе о да бермепті. Ағайыннан күдер үзген соң, Ақмола базарына жіберіп бір жақсы ат сатып алдырған екен, ол аты ауырып өліп қалыпты. Өстіп жүргенде ас өтіп кетіп, асқа жиылғандар ертең тараймыз деп отырғанда Байдалы келіпті. Абылайдың бәйбішесіне амандасамын деп, ханымның үйіне келіп, ханымға сәлем беріп қолын соза бергенде, ханым Байдалының қолын таяқпен қағып жіберіп: - «Шық үйден!» - деп ақырыпты. Сонда Байдалы би былай деген екен:

Қатын шайпау, ұл тентек Екеуледі, ей-ханым!

Уа, қиналды-ау, жаным!

Өтпес пышақ, шабан ат Төртеуледі, ей-ханым!

Уа, қиналды-ау, жаным!

Біріншіден, не жаман, ханым,

Біртіндеп ;«жиған мал жаман, ханым...

Екіншіден, не жаман, ханым?

Ерегіскен ер жаман, ханым.

Уа, қиналды-ау жаным!

Үшіншіден, не жаман?

Үлгісіз пішкен тон жаман, ханым!

Төртіншіден, не жаман, ханым?

Төресіз оскен ел жаман, ханым!

Бесіншіден, не жаман, ханым?

Бесіктегі жас бала

Жетім қалса сол жаман, ханым?!

Алтыншыдан, не жаман?

Алты қанат ақ орда  

Иесіз қалса сол жаман, ханым!

Жетіншіден, не жаман, ханым? —

Желегі басынан түспеген,

Жаңа түскен келіншек,

Жесір қалса сол жаман, ханым!

Уа, қиналды-ау, жаным!

Сегізіншіден, не жаман, ханым?

Сергелдең болған жоқ жаман, ханым! 
Тоғызыншыдан, не жаман?

Тоңқая масақ термеген,

Өз күнін өзі көрмеген  

Тоқсанға келген шал жаман, ханым.

Уа, қиналды-ау, жаным!

Оныншыдан, не жаман ханым?

Ұзындығы он табан,

Көлденеңі бес табан,

Қазулы тұрған көр жаман

 Уа, қиналды-ау, жаным!

Он біріншіден, не жаман, ханым?

Бәрін айт та, бірін айт,

Бәрінен де жоқ жаман, ханым!..

Жоқтық деген шіркін-ай,

Көрейін сені деп пе едім.

Көңілім саған не жаздым,

Айтқан сөзді кектедің,

Аяғым саған не жаздым,

Жүруге қалай шеттедің.

Қолым саған не жаздым,

Алуға қандай епті едің?

Жұдырықтай басымды,

Жиналып салдың базарға  

Бітті ме менен кектерің!
(Қазақтың шешендік сөздері) 
?! 1-тапсырма.Тыңдаушылар мәтінді түгел жазбай, оқытушы оқып тұрған мәтіннен әркім өзіне берілген тапсырмаға лайықты сөйлемдерді теріп жазады. І топ сұраулы сөйлемдерді,  ІІ топ лепті сөйлемдерді, ІІІ топ хабарлы сөйлемдерді теріп жазады.
2-тапсырма: Қос нүктенің  қойылу себебін түсіндіріңіздер.

Абылай  хан 
Абылай 1740 жылғы 28 тамызда Әбілмәмбет ханмен бірге Ор бекінісінде келіссөзге қатысады.Осы келіссөздің барысында Абылай өзін ханнан кейінгі екінші ресми тұлға ретінде ұстап, ішкі мәдениеті бай, ой-пікірін айқын және батыл жеткізе білетін, дипломатияның қалтарыс-бұл​тарыстарын сергек танитын, әбден пісіп-жетілген мәмлегер тұлға ретін​де Ресейдің шенді әкімдерін таң қалдырған. Ресми әңгіме, пікір алысу үстінде  партнердің аңысын аңдып, дер кезінде ескертпе жасап, қажет десе жауап беруден тартынбаған жас Абылайды олар келешекте бірден-бір әріптес ретінде мойындағаны сол жерде қағазға түскен Осы кездесудің қорытындысы бойынша, патша сарайына 1740 жылғы 8 қыркүйекте жазған хатында генерал Урусов қазақтардың келіссөз мәдениетінің мұнша жоғары болатынына өзінің таңданысын жасыра алмаған. Әсіресе, Абылай сұлтан көрген-білгені көп, ысылған мәмлегер ретінде танылған. 

       Абылай Ресей жағының адалдығына күмәнмен қарап, өз өмірі үшін сақтық жасады, дипломатиялық байланыстардың хабарласу, елшілік алмасу тәсілдеріне көшті. 1740 жылғы келіссөзден кейін, өле-өлгенше, яғни 40 жыл бойы Ресейдің бірде-бір қаласына ат ізін салған жоқ, патшалардың, биік шенді әскербасылардың шақыруына барған жоқ және өзінің осындай қызмет тәртібіне Ресейлік әріптестерін еріксіз көндірді.

(Зарқын Тайшыбай)

Қазақтарды «жуасыту» туралы құжаттар
Сiбiр әскерлерi шебiнiң бастығы генерал-майор фон Веймарн 1760 жылы Қазақ жерлерiн тiкелей шабуылдап, қару күшiмен ала алмайтынын түсініп жоспар жасаған.

 Веймарнның жоспарын 1762 жылы Ресей сыртқы iстер алқасы қарап, қазақтар туралы аранайы жарлық қабылдайды.

 
Ресей бұл құжатта қазақтарды отырықшылыққа бейiмдеуді, яғни «әлжуаздандыру, жуасытуды» көздеген. Құжатта жазылғанындай: «Олардың  жақсы аттары мен малы қорада тұрса, шауып дайындалған пiшенмен азықтанса, әлжуазданады. Көп мiнiске төзбейдi. Ал, қораға қамайтын болған соң, малының санын азайтуға мәжбүр болады. Қазақтың күшi де, байлығы да малында. Демек, малды шектейтiн жағдайды ойластыруымыз керек». Мiне, осындай жымысқы саясат заңдастырылып, құжат түрiнде қабылданған.

Көрнектi қазақ ғалымы Телжан Шонанұлы осы құжатпен танысып, мұны былай қазақшалайды: «Қазақты жуасыту  үшiн, бiлдiртпей бiрте-бiрте қазақтың күшi мен байлығының көзi малы мен жылқысын азайту, кемiту керек. Қазақтың малы кемiп, жарлы болса, бiзге қауiпсiз болады. Қазақ амалсыз тынышталады…  Қазақ малы пiшенге үйренбеген. Аяғынан жайылуға дағдыланған. Пiшендi малы тамақсынбайды және барлық малына бәрiбiр қазақ пiшен жеткiзе алмайды. Пiшен жетпесе, қазақ жұтайды. Жұтаған қазақты басып алу оңай», – деп үзiндi алады да, Т.Шонанұлы өз тарапынан: «Осы ойды Сенат мақұлдап, бекiткен. Абылайға, Уәлиге, Нұралыға, Жәңгiрге үй-мешiт салып, ақша беремiн деп, үкiметтiң мейiрiмдi болатыны Сенаттың осы ойымен сабақтас болатын. 

(Зарқын Тайшыбай)
Тапсырма: Тырнақшаның қойылу себебін түсіндіріңіздер.

Тапсырма: Қос нүктенің  қойылу себебін түсіндіріңіздер.

Кенесары
Кенесары хан азаттық үшін айқаста бірге болуға шақырғанымен, патша шенеуніктерімен құпия байланыстағы қырғыз манаптары бас тартып, оның қатыгездігі, жауыздығы жөнінде небір сұмдық өсектерді таратты. Кенесарыға жақ ауылдарды шауып, малын айдап әкетті. 

 Атақты Саурық батырды мерт етті. Оған шыдай алмаған Кенесары 1847 жылы Қырғыз жеріне басып кірді. Тек өз жақтастары ішіндегі опасыздық салдарынан Кенесары қырғыздардың қолына түсті. Батыр аңғал деген ғой. Ағасының қолға түскенін естіген Наурызбай батыр қол жинап, оны құтқару үшін соғыс ашудың орнына, «Ағамнан жаным артық па?» деп өз еркімен Кенесарының қасына барып тұтқынға түсті. Сонда Кенесары: «Қап, батырым, бекер жасадың-ау. Наурызбай бәрібір құтқармай қоймайды, деп мені босатқалы отыр еді», – деп қатты өкініпті.

Мәрт адамның қазасы да таңғажайып қой. Қырғыздар Наурызбай батырды найзаға шаншып, көкке көтеріп: «Наурызбай, енді қалайсың?» деп сұрағанында, ол: «Сенен әлі де найза бойы жоғары тұрған жоқпын ба, сақау қырғыз», - деп жауап беріпті. Ал енді Кенесарыны жазалайтын жерге арқанмен байлап әкеліп, айбалтамен басын шаппақ болғанында ол тауға, күнге қарап тұрып жиналғандардың етжүрегін елжірете ерекше бір қазақ әнін шырқапты...

Осылайша Кенесары айуандықпен өлтірілді. Жаулары оның басын кесіп алып, орыс әкімшілігіне жіберді. 

azattyq.org 
Тапсырма: Тырнақшаның, көп нүктенің қойылу себебін түсіндіріңіздер.

Тапсырма: Қос нүктенің  қойылу себебін түсіндіріңіздер.

Кенесары хан 
  Кенесарының тағы бір қасиеті — түс жорып, алдағыны болжауы. Кенесары өзінің көрген түсін Ағыбайға жорып, былай депті: «Біздің бағымыз алдымызда, артымызда қалатын бақ жоқ, өзімізбен бірге кетеді, ал сенің бағың артыңда қалды».

Халық аңызының айтпағы – Кенесары өз тағдырын, әулетінің болашағын алдын-ала болжап, біліп кетті. Өзінен кейінгі ұрпағы көптің арасына сіңіп кететініне, бүкіл ата-бабасынан келе жатқан бақ пен даңқтың өзімен бірге өшетініне көзі жетті.

Кенесары жаужүрек батыр ғана емес, білікті қолбасшы да бола білген. Орыс тарихшысы Н.Н.Середа Кенесарының ұлы тұлға, мәртебелі әмірші екендігін, оның рухы дем берген жауынгерлерге еуропалық әскер қолбасшыларының өзі қызыға қа​райтындай болғанын айтады. «Жортуылда жолындағының бәрін жайпайтын дала дауылындай екпінді де тегеурінді Кенесары хан ешбір бөгет алдында кідірмейтін, – дейді. Қайта кездескен кедергі оның қайрат-жігерін жанып, шамырқандыра түсіп, көздеген мақсаты жолындағы тос​қауылдарды талқандар керемет күш бітіріп, одан сайын өршелендіріп жіберетін. Кене​сарының осындай қасиеттерін көшпенділер ерекше бағалап, жанын пида етуге дейін баратын».

Томас Аткинсон Кенесарының қазақтардан ғажайып жауынгерлер даярла​ғанын, олардың найза мен айбалтаны тамаша игеріп, өздерінен күші басым, жаудан қаймықпай соғысатынын, жеңіске жететінін естігенін айтып: «Егер, білікті офицерлері болса, қазақтар әлемдегі ең мықты атты әскер құрар еді. Оларға тарихта даңқы асқан Шыңғыс хан жиһангерлерінің керемет қасиеттерінің бәрі тән», - дейді. 

(Әбуев Қадыржан) 
Тапсырма: Тырнақша, көп нүктенің қойылу себебін түсіндіріңіздер.

Тапсырма: Қос нүктенің  қойылу себебін түсіндіріңіздер.

Жігіттің түп атасын қазған ит 
  Сырымды Бақай сыншының алдынан өткізеді.  Сонда екеуі кездескенде, Бақайдың Сырымның қолын ұстап тұрып айтқан сөзі мынау екен:

—  Иә, Сырым бала, жоқтан бар болдық, айырдан нар болдық, көндей қамқа тозды, атадан ұл озды, анадан қыз озды, боздан бурыл озды. Осыған жауап берші, шырағым,— дейді. Сонда Сырым батыр:

— Иә, жоқтан бар болсам, құдайдың құдіреті болар; айырдан нар болсам, атам үлек болар; көндей қамқа тозса, киюі салақ болар; атадан ұл озса, еркіндігі болар; анадан қыз озса, шіркіндігі болар; Боздан бурыл озса, жүйріктігі болар, Бақай ата! — депті.

— Ей Сырым, әкең сенің Дат төмен, тентек, шұлғауын асына малып ішетін еді. Шешең Қараторы қайратты, күндіз келген жиырма кісіні түнде келген жиырма кісіні қонақ қылып аттандыратын еді. Сен шешеңе тартып туған екенсің-ау, балам,— дейді Бақай қарт.

—  Иә, Бақай ата, әкем Дат тентек болса болған болар, шешем күндіз келген жиырма адамды, түнде келген жиырма адамды қонақ етіп аттандырса, қырықтың бірі қыдыр деген, онда мен қыдырдан жаралған болармын. «Өзін өзі езген ит, өзен бойын кезген ит, өзі болған жігіттің түп атасын қазған ит» деп еді, Бақай ата,— депті Сырым.

Сонда Бақай сыншы сөзден жеңіліп батырды қонақ қып, ат мінгізіп, шапан жауып батасын беріп аттандырыпты.

(Қазақтың шешендік сөздері) 

?! 1-тапсырма: Сызықшаның, дефистің қойылу себебін түсіндіріңіздер.

2-тапсырма: Қос нүктенің  қойылу себебін түсіндіріңіздер
Сөз анасы не?
Cырымның атасы Шолан батырды төрелер қылыштап өлтіреді. Шоланнан Дат іште қалып дүниеге келгесін, қара қазақ жиналып төрелерменен арадағы зіт (зіт-деген ескі сөз, бұл жерде кек деген мағынада алынған) ұмытылмас үшін жас баланың атын Дат қояды. Дат атасының кегін ала алмайтын жасықтау болып өседі.

—    Ей, Дат, сенің атың заманында қойған Дат еді-ау, есіміңе жесімің лайықты емес, тек бір қоя салған ат еді-ау — деп қазақтың қарттары Даттың бетіне соғып жүреді.

Дат өсіп бір тәуір әйелге үйленеді, одан Сырым туады.                                                                                                                                        

Сол Сырым Үргеніштің ханына барып жүз керіс қылған. Хан Сырымның атағына сырттай қанық: «Қазақтың өзі шешен, өзі батыр кісі»,— деп естиді екен. Хан Үргеніш шешені мен Сырымды айтыстырыпты:

Үргеніш шешені:

—  Сөз анасы не?

Су анасы не?

Жол анасы не? — деп сұрайды.

Сырым батыр:

—  Сөз анасы — құлақ,

Су анасы — бұлақ,

Жол анасы — тұяқ! — деп жауап береді.

Үргеніш шешені:

—  Дау мұрады не?

Сауда мұрады не?

Қыз мұрады не?

Жол мұрады не? — дейді.

Сырым батыр:

—  Дау мұрады — біту,

Сауда мұрады — ұту.

Қыз мұрады — кету,

Жол мұрады – жету,— дейді.

Үргеніш шешені:

—  Сізді екі аяқты, бір тілді адам баласы жеңді ме? — дейді.

Сырым батыр:

— Сырымның айтқанын тыңдамай, өз сөзін соға берген адам Сырымды күнде жеңеді,— дейді.

(Қазақтың шешендік сөздері) 
Тапсырма.Оқушылар мәтінді түгел жазбай, мұғалім оқып тұрған мәтіннен әркім өзіне берілген тапсырмаға лайықты сөйлемдерді теріп жазады. І топ сұраулы сөйлемдерді,  ІІ топ лепті сөйлемдерді, ІІІ топ хабарлы сөйлемдерді теріп жазады.
Жәнібектің қартайған кезінде еске алуы
  Жәнібек батыр тар жол, тайғақ кешулерін былай еске алады екен: 

– Майдандасып жау түсіруді ерлігім деп санамаймын, қаптаған жаумен шайқассаң өткір найзаның ұшымен, тұлпар аттың күшімен, қайратыңа әдіс-амалыңды қосып жеңесің. Сен оны алмасаң, ол сені алады. Талай-талай қан майданды бастан кешірдім, тар жол, тайғақ кезеңдерден өттім, майданда жау түсірмей қайтқан жерім жоқ, оның қайсысын ерлікке санарсың?  

Соғыста жеңілгенің – ақыл-айлаң мен күшіңнің кемдігі, соғыста жеңгенің сол екеуінің артықтығы. Ал күтпеген жерден жаныңа қысым келгенде қабағыңды шытпай, қалт ойлап, қапысын тапсаң ерлік, жүректілік деген сол. 
Жас кезім, жылқы табынында жүріп, таң қараңғысынан көз іліндіріп алайын деп, тоқымымды төсеп, ерімді жастанып, шылбырымды жамбасыма басып, көйлектің омырау түймесін ағытып, кеудемді самалға ашып, көк шалғынды қолатта жатып қалдым. 

Бір кезде мұздай суық бір нәрсе кеудемді басып келе жатқанынан ояна келсем, жылан екен. Оянғанда қозғалып кетсем керек, жылан ысылдап иегімнің астынан аузыма қарай өрмелеп, тілін жалаңдатты. Шағып алар ма екен деп сескенбедім. Аузымды ашып демімді ішіме қарай тарта бердім. Екі көзім жыланның қимылында. Оның басы аузыма кіре бергенде тісіммен қыршып түкіріп жібердім. Сонда тісім мұздай болып кетті. Бірақ сескенбедім. Осы оқиғаны естіген нағашым жігіттің ерлігі байсалдылығы деп мені мақтаған еді.

(З. Сейітжанұлы ) 

?! Тапсырма: Тыныс белгілердің қойылу себебін түсіндіріңіздер.

Ағыбай батыр
      Ағыбай батырдың өз өміріндегі көп өкінішінің бірі мынау екен:

 Кенесары ханның қолы Шажағай өзенінің бойында аялдайды. Хан  Тама ауылына Ағыбай батырын жіберіп мініске жылқы алдыруды ойлаған. 

Түн қатып жолға шыққан шағын қол, Күн көтеріле қостың басына сауын билерін иіріп тастап, желіге құлын байлап жүрген ақсұр жүзді, сымбатты жас жігітке келіп Ағыбай жөн сұрайды. Ауылдың жылқышылар қосынан алыста екенін жігіттен білген Ағыбай Ауылдың алыста екенін, соңдарынан қуар қуғыншының болмасын білген батыр кешке  жылқыларды айдап кетеді. Біраз соң Ағыбай батыр бес-алты жігітпен  қуғыншы келсе тосып алмақ ниетпен жылқы соңында қалады. 

Ертесінде ғана  көз ұшында ноқаттай боп жалғыз қара көрінеді. Қуғыншы Ағыбай батырдың жігіттеріне қиқулай жалғыз ат қояды. 

Топ сарбаздан жалғыз қуғыншыға төтеп берер ешкімнің болмағанына бір жағынан намыстанған, екінші жағынан Наурызбайды қапылыста жазым етер деп қауіптенген  Ағыбай қуғыншы жігітке найза шаншып үлгерген еді. Аһ ұрып, аттың жалын құша берген жігіттің қолтығынан демей ұстаған Наурызбай: «Ағеке-ай, бекер болды-ау!..» дейді. Бөрік астынан суси төгілген қос бұрымға қарап тұрып жас батырдың жігіт емес, қыз екенін білген Ағыбайдың өкініштен өзегі удай ашыды...

Шажағай өзені  бойында  шағын бейіт тұр. Осы өңір халқы оны «Қыздың бейіті» дейді. Ағыбай найзасының ұшына ілігіп мерт болған Тама елінің батыр қызы осылайша ел аузында аңыз болып қалды. 

(Серғазы Қабылдаұлы)
?! Тапсырма: Тыныс белгілердің қойылу себебін түсіндіріңіздер.

Қилы заман 
Бұқар Жырау толғауларында Ресейдің отарлаушылық, басқыншылық саясаты, зұлымдық әрекеттері әшкереленеді.

Қазақ қоғамының сәнінен, мәнінен айрылатынын, дінінің, тілінің, жерінің тозатынын, қабілетсіздер сұңғылаларды илеп билейтінін, дәрменсіздік жалайтынын, марқасқалар төбесінде бұлт үйірілетінін баяндаған. Бұл «Қилы заман» толғауының қалай туындағанын Мәшіүр Жүсіп Көпеев былайша түсіндіреді. Абылай хан бір салтанатты күнде ат үстінде Бұқардан сұраған: «Асан қайғының қилы-қилы заман болар, қарағай басын шортан шалар дегені не тантық, суда жүрген шортан тауға біткен қарағайдың басына қайдан шығады. Миға қонбайтұғын сөз ғой» — деп. Сонда Бұқарекең қырын қарап тұрып, атының басын бұрып, қамшысын ерінің үстіне арта салып, көзіне жас алып; “Әй, хан! Бұл сөзді сен сұрамасаң керек еді, мен айтпасам керек!” деп, осы толғауды айтыпты. 

“Күнбатыстан бір дұшпан,

Ақырында шығар сол тұстан.

Өзі сары, көзі көк,

Діндарының аты боп,

Күншығысқа қарайды.

Шашын алмай, тарайды,

Құдайды білмес, діні жоқ,

Жамандықта міні жоқ, 

Затсыз, тексіз бір кәпір,

Аузы-басы жүн кәпір,

Жемқорларға жем беріп,

Азды көпке теңгеріп,

Ел қамын айтқан жақсыны,

Сөйлетпей ұрар ұртына.

Бауыздамай ішер қаныңды,

Өлтірмей алар жаныңды,

Қағазға жазар малыңды.

Есен алар пұлыңмен,

Солдат алар ұлыңнан,

Күндердің күні, Абылай,

Жаяулап келер жұртыңа,

Жағалы шекпен кигізіп,

Балды май жағар мұртыңа,

Есе тимес өзіңе, Есіктегі құлыңнан.”
(Тоғысбаев Б. Сужикова А. ) 
?!Тапсырма: Тыныс белгілердің қойыылу себебін түсіндіріңіздер.

Қазақтардың қалмаққа елшілікке барғаны туралы 

 Қалмақ ханы: 
           - Қазақ  елшілерін  ертең ордаға жинаңдар, өзіме өзі, сөзіме сөзі сай келетін адамы болса оны көрейін, сай келмейтін болса жазасын сол арада берейін, - деп уәзірлерін таратыпты. Ертеңіне хан ерте тұрып, өзінің бір данышпан сыншы қариясы бар екен, сол сыншысын шақыртып алып:
        -  Мынау қазақ елшілері келіп жатыр, осының сөзіне есе берсек, сүбемізді суырып кететіні бар ма екен, сен барып осыларды сынап келші,-дейді. Қария: «Жарайды», - деп қолына таяғын алып, көпшілікке келіп әрқайсысымен екі-үш ауыз сөзге келіп, бұлардың ішінен ештеңе таба алмағандай болады. «Алыстан келген ел ғой, ат-тоны қандай, сайлы ма екен», -  деп аттың ішін аралайды. Аттың ішіне барса, Қазыбек аттың ішінде шалқасынан түсіп ұйықтап жатыр екен. Екі қолы  екі жақта, екі аяғы екі жақта, аузынан жалын атқылап жатыр. Қария баланы ары-бері айналып тұрып қалады. Осыны ханға айтып барады:
     -   Мен мынау көпшіліктің ішінен сен шошитындай адам таба алмадым, бірақ мен басқа бір нәрседен шошып келдім, -  депті. Хан «неден шошыдың?»-дейді.
     -   Жылқыңның ішінде бір бала жатыр, екі аяғы екі жақта, екі қолы екі жақта, құлаш ұрып жатыр екен. Аузынан жалыны атқылап тұр екен. «Аузым жеткенше сөйлеймін, қолым жеткенше сермеймін, аяғым жеткенше жүремін, төңіректің төрт бұрышына болса да сөйлесуге жараймын, халықты қара шыбындай аузыма үймелетемін», - деп тұр екен, -  дейді.
 (Қазақтың шешендік сөздері) 

?!1-тапсырма: Сызықшаның, дефистің қойылу себебін түсіндіріңіздер.

2-тапсырма: Қос нүктенің, тырнақшаның  қойылу себебін түсіндіріңіздер

Қазыбек пен Қоңтажы
           Абылай бір төбенің басына жұртты иіре тұра қалып:
       - Ал, балалар, барыңдар! Жолдарың болсын, алдарың олжаға толсын, басшыларың Тайкелтір би болсын, хандарың Қарқаралы хан Бертіс болсын,
батырларың Малайсары болсын, атшыларың мына Қазыбек бала болсын, Үлкендеріңді кішілерің сыйлаңдар. Көп арасында мына Қазыбек сықылды кішінің де сөзін тыңдаңдар. Жат елдің алдында жақсы елдің баласы құсап тұрыңдар. Қалмақтың ханы Қоңтажы асып туған, тасып жүрген хан ғой! 
           «Қол бастайтын батырмын, жол бастайтын көсеммін, сөз бастайтын шешенмін!» - деп жүрген хан ғой. Мұнда қол бастайтын батыр болу да қымбат, жол бастайтын көсем болу да қымбат, бәрінен де ел тағдырын шешетін шешен болу қымбат. Елдестірмек елшіден, жауластырмақ жаушыдан. Елдесе алмай жауласып кетсек, сендердің шеберсіздіктеріңнен болады. Жауды алмас қылышпен де көндіруге болады, өткір сөзбен де көндіруге болады; мылтықпен дәлдеп атып жығуға да болады, сөзбен дәлдеп айтып жығуға да болады. Ауыздан шыққан сөз атылған оқпен бірдей, қайтып ала алмайсыңдар. Сөз сөйлегенде ойлап сөйлеу керек, - дейді. Сонда Бертіс тұрып:
    - Хандық дәуірді басынан өткізген біз осы жолы суын сүт қылып қайнатпасақ бізден қатын артық; қасықтай қанымызды, шыбындай жанымызды салып көрерміз, - деп міндетіне алғандай болады.
Сонымен Абылай қош айтысып қайтып кетіпті, елшілер ілгері жүріп кетіпті.

(Қазақтың шешендік сөздері) 

?!1-тапсырма: Сызықшаның, дефистің қойылу себебін түсіндіріңіздер.

2-тапсырма: Қос нүктенің, тырнақшаның  қойылу себебін түсіндіріңіздер

Елді бекем билейді, Бекемді шешем билейді
Бекболат бидің бәйбішеден тоғыз ұлы, тоқалдан Тіленші дейтін бір ұлы және бір қызы болыпты. Бекболат қартайғанда ағайынның жақсылары жиналып келіп:

- Жасыңыз болса жетті, орныңызды ұстап, кісі қылуға балаларыңыздың қайсысын ұйғарып жүрсіз? Сіздің көзіңіздің тірісінде құрметтеп, бата берейік деп едік, - дейді. Бекболат біраз үндемей, көзін жұмып толғанып, ыңыранып отырады. Тіленшіні атайын десе бәйбішесінің көңіліне қарайды. Әкесінің қиналып отырғанын қызы байқап:

- Қаракесектен шыққан он екі ата елді Бекем билеуші еді, Бекемді шешем билеуші еді. Бекем шешемнен қаймықпаса, тоқалдан туды демесе, Тіленшіжанның ел ұстамайтын несі бар? -дейді.

  Сонда бәйбіше:

- Сол немеден менің де үмітім бар еді… Тіленші қайда? - дейді. 
Қойшылармен алысып ойнап жүрген Тіленші  былай дейді:

- Әкем Бекболат он екі ата елді билеп еді, елдің жуаны келсе ,қабағын ашып, жадырай сөйлеуші еді.  Нашар, жіңішке атаның балаларын елемей, мұңын жүре тыңдайтын. Олар арыз-мұңын айта алмай кеткендей көрінетін. Сонда мен: «Егер билікке қолым жетсе, нашарлар жасқанбай арманын айтатын кісі болсам» деп, ойлаушы едім, сол үшін осы бастан бойымды үйретіп жүрмін. Мұны естіген ел жақсылары:

-  Балам, біздің ойлағанымыз бұл емес еді, сенікі мақұл екен. Тусаң ту, бәрекелді! – деп баталарын беріпті.

(Қазақтың шешендік сөздері) 

?!1-тапсырма: Сызықшаның, дефистің қойылу себебін түсіндіріңіздер.

2-тапсырма: Қос нүктенің, тырнақшаның  қойылу себебін түсіндіріңіздер

Қапан Сатыбалдиннің  мені қызметке алуы
Жақсы адамдар көп екен. Солардың шарапаты көп тиді дедім. Мені «Қазақ әдебиетіне» қалай жұмысқа алғанын айтайын. Жұмыс сұрап барғанымда, Қапан Сатыбалдин мені он үшінші ғып тіркеді ғой. Алдымда он екі адам бар. Сосын: «Орыста он үш деген оңған цифр емес, бірақ, біз қазақпыз ғой, хабарласып тұр», – деп, қалжыңдап күлді. Он бес күннен кейін барсам: «Әй, балам, сені жұмысқа алайын деп отырмын. Қайда жоғалып кеттің?» – деп іздеп отыр екен.
 Сөйтсем, қандай принцип ұстаған дейсіз ғой. Жаңағы он екі адамның әр қайсысының соңында екі-үштен «жанкүйер» жүр екен. Маза бермейді, үйіне телефон соғады. Ал сұрауы жоқ жалғыз мен екем. Сонда Қапекеңнің ұстанған қағидасы осы. Өзі балалар үйінен шыққан. 1932 жылғы аштықта бір әулеттен жалғыз аман қалған ғой. Жетім болып өскен.  

«Осыны алайыншы. Ешкімі де, «крышасы» да жоқ» деген ғой. Бұл менің тікелей тағдырыма әсер етті. Әдебиеттің жуан ортасына топ ете қалдым. Ана жақта бес жыл сүргінде жүріп, кешігіп қалған адаммын. Жолдастарым, сабақтастарым озып кеткен. Оларды қуып жетуіме Қапан Сатыбалдин ықпал етті. Ол кісінің ақылдылығында, басқасында шаруам жоқ. Ал адамгершілігі керемет. 

(Қабдеш Жұмаділов)
?!1-тапсырма: Сызықшаның, дефистің қойылу себебін түсіндіріңіздер.

2-тапсырма: Қос нүктенің, тырнақшаның  қойылу себебін түсіндіріңіздер

Ғали Ормановтың ұқыптылығы 
...Ешкімге зияны жоқ, өзімен-өзі жүретін қызық ағаларымыздың бірі Ғали Орманов болатын. Мен «Жұлдыз» журналында істеп жүрген кезде ол кісі Қазақстан жазушылар одағында екінші хатшының қызметін атқарды. Біздің қазақ негізінен жайбасар, ашық-тесік, етек-жеңін жинап жүрмейтін алқа-салқа халық қой. Ал Ғалекең өте жинақы, өте ұқыпты адам еді. Ісіне де, сөзіне де қатты жауапкершілікпен қарайтын. Бір күні ол бізге,   «Жазушы» баспасына жаңа өлеңдер жинағының қолжазбасын әкеліп тапсырды. Шынын айтсам, бұрын-соңды мұндай таза, мұндай жинақы, мұндай ұқыпты қолжазба көргем жоқ. Ең сапалы ақ қағазға басылған, әріп қателері жоқтың қасы. Қыртыстанған, бүктелген бірде-бір парақ көрмейсің. Банкіден жаңа шыққан судай жаңа банкнот тәрізді. Сондай керемет қолжазбаны тапсырып кеткені сол еді, он бес-жиырма минуттан кейін Ғалекең телефон соғып:

– Қадыр, сендерге тапсырып кеткен қолжазбаның сексен үшінші бетінде үшінші шумақтың төртінші тармағында «с» пен «п» алмасып түсіп, «аспан» сөзі «апсан» болып кетіпті. Қалай байқамадым екен! Соны әзірге қарындашпен жөндей салшы! Кейін ол бетті қайтадан бастырып берермін. Кешір, айналайын! – деді. Қолжазбасына осынша жауапкершілікпен қараған ұқыптылығы үшін Ғалекеңе іштей қатты разы болдым. 

Қ.Мырза Әли).
Тапсырма: Сызықшаның, дефистің қойылу себебін түсіндіріңіздер.

Тапсырма: Қос нүктенің, тырнақшаның  қойылу себебін түсіндіріңіздер

Мен тас емес, рух іздеп жүрмін 
Мені Моңғолияға баруға жетелеген - мына бір аңызға бергісіз оқиға. Баян-Өлгейге барған Мұхтар Мағауин түннің бір уағында балбал тастарды құшақтап еңіреп жылапты. Ұрпағың азып барады, тұрыңдаршы деп балбалдарға тіл қатып жаңбырлы түннің астында өксіген көрінеді. Міне, осы бір әңгіме маған ерекше әсер етті. Мұндай көңіл-күйді мен де сезінгім келді. Көбінде біздер өзге елдің құндылықтарына сүйсінетін әдетіміз бар ғой. Мәселен, Қытайдағы ұлы қытай қорғаны, Египеттегі пирамидалар сияқты көп елдің өткен өмірінен сыр шертетін, бүгінге дейін сақталған нақты көне мұралары бар.  Қазақта мұндай қолтаңба бар ма деген сұрақты өз-өзіңе қоясың. Ерейментау бағытында, Торғай атты елді мекенде екі балбал тас тұр. Өте әдемі, түркі дәуірінен қалған тас. Айына бір рет барып күш-қуат жинап қайтамын. Себебі, тың игеру кезінде көбісі техниканың табанына түскен. Қиратылған, ұрланған. Көшпелі мал шаруашылығының бір ерекшелігі,  Алла тағала жерді қалай берді,  адамдар оған ешқандай өзгерту жасамай (өзенін бұрмай, қолдан көл жасамай, тауын теспей) сақтаған.  

Бал-бал тастардын мені қызықтыратыны,  мен тас емес, рух іздеп жүрмін. Алаш зиялыларының елдік рухы, ұлтшылдығы, халық үшін кез келген құрбандықтан таймайтыны, даналығы  һәм өжеттігі. Ал бүгін бір тұлғаның бойынан осыншама қасиеттерді көру өте қиын болып кетті: ғалым болса, күрескер емес, күрескер болса ғалымдығы жоқ, қайраткер болса, мінез жоқ...

(Ерлан Карин)
Тапсырма: Тыныс белгілердің қойылу себебін түсіндіріңіздер.

Бердібек Соқпақбаевтың ерлігі  

Мен Бердібек Соқпақбаевты ерте таныдым. «Балдырған» журналы ашылып, екеуміз де сол журналға әдеби қызметкер болып орналастық. Бекең ол кезде Мәскеудегі Жоғары Әдеби курсты бітіріп, жақында ғана елге оралған. Жай ғана оралған жоқ. Республиканың республика емес, колония екенін ұғып келді. Сол жылдары Ташкентте Азия және Африка жазушыларының халықаралық конференциясы өтті. Міне, осы конференцияға Нұрсұлтан Әлімқұлов деген ақын екеуі «Бізді арнайы шақырыңыздар! Біздің айтатын уәжіміз бар. Біз отарланған елде өмір сүріп жатырмыз...» деп телеграмма беріп, біздің саққұлақтарды біраз састырған.   

Ол заман үшін мұның өзі барып тұрған ерлік болатын. Жай ғана ерлік емес, көзсіз ерлік! Ол кәдімгі қан қақсаған сорлы әдебиеттің ышқына шыққан жан дауысы еді. Осыдан ширек ғасыр өткен соң Бердібек ағамыз ойда жоқта опат болды. Оны қала сыртындағы саяжайында асылып тұрған жерінде арқаннан суырып алды. Бұл, әрине, жұмбақ жағдай. 

Қазақ Кеңестік Социалистік Республикасының қырық жылдық ұлы тойында ғой деймін, ұмытпасам, Балтық жағалауынан келген бір делегация жетекшісі өзінің құттықтау сөзінде небары екі-үш қазақ жазушысының атын атап өтті. Соның  бірі – Мұхтар Әуезов болса, екіншісі – Бердібек Соқпақбаев еді.

(Қадыр Мырза Әлі )

Тапсырма: Сызықшаның, дефистің қойылу себебін түсіндіріңіздер.

Тапсырма: Қос нүктенің, тырнақшаның  қойылу себебін түсіндіріңіздер.

Бердібек Соқпақбаев туралы

Мен Бердібек Соқпақбаевпен «Балдырған» журналының редакциясында бірге жұмыс істедім.

«Өлгендер қайтып келмейді» романынан кейін Бекең біраз уақыт үнсіз қалды. Анда-санда жолыққанда жылы ұшырасып, құшақтап көрісеміз.

– Беке, не жазып жүрсіз? – деп сұраймын.

– Не жазушы ем? Түк те жазып жүргем жоқ. Менен маскүнемдер жақсы! Олар ең болмағанда бастарын жазады. Жазбайын демеймін, әрине! Жазғым-ақ келеді. Бірақ ақиқатты айттырмайды. Өтірікті жазғым келмейді! – дейді ол бір жағынан әзілдеп, бір жағынан мұңайып.

– Жазушы болып жаратылғаннан кейін әйтеуір бірдеңе жазуымыз керек қой! Жазушы жазбай жүре ала ма?! Жүре алады! Қиын! Бірақ амал жоқ!

   Бірақ Азия-Африка жазушыларының Ташкентте өткен конференциясынан кейін кәдімгідей қорқып қалды.  Өйткені ол содан кейін КГБ қадағалауына тап болды. Ресей жазушылары жасырын жазған дүниелерін шетелдерге шығарып, жариялап жатты. Бекең оны жақсы біледі. Ондай мүмкіндікті ойламады дейсіз бе?! Ойлады, құдай біледі.                                                                                 

Бастыруды мақсат етпесе, жазып бітіруді мақсат етті. Жаз күндерін көбіне-көп саяжайда өткізетін. Сол көлденең көзден аулақта тек арамшөп отап жатты дейсіз бе? Бірақ айналдырған жау алмай қоймайды деген.            

Бекеңнің,  әсіресе қолжазбасының соңына түскен тыңшылар түбіне жетіп тынғанға ұқсайды. Егер менің осы болжамым рас болса, онда ол қолжазба құрыды! Бұдан артық қандай қасірет болуы мүмкін!.. Өмірінің соңғы күндерінде Бердібек ағамыз көп нәрседен түңіле бастаған-ды. Төніп қалған қара бұлтты қатты сезінген болу керек!
(Қадыр Мырза Әлі)

?! Тапсырма. Тыңдаушылар мәтінді түгел жазбай, ұстаз оқып тұрған мәтіннен әркім өзіне берілген тапсырмаға лайықты сөйлемдерді теріп жазады. І топ сұраулы сөйлемдерді,  ІІ топ лепті сөйлемдерді, ІІІ топ хабарлы сөйлемдерді теріп жазады.
Бауыржанның сабағы
Бауыржан әманда ой үстінде жүретін кісі еді. Өлең де жазатын. Мақал-мәтелдер де шығаратын. Соларын күн демей, түн демей жақсы көретін аға, іні, дос-жарандарына телефонмен оқып беретін, пікір тыңдағысы келетін әдеті бар болатын.

   Оның бұл қасиетін білмей тұрған ертерек жылдардың бірінде кештеліп телефон шылдыр ете қалды. Көтерсем, жуандау келген қатқыл дауыс – Бауыржан даусы. Жаңылмасам, телефонды алғаш рет шырылдатып тұрғаны.

· Иә, Бауке, құлағым сізде, – деймін жүрек лүпілін басқан болып.

· Қолыңа қағаз бен қарындаш алғын,  – деді Бауыржан.

· Ал алдым.

· Жазғың ендеше, – деп Бауыржан өзі шығарған екі шумақ өлеңді жіктеп оқи бастады. – Жазып болдың ба?

· Болдым Бауке.

· Қалай екен?

· Айтары жоқ-ау тіпті.

· Өтірік мақтап тұрған жоқсың ба?

· Өтірік мақтап не құдай атыпты, Бауке...

· Ендеше қайталап оқығың өзіме...

    Менің үнім өшті де де қалды.

· Ау, неге үндемейсің?

        Ал мен болсам не дерімді білмей тұрмын. Өйткені қолымда қағаз да, қарындаш та жоқ. Тексереді деп ойламағанмын ғой.

      Содан былай қарай Бауыржан Момышұлы телефон соғар болса, қағаз бен қарындаш ала отыру әдетіме айналған еді.

(С.Шаймерденов)

1-тапсырма: Сызықшаның, дефистің қойылу себебін түсіндіріңіздер.

2-тапсырма: Көп нүктенің,  қойылу себебін түсіндіріңіздер.

Сәбиттің тапқырлығы

    Бір мың тоғыз жүз елу үшінші жылдың жазында Алматыға швед жазушысы Артур Лундквист келді. Қазақстан Жазушылар одағының Пролетар көшесіндегі айналасының бәрі күйкі де лас сыйықсыз үйде тұратын кезі. Сол үйді көрсетуге ұялған одақ басшылары Қазақстан Орталық Комсомол Комитетінің үйін демалыс күнге сұрап алып, алыстан келген қонағын сонда қабылдады. Шет жұрттық жазушыны бірінші рет көруім. Қорқам ба, әлде ұяалам ба, әйтеуір кейінірек отырып қонақты алыстан бақыладым. Қазақстан Жазушылар одағының председателі Жаймурзин Әбдірайім отырғандарды таныстырды. Содан кейін қазақ әдебиеті туралы, жалпы қазақтар туралы әңгімені Сәбит Мұқанов бастап кетті. Қазақтың сүйкімді дәмі – қымызға айрықша тоқталды: пәлен проценті май, түген проценті спирт, пәлен проценті ана витамин, түген проценті мына витамин. Бұдан бөлек мынанша проценті темір қышқылынан, түген проценті ана қышқылдан, мына қышқылдан тұрды деп түсіндіріп отырған.

          Мұның бәрін ғылыми дәл анықтама деп түсініп, бірін қалдырмай жазып алып отырған Артур есептеп-есептеп:

· Мына айтқандарыңыз жетпіз тоғыз процент болып шықты. Қалғаны не сонда ? – деп сұрамасы бар емес пе!

Сәбит мүдірген жоқ.

· Қалғанының бәрі ғылым ашпаған жаңа витаминдер.

       Отырған жұрт ду күлді. Сөз төркінін түсіне бастаған қонағымыздың да ішек-сілесі қатты. Мұның өзі арадағы әлде қайтер екен деген салқындықтың ініне су құйып тастады. 

(С.Шаймерденов)
 Тапсырма: Сызықшаның, дефистің қойылу себебін түсіндіріңіздер.

Тапсырма: Көп нүктенің,  қойылу себебін түсіндіріңіздер.

Тасбақаның көз жасы

           Дүниеде бір армансыз, қамсыз, уайымсыз жан иесі бар болса, ол Тасбақа шығар деп ойлаушы едім. Мейір шөпті тауып алып, соны тістеп жатып, жүз жыл жасай беретін, Құдайдың сүйген бір мақұлығы сияқты көрінуші еді.Сойтсем, кинодан көрдім, Тасбақадан қасіретті жәндік жоқ екен. Теңіз тасбақасын айтамын.Теңіз тасбақасы баласын жұмыртқадан шығарады. Бірақ жұмыртқаны суда туа алмайды. Теңізден шығып, жағалаудағы құмды қазып, жұмыртқа туып, құмға көміп кетеді екен.

Кетерінде көз жасы көл болып, іштен шыққан тұқымды қия алмай, құрлықта ұзақ уақыт қала алмай, амалсыз теңізге оралады. Міне, сұмдық сол сәттен басталады. Тасбақа жұмыртқасына алдымен адамдар әуес, тіпті жерік десе де болады.

Адам сондай болғанда, басқа жыртқыштарға не жорық? Оларда жұмыртқа жегіш.

            Ал енді жегіштерден аман қалған жұмыртқалар  құмның қызуымен ай-күніне жетіп, балақай болып, жарық дүниеге шығады ғой. Әне, содыр сойқан сонда басталады. Енді оларды аулауға аспандағы жыртқыш құстар да шүйлігеді.

      Тумай жатып, жарық дүниеге келмей жатып, ажал аранына түсетінін Жаратқанның берген түйсігі арқылы сезетін балақайлар сол сезім жетектеп, дереу теңізге жетуге асығады.

      Теңізге жеткені – жетті, жетпегені желкесі үзіліп, қорқаулардың құлқына түседі. 

Бұл да бір кем дүние, арпалыс әлемі. 
(Ш.Мұртаза)
1-тапсырма: Сызықшаның, дефистің қойылу себебін түсіндіріңіздер.

2-тапсырма: Үтірдің  қойылу себебін түсіндіріңіздер.

Итаяқтың кесірі
 Шілденің шықылдаған ыстығында күншығыстан қарасаң, күнбатыс жақта Келіншектау ағып жатқан асау алтын өзен сияқты.

Күннің аптабы қайтып, кешкі салқын түсе Келіншектау анық көріне бастайды. Сонда Келіншектау туралы ерте-ерте ертедегі аңыз еске түседі.

Отыз күн ойын, қырық күн тойы болып, байдың қызы ұзатылады. Қырық түйеге артылған жасаудың бәрі алтын, күміс, гауһардан екен дейді.

Ұзыннан ұзақ созылған дәулетжар көштің алдында келе жатқан қыз әкесі қызынан:

· Қалай, қызым, жасауыңа көңілің тола ма? – деп сұрапты.

          Сонда ұзатылып бара жатқан қыз:

Ризамын, әке, тек итаяғым алтыннан болмады-ау, - депті.

          Мұндай тойымсыздыққа не айтарын білмеген әке байғұс қос қолын теріс қарата жайып жіберіп:

- О, қанағатсыз мұңдар, қаратас болып қатып қал! – деп қатты қарғапты. Қарғыс Құдайдың құлағына шалынып, бүкіл асыл көш лезде қаратас болып қатыпты да қалыпты.

Қанағатсыздыққа, тойымсыздыққа Құдайдың қаһары осылай тиіпті.

          Қарап тұрсаң, мына қазіргі заманда да, сол бейшара қыздың абайсызда айтып қалған айып сөзін кешпеген Жаратқан Ие мына қазіргі заманда түйені түгімен, кемені жүгімен жұтып жатқандарды қалай көрмейді – ғажап!

Бірақ Құдай асықпайды: бұл дүние болмаса, о дүние бар; зауал әйтеуір бір соғар.

Бұл тек бір кем дүние емес, екі дүниеде де кешірілмес мол кем дүние. 

(Ш.Мұртаза)

1-тапсырма: Сызықшаның, дефистің қойылу себебін түсіндіріңіздер.

2-тапсырма: Тыныс белгілердің қойылу себебін түсіндіріңіздер.

Нағыз Төлеген осы еді
         Жуырда ғана қорапта жатқан қағаздарды ақтарып отырып, «Егемен Қазақстан»  газетінің 2005 жылғы 31 мамырда шыққан нөмірі көзіме түсті.

Тақырыбы  - «Сембин», авторы Қали Сәрсенбай екен. Тор көз сауыт сияқты тоқыма жемпір киген сұлу жігіт – сол Сембиннің өзі, қырын қараған сұлу сурет.

        Қали Сәрсенбай менің Амангелді Сембин туралы кезінде жазған бір ауыз сөзімді келтіре кетіпті.

Мен: «Кезінде сондай бір әнші болған, сондай бір жұлдыз жарқырап туған. Сол жұлдызды жабылып жүріп өшіргенбіз», - деп жазыппын. Енді арада жылдар өтіп кеткен соң ойлап қарасам, дұрыс айтқан екенмін.

Мұны Қали Сәрсенбай мына “Егемен Қазақстандағы” көлемді мақаласында, мақала емес-ау, аса ірі дарынды жоқтау-эссесінде еске сала кетіпті. Рахмет. Иә, менің Амангелді Сембинді Алматыдағы Опера және балет театрында «Қыз Жібек» спектаклінде көргенім рас.

Сол спектакльде Сембин Төлеген рөлін ойнады. “Қыз Жібек” операсын сан рет көріп жүріп, осы жолғыдай тебіренген емеспін.

Төлеген болып ойнаған басқа мықтыларды мансұқтағым келмейді. Қанабек Байсейітов, әрине, классик! Ешқандай талас жоқ. Бірақ ол кейін-кейін жуан тартып, егде болған кісі еді.

Ал мына Төлеген ғасырлардың ар жағынан тіріліп келген, әлі өлмеген, Бекежан жауыздың қанды қанжары да жүрегіне дарымаған, өмірдегі Төлегеннің дәл өзі сияқты еді-ақ.

Тұла бойы тұнып тұрған талантпен қоса жаратылыстан бірге жаралған бекзаттық қасиет оның бар болмысын асқақтатып тұратын.

Қали Сәрсенбай жазады: «АҚШ-та талантты қорғайтын этикалық бас басқарма бар екен», - деп.

Ондай мекеме бізде әлі күнге дейін жоқ. Ондай мекеме болса немесе аса дарынды адамдарды ала көзден, бәле көзден, сұқ көзден, театрдағы, өмірдегі дарынсыз Қотыраш, Батыраштардан, өзге де жақтың өзеуреген өсекші, бәлеқор, жалақорларынан қорғайтын заң болса, кім біледі, Сембин бәйшешектей ерте солмас еді.

Бәйшешек байғұс қаһарлы қыс шығар-шықпастан, көктем әлі келер-келместен, күнәсіз пәк періштедей күлімсіреп шыға келеді де, жер бетінен лезде көшіп кетеді.

Қали Сәрсенбай Сембиннің анасының сөзін келтіреді: «Дүниеге сыймай кеттің-ау, құлыным», - депті анасы.

Дүниеге Сембин сыймай кеткен жоқ, қотыраштар сыйдырмады ғой. Бірақ ақпейіл ана ешкімді кінәламайды.

Күншіл қотыраштар таспаға жазылған даусына дейін қалдырмауға тырысқан. Сембиндей асыл талант теңіз түбіндегі інжу-маржандай ғасырларда ғана бір-ақ кездесетін өте сирек қазына.

Жүз жылда бір-ақ туатыны өкінішті. 

(Ш.Мұртаза)
1-тапсырма.  Тырнақша жабылғаннан кейін қандай тыныс белгілер қойылатынын түсіндіріңіздер.

2-тапсырма: Сызықшаның, дефистің қойылу себебін түсіндіріңіздер.

3-тапсырма: Тыныс белгілердің қойылу себебін түсіндіріңіздер.
Бір уыс топырақ

        Смағұл Садуақасов ерен ақыл-ойдың және батыл әрекеттердің иесі болған екен. Туған халқы үшін, өз ұлты үшін шын күрескер.

Ол «Мысалы қазақ базарға сатуға сиырын алып келді. Расписка қазақша жазылған. Оны  қазақ​ша білмейтін милиция дұрыс деп тап​пады. Алған расписканы орысша жазып әкел деді. Жай қарағанда, бұл, әрине, ұсақ нәрсе. Ұлттық психология жағынан тексерсек, бұл – үлкен жұмыс. Қазақша жазылған расписка жарама​ған​нан кейін ана қазақтың жүрегінде өз ұлтының кім екендігі сезіледі. Оның көзіне қазақтың жұмысының бәрі орын​сыз, осал секілді боп көрінетін болады. Ол өзінің күшіне сенбеуге айналады. Оған басқа ұлттың алдында жасқан​шақ​тық пайда болады, өз жерінде кеудесі көтеріліп, аяғын алшаң басып жүре ал​майды» («Еңбекші қазақ», 1927, ақпанның 16-ы) деген адам  сол кездегі Мәскеуге қайдан ұнасын. Ақыры Сталин өкіметі оны Ростов на Дону деген жаққа жұмысқа жіберіп, сол жақта белгісіз жұмбақ өлімге тап болады. Мәйітін Мәскеуге жеткізіп, крематорий дегенге салған ғой, күлі ғана қалады.
Смағұл әйгілі Әлихан Бөкейханның күйеу баласы еді. Әлекеңді сол жолы крематорийден Тұрар Рысқұлов, тағы бір қазақ, сірә, Нұрмақов, сүйеп алып шығады.

Сөйткен Тұрардың өзі де 1938 жылы көктемде Сталин тізімімен атылды.

Әлихан Бөкейханға да Сталин оғы атылады. Сүйегі қайда қалғанын білмеймін. 

Есіл ерлерге, сөйтіп, туған, жерден топырақ та бұйырмаған ғой.

Әттең, бір кем дүние. 
(Ш.Мұртаза)
Тапсырма: Сызықшаның, дефистің қойылу себебін түсіндіріңіздер.

Тапсырма: Тыныс белгілердің қойылу себебін түсіндіріңіздер.
Өлең

 

Дара күндерімнің,

нала түндерімнің

серігі болғаның үшін,

сенімі болғаның үшін

мен сені аялаймын.


Біреудің пасықтығынан,

біреудің жасып мұңынан,

жүрегім сыздаған кезде,

жаным мұздаған кезде

мен сені саялаймын.

Біреудің күлкісін көріп,

бақыттының түр-түсін көріп,

шаттанып қалған шағымда,

жеткендей арман-сағымға,

қуаныштан дірілдеп денем,

алдыңа күлімдеп келем.


Ажалмен айқасқан сәтте

қыршын жас көз ілгенін көріп,

өткінші сезімдерді көріп,
кешегі «доспын» дегеннің
минутта жерінгенін көріп,
кімнен өшімді аларымды білмей,
кімдерге кінә тағарымды білмей,
алдыңа лапылдап келем,
жарылуға жақындап келем.

Өмірдің өткелдерінен
қиындық көп көргеніммен,
өртеніп от басқаныммен,
өзіңмен қоштаспадым мен.
Күлкімді, жайлы күнімді,
азапты, қайғы-мұңымды
өзіммен бөліскенің үшін,
қатем мен жеңістерім үшін
менің мынау қиындау тағдырым болып
о баста көріскенің үшін
Өлең, мен сені аялап өтем!

(Фариза Оңғарсынова)

Тапсырма. Өлеңнің бір шумағын таңдап, өз пікірлеріңді айтыңдар. Сол шумақ мәтіні бойынша хабарлы, сұраулы, лепті сөйлем құрыңдар. 
Тұмар иіс

    Отырып-отырып, Өмекеме (Өмірбек Байгелдіге) телефон соғайын. Мың болғыр, орнында отыр екен.

- Өмеке, Оразаңыз қабыл болсын! Мен ескі жазбаларымды ақтарып отырып, Манастың 1000 жылдығын тауып алдым. Есіңде ме сол той?

    Өмірбек:

Есімде. Тараздан 170 үй апарып тіккенбіз.

-Әп, бәрекелде-е-е! Ал сонда деймін-ау, бізде Манас тұлғалы қайраткер болмаған ба? Әлгі Кирдің басын кесіп алып, қан толтырған меске сол басты салып: “Кир! Іздегенің қан еді, іш енді тойғаныңша!” – дейтін біздің Тұмар анамыз емес пе?

Өмірбек:

· Тұмар-иіс.
· Мен:

  Е, еуропалықтардың Томирис деп жүргені сол екен ғой. Ал енді содан бері қанша жыл?

· 2500 жыл.

· Манас оның қасында бала екен ғой.

· Сонда деймін-ау, Тұмар-иіс анамыздың 2500 жылдығын біз неге атамаймыз? Мұны білетін тарихшылар жоқ па?

· Жоқ.

· Бұдан мыңдаған жыл бұрын гректерден шыққан Геродот болмаса, Тұмар-иіс анамыздан хабарсыз қалатын екенбіз ғой.

· Солай. Тұмар-иіс анаң өз алдына. Зарина апаңды айтсаңшы.

· Ендеше, неге жазбайсың, ойбай?!

· Ертең кел, сөйлесейік.

· Құп болады, мақұл. 
(Ш.Мұртаза)

1-тапсырма: Сызықшаның, дефистің қойылу себебін түсіндіріңіздер.

2-тапсырма: тыныс белгілердің қойылу себебін түсіндіріңіздер.

 І Баукең солақай емес
         Тараздағы драма театрының жанында Бауыржан Момышұлына ескерткіш қойылған.

Бұл өте бір Иманды іс болды.

Тұла бойы сыйдиған еңселі ескерткіш.

Бәукеңдей батырды алмауыт тұлпарға міңгізіп қойса да болар еді, бірақ бір бастық ескерткіштің бәрі аттылы болып бара жатыр депті.

Мейлі ғой. Бірақ мына тұла бойы тік тұрған Бәукеңнің қылышы оң қол жағына тағылыпты. Оны суырып алатын Бауыржан солақай емес еді ғой!..

        Сызып тастап түзететін жазу емес, қисық-қыңырын түзете салатын бояулы сурет емес, шойыннан құйылған ескерткіш.

Әттең, бір кем дүние.
(Ш.Мұртаза)

                       ІІ  Адал мен арамның таразысы 

                             (Мешітте айтылған уағыз)
            Бір кедей пенде жалғыз сиырын сауып, соның сүтін сатып динар ақша жинайды екен. Бір қалта динар жинаған әлгі кісі кемеге мініп, бір жағдаймен жолға шығады. Кемеде келе жатып ұйықтап кетеді. Сонда бір маймыл оның динар салған қалтасын ұрлап алып, кеме желкенінің ұшар басына шығып кетеді.                                                                                                                                 Жолаушы оянып, ары-бері қараса, динар салған қалта жоқ! Ары іздейді, бері іздейді. Ақыры желкеннің ұшар басында отырған маймылды көреді. Қараса, маймыл бір динарды алып мұның қолына лақтырады. Келесі динарды алып теңізге лақтырады. Сөйте сөйте қалтаны босатады. Мәнісі: әлгі міскін сиырын сауып, сүтін сатарда аздап су қосады екен. Иесіне лақтырған динар – адалдан. Теңізге лақтырған динар – арамнан. Яғни, судың үлесі – суға, сүттің үлесі – иесіне. Әр заманда адал мен арамның арасын   анықтап тұратын осындай таразы болса ғой, шіркін.Бірақ ондай құрал жоқ қой...
Бір кем дүние. 

(Ш.Мұртаза)

1-тапсырма: Сызықшаның, дефистің қойылу себебін түсіндіріңіздер.

2-тапсырма: Тыныс белгілердің қойылу себебін түсіндіріңіздер.
                           ІІІ «Жалғыз бала»  уайымы  

              Алматы. Мұқан Төлебаев пен Қонаев (бұрынғы Карл Маркс) көшелерінің арасы...

Алаңқайда субұрқақтар, айнала шыршалар. Ортада Дінмұхаммед Қонаев бюсті.

Скамейкала Ғабең – Ғабит Мүсірепов және мен.

Ғабең маған:

           Сонымен, «жалғыз бала»  проблемасын жаз дейсің ғой. Қиы-ы-ын. Біз көбеюміз керек. Біз жиылсақ – көппіз. Жайылсақ – жоқпыз.

Жер кең. «Жалғыз бала»  мәселенің бір жағы. Ал баласы бар-ау деген ең зиялы адамдардың арты қандай?  Қаныш, Мұхтарлардың есіктері жабылып қалды.  Мен өлген күні... Менікі де...  Сондықтан бардың өзі тіл, психология  жағын қайтеді?  Баласы көп Қапан еді (Бадыров), сұрасам:

· Балаларым, немерелерім қазақша сөйлемейді, - дейді. – Тіл жүрген жерде ұлттық сана-сезім жүреді. Ал сана-сезім теңдікке ұмтылады.

...Фонтан жаны. Бюст түбі. Қараңғылық қоюланып, салқын тартты. Қолтықтасып, біз қайттық. Уайым көп.

Бір кем дүние. 
(Ш.Мұртаза)

Тапсырма: Сызықшаның, дефистің қойылу себебін түсіндіріңіздер.

Тапсырма: Тыныс белгілердің қойылу себебін түсіндіріңіздер.
Генералды сөйлетпеді
       Парламент Мәжіліс палатасы. Қорғаныс министрі, келбеті келіскен генерал Мұхтар Алтынбаев мінбеге көтерілді. Қазақша сөйлей бастады. Бұл өзі әдейі жоспарланған кездесу. Сөйте тұра, зал гу-гу. Екеу-екеу, топ-топ болып сөйлесіп отырған депутаттар. Ары-бері, ерсілі-қарсылы жүргендер де бар.

Генерал зал тынышталар ма екен деп біраз үнсіз тұрып еді, гу-гу тыйылмалы.

Сонда генерал:

· Ал ендеше, мен орысша да сөйлей аламын, - деп орысшаға көшіп еді, зал құлаққа ұрған танадай тынды да қалды.

Құдай сорлатқанда, сол депутаттардың басым көпшілігі қазақтар еді.

Осының бәрін өз көзіммен көріп, өз құлағыммен естіген мен едім. Өкініштен өртеніп кете жаздағаным есімде.

Е, Құдай! Біз бейбаққа өзің сана-сезім бере гөр!

Бір кем дүние. 

(Ш.Мұртаза)

                          Напалеон мақтаншақ па?
       «Құдай қанша жасаса, менің есімім де сонша жасайды», – депті Напалеон І.   Напалеон үстіңгі ернімен көк тіреп, астыңғы ернімен жер тіреп, даңқы әлемді тітірентіп тұрғанда, қыз құрып қалғандай, Жозефина деген жесір әйелге үйленіпті. Бұрынғы байынан туған Евгений деген ер жетіп қалған ұл бар екен. Өгей баланы Напалеон өзі бағындырып алған бір мемлекетке патша қылып жіберіпті. Өгей бала: «Әке, мені қоластымдағылар тегіс жақсы көреді», - деп Напалеонға хат жазыпты.

      Сонда Напалеон:

· Е, балақай, онда патшалығыңның жолы болмаған екен, - депті дейді.

 Сөйткен Бонапарт Ватерлоо деген жерде ағылшындардан күйрей жеңіліп, қолға түсіп, Қасиетті Елена атты аралда тұтқында тұрып, рак ауруына ұшырайды. Сонда айтты дейді:

· Рак – менің ішіме түсіп кеткен Ватерлоо, - деп.

Напалеонның табыты Парижде, «Мүгедектер үйінде» жатыр.

Оны көру үшін еңкейіп, құдықтың түбіне үңілу керек.

Өлгеннен кейін де адамдарға бас идіріп қойғаны ғой...

«Құдай қанша жасаса, менің есімім де сонша жасайды» дегені осы ма? Сірә, данышпан шығар?

      Қайтсе де, бір кем дүние. 
(Ш.Мұртаза)
 1-тапсырма: Сызықшаның, дефистің қойылу себебін түсіндіріңіздер.

 2-тапсырма: Тыныс белгілердің қойылу себебін түсіндіріңіздер.
Мұхтар Әуезов  өнегісі
     Мұхтар  Әуезовтың  тағы бір ұлылығы өзінен бұрынғылар жөніндегі   пікірінен айқын көрінетін  еді.  Санжар  Аспандияров  пен Құдайберген Жұбанов,  Тұрар Рысқұлов  есімдерін  мен алғаш Әуезов  аузынан естідім. Мысалға  Шоқан Уалиханов туралы айтқандарын алсақта болады. 

        -О, Шоқанның  орыс тілін  жетік білгені соншалық ,  Петербургта, орыс зиялыларынының  қауымында ол айтқан  анекдот-әңгімелерді  мәдениеті,  білімі жоғары ер  азаматтар мен сұлу бикештердің  өзі аузын ашып  тыңдаған, -  деп  аузынының суы құрып  таңдана,  тамсана  сөйлейтін.  Мен сонда өз ауылымдағы  Тасқұлының  Серғазысы  деген момын шаруа  адамын  есіме алушы едім:  орысша бір ауыз сөз білмейтін Серғазы  көрші  украин  шаруамен  тамыр болыпты. Мал баққан  қазақ  пен  егін салған   украин бірінде  жоғын бірі алып достасады. Тамырына   Серғазы барып келген ғой. Ауылдағылар   Серағаңнан: қалай барып келдің,  тамырың қалай қарсы алды? -  деп сұраймай ма.   Сонда  Серғазы   алған-бергенді қойшы,  бір ғаламаты үш-төрт жастағы  балаларына дейін орысша ағып тұр-ау, ағып тұр.  Қайдан үйреніп алған десейші,-  деп таңдана беріпті.  Орысша білмейтін Серғазы таңданса жөні бар.  Ал орыс тілін өзінің ана тіліндей меңгерген, орысша сөйлегенде  өзі де орыс тілін мен білемін дейтін небір майталмандарды табындырып, бас шұлғытып кететін Әуезов  таңданысына таң қалмасқа шараң жоқ.

                                                                                  (С. Шаймерденов)

1-тапсырма: Сызықшаның, дефистің қойылу себебін түсіндіріңіздер.

 2-тапсырма: Тыныс белгілердің қойылу себебін түсіндіріңіздер.
Талантқа құрмет
Талант-қабілет өз бойында тұнып тұрған, тұнып тұрса да,  басқаның бойындағы  ерекшелік  қасиеттерін көре білу, бағалай білу – ұлылық нышаны болуы керек, меніңше.  Мұндай мінез шын мағынасында даналардың ғана қолынан келеді. Көпке мәлім  Гюго өз заманында  француз халқының пір тұтқан  данышпандардың  ішіндегі данышпаны болып танылған  жазушысы.  Күн сайын Гюго  пәтерінің  терезе тұсына  мыңдаған халық жиналып  құдайға балаған  жазушысының  балконнан бір рет  қана  көрініп кетуін жалбарына  сұрау салтқа айналып кеткен құбылыс еді ғой. Ал  сол  тірі құдайыңыздың өзі Бальзак өлгенде  не дегенін білесізбе?  Андре Моруа былай дейді:  Бальзакты арулап жатқан  кезінде укімет тарапынан келген  Францияның  ішкі істер министрі  бір күрсініп : ия,  Бальзак  талант еді ғой, -  дегенде қасында отырған асықпай,  баппен сөйлейтін  дағдылы  мінезінен айнып:  Жоқ,  қателесесіз. Бальзак талант емес, гений ( данышпан ),- деп іле жауап қатқан. Даңқты  Гюго ойынан шыға алмай  пұшайман  болып қалған  бишара министр  кешірім сұрай берген екен деседі  Француз  Гюго. Қазақ Әуезов.  Асылы, қай жерге дүниеге келмесін,  қай топырақтан   жаралмасын  ұлы адамдардың  әйтеуір бір ұқсастығы  бола береді екен-ау, тегі! 

                                                                             (С. Шаймерденов)

Тапсырма: Сызықшаның, дефистің қойылу себебін түсіндіріңіздер.

Тапсырма: Тыныс белгілердің қойылу себебін түсіндіріңіздер.
Қазақстан – тәуелсіз ғажап мекен
       Шаңырақтың отанасы, ұлты башқұрт Флора Баратова бар өмірін бала тәрбиелеуге арнаған жан. Ұлты – ұйғыр. Марқұм отағасы да 25 жылдан астам ғұмырын білімге арнап, мектеп директоры болған. Қазір ұлағатты ұстаздың  ұл-қыздары мен келіндері де ата-ана жолын қуып, ағарту саласында абыройлы қызмет атқарып жүр. Бір дастархан басында отырған үш қызы Гүлстан, Шатмира, Размира Баратовалар да мұғалім. Бір айта кетерлігі, олардың барлығы Қазақ мемлекеттік қыздар педагогикалық университетінің түлектері.

        Өз келіндерінің арасында татар ұлтының қызы да бар және қазақ, орыс отбасыларына немере қыздарын беріп, құдандалы болып, тату-тәтті өмір сүріп жатқаны көзге сүйеніш. Немерелерінің арасында да ұстаздық жолды таңдағандары көп. Бұл Баратовтар отбасында мұғалімдіктің атадан балаға мирас дәстүрлі мамандық екенін айғақтайды. Еңбек жолын қарапайым ұстаздықтан бастаған Флора Гарайқызы түрлі басшылық қызметтерді атқарып, өмірдің небір сынынан мүдірмей өткен. 84 жастағы кейуана кездесуде Ұлы Отан соғысы сұрапылында туған жерлерінен көшіріліп келген сан мың ұлысқа ортақ шаңырақ болған қазақ еліне, қазақ жұртына үлкен алғысын білдірді.   «Қиын-қыстау кезінде бізге бауырмалдық көрсеткен, жан жылуына бөлеген қазақ бауырларыма, риясыз көмегін берген қайырымды қазақ достарыма, өкінішке орай олардың көбісі бұл өмірде жоқ, құшақ жая қарсы алып, бар көмегін аямаған Қазақ еліне мың алғысымды айтқым келеді. Біз қазақтың кеңпейілдігі, бауырмалдылығының арқасында осы жерде жайлы орта, пана таптық, үйлі болдық, өсіп-өндік. Міне, 7 баламнан 20 немере, 18 шөбере көріп отырмын. Елімізге береке, бірлік, бейбіт өмір тілеймін. Біздің көрген бейнетімізді жас ұрпақ көрмесін. Тұрақтылық, татулық болған мемлекетте ғана осындай жақсылық болады», –  дейді Флора Гарайқызы.

 (abai.kz)
Өз елім

        Қазақстан халқының татулығы мен бірлігі күні мерекесі күндері ауыл кітапханасында «Ұлттар татулығы бірлікте» атты сыр-сұхбаттық отырыс ұйымдастырылған. Бұл отырыстағы меймандардың бірі, Тассай  аулының байырғы тұрғыны, еңбек ардагері – Михаилова Александра Федоровна. Кеңпейіл қазақ Шура атап кеткен кейуананы бүкіл  ауыл сыйлайды. Апаның өзі де  жарты ғасырдан астам уақыттың ішінде туған жұртындай болып кеткен Тассайдың кез келген тұрғынымен етене араласады. Арғы тегі – ертеде Еуропадан қоныс аударған болғар. Зайыбы марқұм Василиймен Тәшкен шаһарында оқуға барған  кезінде танысып, қол ұстасып, мәңгілікке бірге болуға серттескен. Екеуінің үш баласы болды. Ері фәниден озып кетті, ал ұл-қыздары жан-жақта әр салада қызмет атқарып жүр. Ұлы Станислав Риддер қаласында қызметте. Мамандығы құрылыс инженері. Келіні орыс қызы бола тұра, қазақ тілін ана тіліндей меңгерген. Қос қызы Алена мен Светлана да қазақшаға жүйрік.

     Жиналғандар жетпістің биігіндегі Шура апайдың әңгімесін рахаттана тыңдады. Тыңдай отырып, бейне бір қазақтың көнекөз қариясының шежіресін  естігендей ұйып қалды. «Немерелеріме де қазақша  үйреніңдер, Қазақстанның тарихын біліңдер, Қазақстанның Елбасы Нұрсұлтан Назарбаевты мақтан тұтыңдар, оны бүкіл әлем таниды деп ұдайы айтып отырамын», – деді қария.

Адам туған халқы жайында  өзге ұлттың өкілі ағынан жарыла ақтарылып отырғанда тіптен тебіреніп кетеді екен. Барлығы жымиды да құптады. Шура апай үйге қайтарында кітапханашы қызға: «Алмаш, ана «Балдырған»  журналын берші. Немереме қазақша тіл сындыруға қажет. Оқып болған  соң әкеп берем ғой», – деп журналды ала, қоңыр есіктен баяу  шығып кетті. Кәдімгі көкірегінен дала исі аңқыған қазақтың кейуанасы.

(Катрен Байжұманов)
Біз көп ұлтты әулеттенбіз!
        Бір ғасыр және тоғыз жыл жасаған Жақсыкүл әже, өткен күндерден үзік-үзік әңгіме айта бастағанда, аудандық мәдениет үйінде жұмыс істеп жүрген үлкен ұлы Ермахан: 

– Апа, шалыңыз Мұхаметкерімді ұмытқан жоқсыз ба? – деді әзілдеп.

– Е…е…, «Күлсең, кәріге күл» деген. Сен мені Қотырашты ұмытып, есінен жаңылды деп отырсың ба?  

       Қотыраш – ол кісінің шалының ел қойған аты. Мойынқұмда «Қотыраш» деген қыстау да бар. Жарықтық көкпаршы, аңшы-саятшы, жүйрік баптап мінетін нағыз сері кісі болған деседі. Елі ол кісінің қанжығасына қарайды екен. «Өйткені, аңнан құрқол қайтпайтынын білетін жұрт одан сыралғы сұрауды ұмытпаушы еді» – дейді Нұрғали аңшы.  

«Мен әке-шешемді көрген жоқпын, жетім өстім. Әкемнің Абайдағы ағасы Ағыбайдың қолында болдым. Несін жасырайын, өзім бала көтерген жоқпын. Содан кейін шалыма Тоқмақ жақтағы Кеңбұлыннан қырғыздың Қалипа деген қызын алып бердім. Байқұс бес қыз, үш ұл тапты. Оның тапқаны – менің тапқаным, балаларды бауырыма бастым», – дейді Жақсыкүл апа ағынан жарылып.

«Біздің әулет көп ұлтты: мәселен, інімнің алған әйелі – башқұрт, Нұрғалидың әйелі – әзірбайжан, Гүлнараның шешесі – еврей. Раушан қарындасымыз өзбекке тұрмысқа шыққан, енесі – дүнген», – дейді үрлемелі аспаптар оркестріндегі барлық аспапта шебер ойнайтын Ермахан бауырымыз. 

Отағасы Мұхаметкерім ақсақалдың өмірден өткеніне де отыз жыл болып қалыпты. Қазір ол кісі арамызда болса 114-ке келеді екен. Ол тылда қалған азаматтың бірі болатын. Құмарық пен қазіргі Бай Алғабас ауылдарының еңкейген қартынан еңбектеген баласына дейін Қотырашты білмейтіні жоқ.
 Ал,  Жақсыкүл апа – тірі шежіре. Үйден ұзап шықпағанымен, төңіректегі үлкен-кішіге айтар өсиеті көп.

(Т. Рысқұлов ауданы. Сейсен Қожеке, «Ақ жол»).
 *  *  *  *  *  *
– Сорлының өлімі де соқыр тұманға тап келгенін қарашы? Әй, ит-ай, ашық күнді тосса, ақыретсіз көмілетіндей асығып?.. [7-б]. 

– Немене, құлағыңды піл таптап кетіп пе еді? 
– Айтпасаң да білем, бүгінде жолдас-молдас деген модыдан қалған, менің іздеп отырғаным господин Жанкөбеков?.. 
– Ойпырмай, дәрежемді дардай қылдың-ау?.. Рахмет! Тек менің фамилиям Жанкөбеков емес, Байкөбеков!.. 
– Язви, әбден шатастырып, миымды мырық қылып жібердіңдер-ау... Осы сендердің қаншауың Жанкөбектің, қаншауың Байкөбековтің адамдары боласыңдар? – деп қатты кейіді [15-б].

– Әлгі Абдолдың Қойсарысы бесіктен белі шықпай жатып жаманына қатын әперіп... «Келіннің аяғынан, қойшының таяғынан» деген осы болды да. Арам қатқырдың арыстай азаматты жұтып тынғанын қарашы... [1,8-б].

  – Қызылкөз қышынып жүріп-ақ үйреніп кетті. Қазірдің өзінде де қайшы тисе ырысы қашатындай иегіне ұста жолатпай келеді, «жанның рахатын сезгің келсе, ешкіқотыр бол» демекші, содан қасынып отырып ләззат алатының және бар... [56-б].   

   – Әй, арам қатқыр, жау келсе жалғыз сені шаба ма? – деп жұлып тастай жаздады. Тым құрыса жалаңбұт қашпай ылпаңды кие кетпейсің бе? Қашқанда қайда барасың, қай жаудан қашып барасың, миғұла байқұс-ау? 
– Жанының тәттісі. Артынан іздейтін жақыны, ізіне түсетін жауы жоқ албаты қаша беретін де нақұрыс болады екен-ау [6,61-б]. 

– Аты теріс қайным, келін қайда? – деп кәрі жеңгесі отырмай жатып, тергеуге алды. 
– Әй, көзелім-ау, отын қайда? [6,14-б].

(Ысқақ Қ. Күреңсе /Повестер/. Алматы, 2001.)

Қара шелек

Орынбайдың кекеші, кенеп дорбасын сүйрелеп, әркімге барып бір сөйлеседі. Жалбыр шашты қара жігіт, кекеш ауылнайға жаратпаған пішінмен қарап отырды да:
–  Ауылнай жолдас, сыбырынды тоқтатып, жиылысыңды ашсаң қалай болар еді? – деді.
Бұл жігіт – ауданнан келген өкіл болып шықты. Жиылыс ашылды. Өкіл баяндама істеді. Баяндама коллектив туралы болды.
–... Сонымен, жолдас, берекесіз ұсақ шаруашылықты бітіріп, коллективтескен ірі шаруашылық құрамыз, социалдық шаруаға көшеміз! – деді өкіл.

Жұрт тынып, мүлгіп, маужырады да отырды.
–  Қане, кімнің сұрауы бар? – деп мәжіліс ағасы екі-үш қайырып сұраса да, ешкім үн шығармады.
–  Иә, Алла, өзің медет бере гөр! – деп Қайралап ауыр күрсінді.
– Ау, неге үндемейсіндер, сөйлесендерші!
– Айша төніп тұр ғой, бірдеме айтпақ шығар, – деді бір жігіт. Ашу қысты ма, әлде сөйлегісі келіп кетті ме, Айша ілгерірек басып барып:
– Сөйлесе қорқад дейсің бе, айтатын сөзімді мен қашан болса да айтам. Байлардан қорқып үндемей отырған сендерден сақтасын, – деді.
Өкіл басын көтеріп алып, Айшаның бетіне қарай қалды. Айша мүдіріп, кібіртіктеп қалды. 

Тоқталма, жеңгей, айта беріңіз, – деп өкіл күлімсіреді.
· Мен айтсам, алдымен осының ішінде «майкот» болған екі адам отыр, солар шықса екен деймін!
Жұрт біріне-бірі қарады: Сатыбалды Айшаға көзінің қырымен қарап, басын шайқап, таңданды. «Майкот» болған адамды сұрап, өкіл ауылнайды бүріп барады. Ақырында біліп алып, Қайралап пен Ыдырысқа өкіл:
· Сіздерді кім шақырды? – деді.  
–Ойбай, шырағым, осы ауылдан жан қалмай келсін деп айтты деген соң келгеніміз ғой. Келмей қалсақ, жазалы боламыз ба деп қорқып едік, – деп, Қайралап дәбдірлеп, үрейі ұшып кетті.
 ( Б.Майлин)
Қазақтың Баян Батыры
Осы күнгі жазбаша тарихтан еш кемшілігі жоқ қазақтың ауызша тарихындағы әңгімелерден Абылай хан мен Баян батырдың ұрыс даласында алғашқы кездесуі ұрпақтан ұрпаққа жойылмай жеткен бір аңыз былай әпсаналайды. Кескілескен бір ұрыста Абылай серіктерімен алдыға  озып кеткенде көп жаудың ортасында қалады. Абылай  – қасындағы серіктеріне «Мына қоршауды бұзып өтер кім бар?» деп екі рет дауыстап айқайлағанда  ешкім ұмтылып алдыға шықпады дейді. Сонда ханның «Бұл қазақта жауға шабар  ұл тумады ма?» деп қапаланған айғай сөзінен кейін есік пен төрдей сарала ат мінген Абылайдың өзі құралыпты жастағы жауынгер ұмтыла шауып, жаудың шебін жапыра бұзып қасындағыларға жол ашады. Қоршаудан аман-есен шығып, негізгі қолға қосылғаннан кейін, көңілі орныққан Абылай «бағанағы сарыала атты батырды тауып келіңдер» деп жарлық береді. Алдына алып келген еңсегей бойлы жігерлі жігіттің келбетіне риза болған хан «Жауға шабарың бар, бір айттырмай неге үш рет қайталаттың?»  дейді. Сонда батыр жөнін айтып, содан соң «алдымен жолды сұлтан, төрелерге бердім, одан кейінгі жол аға баласы Арғынның батырларынікі еді. Ақырында ажалдан басқа жол қалмағанда өзім шаптым» депті, бұл Баян батыр екен дейді. 
(Мағауия СЕМБАЙ)
ҚАЗЫБЕКТІҢ ҚАЛМАҚ ХАНЫНА ҮШ РЕТ ЕЛШІ БОЛЫП БАРУЫ
Қазыбек аты әйгілі боп тұрған шағында өзіне қараған елін қалмақтың тіке шабуылынан аулағырақ қонысқа ірге тептіру үшін Сарыарқаның жерін шолып қайтуға кетеді. Соны сырттан есіткен қалмақ Қоңтажы дереу қалың қол аттандырып Қазыбекке қараған елді шаптырып алады. Ханның қолы малмен қоса жүзге тарта ер балаларды да байлап әкетеді. Оның ішінде Қазыбектің өз баласы Қазымбет те кетеді. Өйткені Қазыбектің тұқымынан біреуді қайтсе де байлап әкелу жөнінде ханның тікелей тапсырмасы болған деседі. Сарыарқаны қоныстыққа ұнатып елге қайтқан Қазыбек шабылған елін көрген соң өзі басшы болып қалмаққа екінші рет жол тартыпты.
Он төрт жасар бала күннің өзінде-ақ нелер тапқыр сөздер айтып бетін қайтарып тастаған Қазыбектен жасқанып — Қоңтажы хан бітім жасауға көнеді. Бірақ ер балалардың ішінен өзіне керегін алып қалу мақсатымен әртүрлі қулыққа салады. Сонда ханның көздегені Қазымбетті қайтармау екен. «Тірі емес» деп балаға құн төлеу ниетін білдіреді. Сонда Қазыбек тұрып Қоңтажыға:
—    Жұмыр басты, екі аяқты адамымның өзін қайыр. Төрт аяқты айдынды бозымның көзін қайыр. Ерім үшін құн алмай өлісемін, бозымның көзі жоқ болса, екі есе құн аламын. Бұл айтқаным болмаса, тал түсте тапап ала- мын дегенде, Қоңтажы:
—    Қазыбек би, ерің үшін құн алмай өлісемін дегеніңді жөн дедік. Ал бозыңның төлеуін екі есе қып аламынн дегеніңе жол болсын! — депті. Сонда Қазыбек:
—    Бозымның төлеуі екі есе болатын себебі: белеңнен шыға келген қалың топтың ішінде оның жарық еткен айбыны Қоңтажыдай жанды да сескендіреді. Төлеуі толық болса — ендігары есте жүреді,— дейді.

(Шешендік сөздер)
Бауыржан Момышұлы 

(169 сөз)

Белгілі актриса Ғайниқамал Баубекова Бауыржан Момышұлыға 1961 жылы тұрмысқа шыққан. Бірақ олардың махаббат тарихы осыған дейін көп уақыт бұрын бастау алған болатын.

- Ата мен менің анам, - деп әңгімелейді Шапиға Мусина, - анам 17-те болғанда Алматыда танысқан болатын. Бұл әлі соғысқа дейінгі кез еді, Бауыржан сол кездің өзінде-ақ офицер болатын – ұзын бойлы, тұла бойы жинақы, көзінде от жалындаған, әскери киімде, сәйкесінше қыздар арасында сұранысқа ие болған. Анам актриса мансабын жаңа бастап жатқан еді, ал Бауыржанды Қиыр Шығысқа жібергенде онымен бірге бара алмады: үйінде жұмысы, мансабы, асырауындағы анасы мен ағасы бар еді. Алайда, олардың бір-бірін сүйгендері соншалық, тіпті Ұлы Отан соғысы кезінде де кездесуге тырысты. ҰОС кейін Бауыржан Момышұлы бірнеше рет үйленген-ді, оның алғашқы шынайы махаббаты болып менің анам қала берді. Соғыстан кейін менің анамды Семей театрына жұмысқа жолдаған еді, сол жерде ол жас ақындар, актерлер мен жазушылардың ортасына түсті, арасында әкем Шахан Мусин де бар еді. Ұзақ жылдар өтсе де, анам Бауыржан Момышұлына қайтып келді. Атам мен анам 12 жыл бойы, шешемнің қайтыс болғанына дейін бірге өмір сүрген.

(Вера Ляховская)

Баяндаушы мен тыңдаушы арасындағы тілдік қатынас тікелей жүзеге асады: бетпе-бет сөйлеседі

Әріп, сөз, сөз тіркестері, сөйлем, тыныс белгілері,


абзац





Тақырыптар, тақырыпшалар

Қол-дене қимылдары,


 ым-ишара белгілері





Жазбаны безендіру





Шрифтік айшықтау, сөздердің астын сызу





Мәтінмен жұмыс


1. Мәтіннің тақырыбына көңіл аударыңыз. (Осы тақырыпқа байланысты қандай ақпараттар мен өзекті мәселелерді білесіз бе?)


2. Мәтінді мәнерлеп бірнеше рет оқыңыз. Мәтіндегі таныс сөздерді бір бағанға, бейтаныс (мағынасы көмескі) сөздерді екінші бағанға жазыңыз. 


3. Жазылған сөздерді мәтіннің көлемімен салыстырыңыз. Мәтінді қанша пайызға түсінгеніңізді анықтаңыз. 


4. Мәтінге тезис немесе жоспар жасаңыз.


5. Мәтіннің мазмұны бойынша мағынасы көмескі сөздерден сөздік түзіңіз. 


6. Мәтінді конспектілеңіз. Енді тезис (жоспар) пен конспектіні салыстырыңыз.


7. Мәтіннің бөліктеріне (абзацтарына) көңіл аударыңыз. Әр бөлікке ат қойыңыз. 


8. Есте сақтауға қиындық тудыратын сөздердің синонимдік қатарын жасаңыз.


9. Тірек  сөздерді теріп жазыңыз. 


10.Тірек сөздерге немесе тезиске  сүйене отырып, мәтіннің мазмұнын баяндаңыз.


11.Тезис, жоспар және конспекті сөздерінің мәні мен айырмашылықтарына көңіл аударыңыз.


12. Мәтіндегі маңызды ақпаратты анықтаңыз.











Тілдік бағдар





Қазіргі қазақ тілінде 40 әріп, 2 (ь,ъ) таңба бар.


Дауысты дыбыс – 12, дауыссыз дыбыс -26.


Қазақтың төл дауысты дыбыстары -9: а, ә, о, ө, е, ұ, ү, ы, і.


Қазақтың төл дауыссыз дыбыстары -19: б,д, г, ғ, ж, з, й, к, қ, л, м, н, ң, п, р, с, т, у, ш. 


Кірме дыбыстар: в, ф, х, ц, ч, щ, Һ, э, ё. 


Қазақ тілінде төл сөздерімізде де, кірме сөздерде де дара, кейде қос дыбысты таңбалайтын әріптер: я, ю, и, у.


Я – йа; ю – йу; и –ый мен и – ій,; у –ұу мен у– үу.  


Мысалы: қоян, тақия, Якуп, аю, Юра, иық, иек, жиын, киім, институт, тура, елу, уран, университет.


Дыбыстық мәні жоқ, бірақ кірме сөздерде жазылатын таңбалар: жіңішкелік белгісі – ь, айыру/жуандық белгісі – ъ.


Мысалы: лагерь, коньки, разъезд.

Тілдік бағдар


Дауысты дыбыстардың емлесі





 А дыбысын а әрпі таңбалайды. А  дыбысы буын талғамайды. 


Ж, ш мен й дыбыстарының ортасында және бастапқы буындарында ә дыбысы бар кісі есімдерінің аяғында  ә болып айтылады, бірақ жазылуда а әрпі сақталады.


Мысалы, айтылуы: жәй, шәй, Сәлимә, Әзизә, 


жазылуы: жай, шай, Сәлима, Әзиза.


Ә дыбысын әрпі таңбалайды. Ә дыбысы буын талғайды. Санаулы сөздердің соңғы буынында, сөз соңында жазылады.


Мысалы, күмән, іңкәр, шүбә, сірә, кінә, күнә, куә.


Е, ы, і дыбыстары буын талғамайды, сөздің басында да, ортасында да, соңында кездеседі. Мысалы, ертең, жұмыскер, көкпеңбек, ырыс, ықылас, сыртқы, ішік, ескі, өрмекші.


О, ө, ұ, ү дыбыстары буын талғайды. Сөз соңында жазылмайды. 	Ұ, ү әріптері санаулы сөздерде ғана ортаңғы немесе соңғы буындарында жазылады.                                                                  Жалаң сөздер: мазмұн, бұлбұл, мақұлдату, байғұс, нақұрыс, мағлұмат, дүлдүл, мәжбүр, дәстүр.                                                       Біріккен сөздер: жаздыгүні, қыстыгүні, күздігүні, аққұтан, басқұр, көкқұтан;  кісі есімдері - Айгүл, Назгүл, Әлімқұл, Есенқұл.


Ұ, ү әріптеріне сөз аяқталмайды. Құзыр, күлгін, күн.


Ұ,ү әріптерін  жазуда  ұ,ү  дыбыстарын таңбалайды, мысалы, ұрпақ, ұран, тұр, қарақұрт, құрал, күлу, түр, түс, жүз.


Алайда сөздердің басқы буындарында еріндік дауыстылар (о, ө, ұ, ү, у) келсе, одан кейінгі буындарда келген езулік ы,і дыбыстары еріндік дауыстылардың әсерінен өзгеріске ұшырап, ы-ұ, і-ү болып айтылады, ал жазуда ы,і әріптері сақталады. Мысалы, айтылуы  - бұлғұн, құлұн, көрүн, өмүр, жазылуы - бұлғын, құлын, көрін, өмір.  О дыбысы тек кірме сөздерде ғана соңында жазылады.


Мысалы, кино, домино, педагог.














Я, ю дыбыстарының емлесі 


        Я әрпі жазуда й және а дыбыстары қосындысының  таңбасы ретінде, ал ю әрпі й мен у дыбыстары қосындысының таңбасы ретінде қолданылады. Мысалы, яғни, япырмай, яки, таяқ, саяжай, аянбау, аялау, аяқ, жаялық, аю, қою, үюлі, еңкею, құю, сою.


Ескерту. Я әрпі сөздің құрамында кейде и дыбысынан кейін келген жалаң а дыбысын да таңбалайды, ал ю әрпі и дыбысына аяқталған етістіктерге қимыл-атау етістіктің -у жұрнағы жалғанған жағдайда у дыбысын таңбалайды. Мысалы, айтылуы: тақиа, қариа, жазылуы: тақия, қария; ки+у – кию, жи+у – жию, ти+у – тию.


       Ал миуа, кейуана, бейуақ, айуан, хайуан, диуан, хиуа сөздері осы қалпында жазылады.


Э, ё әріптері емлесі 


Э, ё әріптері қазақ тіліне тек орыс тілінен немесе орыс тілі арқылы енген кірме сөздерде ғана жазылады. 


Э дыбысын сөйлеу барысында біз, қазақтар, кәдімгі е дыбысына жуықтатып айтамыз. 


 Ал ё әрпі  й+о дыбыстарының қосындысын таңбалайды. Мысалы, экватор, экономика, аэродром, аэробус, электр, монтёр, шахтёр.











           Ғ, қ, х, һ дауыссыздарының емлесі


Ғ, қ, х, һ дауыссыздары қазақ тілінде тек жуан дауысты сөздермен тіркеседі.  Мысалы, ғалым, аға, қала, ақ,  мұхит, хат, қаһар, жиһаз.


К, г дауыссыздары тек жіңішке дауысты сөздермен тіркеседі. Мысалы, күн,  әке, әзір, күмән, өрік,  гүл,  егін, жігер, жәдігер.


К,қ дыбыстарына аяқталған сөздерге тәуелдік жалғаулары жалғанғанда к – г, қ–ғ дыбыстарына айналады. Мысалы, көлік+і – көлігі, қасық+ы – қасығы.


Л, м, н, ң дауыссыздарының емлесі


Л, р, й дыбыстары қалай естілсе солай жазылады: лайық, алаш, рахмет, разы, айқын, арай.  Л, р әріптері сөздердің кез келген буындарында да жазыла береді. Л,р дыбыстары сөз басында келген кезде олардың алдынан ы не і дыбысы қосақталып айтылады. Дауыссыз үнді й дыбысын таңбалайтын й әрпі қазақтың төл сөздерінде сөз басында жазылмайды: айырбас, балақай, айдын, тек санаулы ғана кірме сөздерде сөз басында жазылады: йод, Йорк, Йемен.


Н дауысыз дыбысы айтылу барысында үндестік заңы бойынша ықпалға түседі.  Н үнді дауыссызы кейде айтылу барысында біресе м, біресе ң болып  айтылғанымен, жазылуда сақталады: айтылуы – дүйсембі, түңгі, жазылуы – дүйсенбі,  түнгі, 


 Қазақ тілінде ң әрпінен сөз басталмайды, ң әрпі сөздің ортаңғы және соңғы буындарында ғана жазылады: аң, жаңғалақ, жаңылу, таңғы, қуаң, күрең. 


В, ф, ц, ч, щ, һ әріптерінің емлесі


В, ф, ц, ч әріптері орыс тілінен енген кірме сөздерде және халықаралық термин сөздерде жазылады. Мысалы, вагон, авиация, фабрика, ферма, фирма, кофе, цирк, циркуль, плацдарм, училище, очерк.


Қазақ тілінде б, в, г, ғ, д әріптері сөз соңында жазылмайды, тек кірме сөздер ғана б, в, г, д әріптеріне аяқталады. Қазақ  тілінде кірме сөздердің соңына жазылатын      б, в, г, д әріптері қатаң болып айтылады, мысалы б –п, в – ф, г – к, д – т болып айтылады. Бұндай сөздерге жалғанатын қосымшалар қатаң дыбыстардан басталады.Мысалы, клуб-тан, штаб-тың, актив-тер, креатив-ті, педагог-тер, монолог-тік, отряд-қа, ортопед-ке.


Һ әрпі тек араб-парсы тілінен енген кірме сөздерде жазылады. Мысалы, қаһарман, жиһаз, қаһар. 


Щ әрпі қазақ тілінде тек үш сөзде ғана сөз ортасында жазылады: ащы, тұщы, кеще. Ал кірме сөздерде щ әрпі буын талғамайды, сөздің басында да, ортасында да, аяғында жазылады. Мысалы: Щедрин, щи, борщ, плащ. 


Қосарлы дауыссыз дыбыстардың емлесі


*Қазақ тілінде кірме сөздердің соңында жазылатын сс, лл, тт, мм қосарлы дыбыстарына  қосымша жалғанғанда дауыссыз дыбыстың біреуі түсіп қалады, жазылмайды. Мысалы, клас-қа, прогрес-і, метал-ды, грам-дап.


*Нд, мп, кт, нг, мб, ск, фт дауыссыздарына аяқталған кірме сөздерге дауыссыз дыбыстан басталған қосымша жалғанғанда ы немесе і дәнекер дыбысы арқылы жазылады. Мысалы, фонд-ы, штамп-ылау, факт-іні, ромб-ының, Томскі-іге, шрифт-імен. 


*Ст, сть, зд қосарлы дауыссыздарға біткен дауыссыз дыбыс т, ть, д әріптері жазылмайды: коммунист – коммунис-ке, ведомость – ведомос-қа, разъезд – разъез-ге.











Тілдік бағдар


 Дауыссыз дыбыстардың емлесі 








келіспеушілік





орнаған





жарастық





қызық








рақымшылық








алғашқы ұжымы





еңбек ұжымы











тату ұйым





арманы: мұғалім болу


 еді





ұстаздың баласы





   мұғалімнің інісі





Мұзафар Әлімбай





достарына сабақ беретін





оқытушы





жазушы





қалауы: әрбір оқушының еңбекқор, отансүйгіш болуы





тілегі: тек әр шәкірттің озат оқуы, меймандос болуы





спорттық костюм





aқ жейде





спорттық мәнерде





Классика-


лық үлгіде 





қара туфли





трико 





кроссовка





қырлы шалбар





       


Үндестік заңы


Қазақ тілінде төл сөздеріміздің басым көпшілігі бірыңғай не бірыңғай жіңішке болып айтылады. Мысалы,  ана, ата, бала,  әке, шеше, іні. 


Сонымен қатар сөздерге жалғанатын қосымшалардың түбірдің соңғы буынының жуан не жіңішке болуына байланысты біркелкі жуан не біркелкі жіңішке болып жалғанады. Мысалы, ана-мыз-ға, бала-лар-ымыз-дан, әке-лер-іміз-ге, күнделік-тер-ді.  Қосымшалардың түбір сөздердің не жуан, не жіңішке болуына байланысты бірыңғай жуан немесе бірыңғай жіңішке болып үйлесіп жалғануын қазақ тілінде буын үндестігі деп атайды. Бірақ қазақ тілінде осы үндестік заңына бағынбайтын біраз қосымшалар да бар. Олар түбірдің соңғы буының жуан, жіңішкелігіне қарамастан жалғана береді. Мысалы,


-хана: кітап-хана, ауру- хана, дәрі-хана;


-паз: әсем- паз, білім-паз, өнер-паз;


-кер/гер: талап-кер, жұмыскер, еңбеккер, арда-гер;


-қор: еңбек-қор, мирас-қор;


-ікі, -дікі/тікі: он-ыкі, мен-ікі, қыз-дікі, мектеп-тікі;


-мен/менен, бен/бенен, пен/пенен: бала-мен, қыз-бен,         кітап-пенен;


-кеш: арба-кеш, пайда-кеш;


-гөй: ақыл-гөй, дана-гөй;


-күнем: пайда-күнем, мас-күнем;


-қой: сән-қой, әуесқой;


-во,-ев: Әмір-ов, Құлба-ев;


-ин: Мұстафин, Сеуфуллин;


-тай: еркетай, сәулетай;


-жан: әкежан, атажан, әкпежан;


-еке: аға-еке, ата-еке; 


-сымақ: кісісымақ, үлкенсымақ.


       Үндестік заңын іштей буын үндестігі және дыбыс үндестігі деп           екіге бөлеміз.


Дыбыс үндестігі


Ілгерінді ықпал деп  түбір мен қосымшаның және сөз бен сөз аралығында дыбыстардың алдыңғысының соңғысына әсер етіп, өзіне бейімдеуін айтамыз. Мысалы, жазылуы: ала қой, үш сом, қаш-са; айтылуы: ала ғой, үш шом, қаш-ша.


Кейінді ықпал деп  түбір мен қосымшаның және сөз бен сөз аралығында дыбыстардың соңғысының алдыңғысына әсер етіп, өзіне бейімдеуін айтамыз. Мысалы, жазылуы: бас-шы, жаз-сын; айтылуы: баш-шы, жас-сын.


Тоғыспалы ықпал деп түбір мен қосымшаның және сөз бен сөз аралығында қатар тұрған дыбыстардың бір-біріне бірдей әсер етіп, өздеріне бейімдеуін айтамыз. Мысалы, жазылуы: тас жол, аман келді, Шайтан көл, 


сәннен қалды, айтылуы: таш шол, амаң гелді, Шайтаң гөл, сәннең ғалды. 








Үндестік заңын ғалымдарымыз ғылыми тілде сингармонизм деп те атайды. Сингармонизм сөзі – гректің sun «бірге» және  harmoni “байланысу, үндесу» деген ұғымды білдіретін сөздерінен пайда болған термин.





Жан   сұлулығы





Әкелер айтатын әңгімелердегі тәлім-тәрбие, өнегелер








  шындық





....





....





....





  парасаттылық








Буын және оның түрлері. Тасымал.





Сөздер буынға бөлінеді.


Қазақ тілінде сөзде қанша дауысты дыбыс болса, сонша буын болады. Мысалы, мек-теп, ә-ке, дәп-терлер, а-на-ма, дос-та-рым-мен, сый-лық. 


Бірінші буын ғана дауысты дыбыстан басталады және бірінші буын кейде жалғыз дауысты дыбыстан болады. Мысалы, ал-ма, а-на, о-тан, ас-қар, ай-дын, ұ-ран.


Дауыссыз дыбыстар өздігінен буын жасай алмайды.


Кейде жазып келе жатқанымызда жазу бір жолға сыймай қалса, сөздің сыймай қалған бөлігін буынға бөліп, келесі жолға жазамыз.


Бір дыбысты буынға бөліп тасымалдауға болмайды: а-на,  ә-же, ат-а.


Қысқарған сөздерді буынға бөліп тасымалдауға болмайды: Қаз-ҰУ,  Қаз-ПИ.


Адамның аты-жөнін қысқартып жазғанда, аты-жөнінің басқы әріптерін бір жолға қалдырып, келесі жолға тегін бөліп жазуға болмайды.   Мысалы, Ө.Д. 


Сауранбекова.











Тілдік бағдар 











